
Ғылым ғаламында

Әйгерім БЕКМАҒАМБЕТОВА, 
Шоқан Уәлиханов атындағы 

                                                   Көкшетау мемлекеттік 
университетінің магистранты. 

Раушан ҚИЯҚОВА, 
                             филология ғылымдарының 

кандидаты, доцент.

МӘЛІК ҒАБДУЛЛИННІҢ 
СЕНТЕНЦИЯСЫ НЕМЕСЕ 

АВТОРЛЫҚ АФОРИЗМДЕРІ 
ТУРАЛЫ

Тіл білімінің лексика саласында қаралатын 
лексикалық бірліктерден басқа тұрақты тіркестер, яғни, 
фразеологизмдер  деп аталатын неғұрлым ерекше  бір 
күрделі түрі қалыптасқан.  

1990 жылы шыққан «Лингвистикалық энцикло-
педиялық сөздікте» фразеологизмге мынадай анықтама 
беріледі: «Фразеологизмдер дегеніміз – формасы жағы-
нан синтаксистік құрылымдармен ұқсас, бірақ олардай 
жалпы заңдылыққа сай сөйлеу кезінде жасалмай, даяр 
қалпында қайталап қолданылатын, семантикалық және 
лексика-грамматикалық құрамы тұрақты сөз тіркестері 
мен сөйлемдер» [1, 261]. 

Қазақ тіл білімінің лексикология саласын зертте-
ген Ғ.Қалиев, Ә.Болғанбаев сынды ғалымдар 
фразеологизмдерді  құрылымдық, мағыналық, қолда-
нымдық сипатының ерекшеліктеріне қарай тар және 
кең мағынада қарастыруды жөн көреді.

Олар тар мағынадағы фразеологизмдерге 
құрамы тұрақты, мағынасы біртұтас, даяр қалпында 
қолданылатын, лексикалық бірліктерімен мағыналас, 
сырттай жай (еркін) сөздерге ұқсас тұрақты тіркестер 
мен сөйлемшелерді жатқызады. Мысалы:  бықпырт 
тигендей қылу, беттің суын бес төгу, басынан құс 
ұшырмау, басынан сөз асырмау, әркімдікі өзіне ай 
көрінер көзіне, т.б.

Ал, кең мағынадағы фразеологизмдерге сөйлеу 
кезінде жасалмай, даяр қалпында қолданылатын, 
мағынасы лексикалық бірлік ретінде сөздің беретін 
баламасынан әлдеқайда кең болып келетін мақал-
мәтелдерді, қанатты сөздерді, жаңылтпаштар мен 
жұмбақтарды, номинативтік бірліктерді жатқызады.

Қанатты сөздерге байланысты Ғ.Қалиев пен 
Ә.Болғанбаевтың: «Қанатты сөздер – ... қоғам 
қайраткерлерінің, ойшылдар мен көркем сөз 
шеберлерінің, ғалымдардың шығармаларында немесе 
фольклорлық, публицистикалық  туындыларда 
кездесетін, қолданылуы тұрақты, бейнелі, терең 
мағыналы нақыл сөздер, афоризмдер», - деген 
анықтамасы бар [2, 32].

А.С.Әділова өзінің зерттеуінде көркем әдебиетте 
қолданылатын афоризмдерге тоқталса да, «авторлық 
афоризмдер», яғни, сентенция әлі де толыққанды 
зерттеу нысаны болатындай талаптан шыға алмай 
тұрғандығын сөз етеді. «Вопросы языкознания» деген 
жұрналда И.Р.Гальперин: «Сентенция – афоризмнің 
бір түрі, авторы анық көрсетілмеген афоризм, яғни, 
белгілі бір әдеби контекстен үзіп алуға келетін, 
ықшамдылығымен, әсерлілігімен әрі интеллектуалдық, 
әрі эстетикалық талапқа сай келетін, көбіне 

философиялық, дидактикалық поэзияның жемісі, 
көптің көңіліне ұялағандай қысқа құрылған нақыл 
сөз»,- дейді [3, 29].

«Словарь иностранных слов» атты еңбектегі 
сентенцияның анықтамасы төмендегідей: «Сентенция 
(лат. sententia – мнение, изречение, суждение)                                       
1) изречение нравоучительного характера, нравоуче-
ния; 2) (устар.) приговор или решение суда...» [4,  812].

Көркем шығармада сентенцияның бір түрі деп 
танылатын максима жиі қолданылады. А.Әділованың 
пікірінше, афористік мәнермен қысқа, әсерлі жазуды 
өзіндік қолтаңбасына айналдырған, афористикалық 
жанрда жазған қаламгерлердің жеке туындысы деген 
кең ұғымда қолданылып жүр. Олай болса, максима 
дегеніміз – жеке туынды. Афоризмге сәйкес қысқа жазу. 
Максималардың көлемі әр алуан болып келеді: ықшам 
құрылған жай сөйлемнен бастап, құрмалас сөйлем, 
күрделі синтаксистік бірлік түріндегі тұжырым-
пікірлерді де кездестіруге болады. Яғни, нақыл сөздерге 
ықшамдылық, әсерлілік, көркемділік тән болса,  
максималарда бұл талаптар үнемі сақтала бермейді. 

«Сентенцияның тілдік табиғаты және тілдік қызметі» 
деген авторефератта сентенцияға мынадай анықтама 
беріледі: «Сентенция дегеніміз – белгілі бір авторы бар, 
адам, қоғам өмірінің сан алуан қырын қамтитын, терең 
мазмұнды, көркем, әсерлі, кітаби-жазба әдебиетте 
ұшырасатын, мәні контексте ашылатын ықшам сөйлем 
(синтаксистік бірлік). Мұндай сөйлем жай сөйлем 
түрінде де, құрмалас сөйлем түрінде де кездесе береді» 
[5, 12].

Кез келген этносқа тән өзіндік нақылдары, қанатты 
сөздері мен афоризмдері жетерлік. Әдетте нақылдардың, 

қанатты сөздердің мақал-мәтелдерге ұқсастығы 
соншалык, кейде оларды бір-бірінен бөле жара қарау 
да қиын. Дегенмен, қанатты сөздердің белгілі бір 
оқиғаға, құбылысқа байланысты жеке қайраткерлердің, 
қаламгерлердің, қысқасы, талант иелерінің ауызынан 
шыққан тұшымды сөз екендігі белгілі. Айталық 
«Аяз би, әліңді біл, құмырсқа, жолыңды біл», «Есім 
ханның ескі жолы, Қасым ханның қасқа жолы» деген 
қанатты сөздің авторлары тарихтың қатпарында қалған, 
олардың есімдері ұмытылса да, сөзінің  дәмін ана 
сүтімен бойымызға сіңірген Абай: «Білімдіден шыққан 
сөз, Талаптыға болсын кез», «Ғашықтық тілі – тілсіз 
тіл, Көзбен көр де, ішпен біл» деп нақылдайды. 

Осы үлгідегі айтқаны келетін, қасиетті, дуалы, 
яғни, уәлі сөздерді бүгінде акын-жазушылардың өлең-
жырларынан көптеп  кездестіруге болады. Олар – әл-
Фараби: «Шын беріле қызықтаған нәрсе ғана адамның 
жүрегінен орын алады», Абай Құнанбаев: «Баланың 
жақсысы – қызық, жаманы – күйік», Жүсіпбек 
Аймауытұлы: «Ана тілі халық болып жасалғаннан 
бері сол халықтың жан-дүниесінің айнасы, өсіп-
өніп, түрлене беретін, мәңгі құламайтын бәйтерегі», 
Бауыржан Момышұлы: «Терлеп еңбек етпегеннің 
тілегіне жеткенін көргем жоқ», Мұхтар Әуезов: 
«Ұлттың тілі – сол ұлттың жаны, жан-дүниесі. Ол 
жүректі соқтыртып тұрған қан тамыры сияқты. Егер де 
қан тамыры жабылып қалса, жүрек те соғуын тоқтатпай 
ма?», Ғабит Мүсірепов: «Ана тілін ұмытқан адам өз 
халқының өткенінен де, болашағынан да қол үзеді», 
Ә.Нұршайықов: «Тілшінің – тілі жұмсақ, қаламы – 
қатты», Қ.Мырзалиев: «Адам боп оңай туғанмен, адам 
боп қалу көп қиын», - деп ой маржанын мөлдіретеді. 

Аталған ақын-жазушылардың қанатты сөздері, 
нақыл сөздері, афоризмдері бізге бұрыннан белгілі, 
ал Кеңес Одағының Батыры, жазушы, филология 
ғылымдарының докторы, профессор, қоғам қайраткері 
Мәлік Ғабдуллиннің сентенциясын, яғни, авторлық 
афоризмдерін көпшілік біле бермейді. Осыған 
байланысты біз Мәлік Ғабдуллиннің «Алтын жұлдыз» 
атты кітабынан Ұлы Отан соғысы жылдарының 
сұрапыл күндерін басынан кешкен қаһармандар жайлы 
очерктерін, өзі жақсы танып-білген адамдарға жазған 
хаттары мен майданда жазылған күнделігін оқи келе, біз 
төменде сұрыптап, пайымдаған жолдарды «авторлық 
афоризмдер, яғни, сентенция» деп атауға әбден болады 
деп ұйғарғандаймыз. Авторлық афоризмдер, яғни, 
сентенцияның мазмұны әр түрлі: қазақ халқының 
тарихы, тілі, өнері және адам бойында кездесетін кейбір  
ашу, өсек, қызғаншақтық сияқты жағымсыз қылықтарға 
байланысты жазған М.Ғабдуллиннің сентенциясына 
талдау жасамақпыз. Олар: [6, 269-277-б.] 
• Өзінің ұлтын, халқын сүйе білмеген адам басқа 

ұлтты, халықты да сүйе, бағалай, құрметтей білмек 
емес. 

• Кімде-кім белгілі бір халықтың тарихын зерттеп, 
білгісі келсе, ең алдымен, сол халықтың ән-күй, 
музыка байлықтарын жақсылап біліп алуға тиісті. 
Халықтың тарихы – оның ән-күй мен музыка 
байлығында деп айтуға да болады.

• Адамның ойы да, ісі де, білім мен ақылы да өз 
халқының мүддесін орындауға арналуы керек. Қара 
бастың қамын ойлау, өз жөнімен халық ісін ұмыту  
адамның тексіздігін көрсетеді.

• Жүрекке жолдың алыстығы жоқ, бәрі де жақын.

 Жоқ жерден жолдас болдық ұшырасып,
Жасырмадық, айттық бәрін көңіл ашып... 

• Есепке іліне бастасаң, өсек саған үйір болады. Өсекке 
іліндің екен, қайраттана, намысты жіберместей 
іс істе. Өсектен ұялып, ар-намысты аяққа басуға 
болмайды. 

• Мен қателеспейтін қара тас емеспін, адаммын. 
Менің қате-кемшіліктерімді қатты-қатты, батыра-
батыра сынап, бетіме басқан адамды шын досым 
дер едім. Ондай адам табылу қайда? 

• Қысаң кезде шын, адал ниетімен «мен де сенімен 
біргемін» дейтін адам қандай екен? 

• Қатар-қатар қағылған қададан да өзі өскен, тамырын 
жая өскен қайың артық. Қолдан жасаған қалқан пана 
болмас. 

• Бақыт пен бақытсыздық деген не? Бақытты 
болғанында да бақытсыздық элементі жата ма, әлде 
қалай? 

• Абырой, атағың болса – өсекке іліктім дей бер. Бірақ 
оған шыдау, шыдау, тағы шыдау керек. Әттең, ақын 
емеспін, әйтпесе осы жайдағы адамның ішкі күйін 
жазар едім.  

• Өз қолынан іс келмейтін, бірақ біреудің табысына, 
игілікті ісіне іші күйіп, қызғаншақтық жасайтын 
адамдардың екі қасиеті болады: 1) өтірік-өсек 
тарату; 2) тыңшылық жасау, жамандап шағыстыру. 
Бұл екеуі ондай адамның қолынан келеді-ақ. 

• Қате жасау оңай, оны мойындау қиын. Кімде-кім 
өзінің қатесін өзі сезіп, түсініп, түзете бастаса, ол – 
нағыз азамат.

• Көзіңмен оқы да, көңіліңе тоқы, құлағыңмен есті де, 
жүрегіңмен сез.

• Көп жасауды көздеме, көпшілік игілігіне сай көп 
істер істеймін дегенді ойла, соны істе. Сонда көп 
жасайсың.
Ғ.Мүсірепов: «Ашулану дегеніміз – уақытша ақылдан 

адасу» дегендей, Мәлік Ғабдуллин де адамның ішкі 
эмоциясының бірі «ашуға» байланысты «Ашу айбарлы 
адамда болатын секілді. Ашулану –  күш көрсету 
деген сөз. Ашу – адамның қайрат-жігері қандай екенін 
көрсетеді. Тек ынжық адамдар ашуланбай көндігіп, 
момынсып жүре береді» [6,267] деп ой толғатса, 
Қ.Өмірәлиевтің «Абай афоризмдері» атты еңбегінен: 
«Қайратсыз ашу – тұл» деген жолдарды кездестіреміз. 
[7, 26]

Қ.Өмірәлиев  осындай оралымдарды Абайдың 
афоризмдері деп атаған және афоризмнің бірінші 
кезекте дидактикалық поэзияның жемісі екенін атап 
көрсеткен. Ол Абайдың афоризмдерін өз ішінен 
педагогика, психология, философия, эстетикаға 
байланысты афоризмдер және сатиралық сөздер деп 
бөлген болатын.   

Ал, «Абайдың өлеңдеріндегі ақыл, нақыл сөздер» 
деген мақалада Абайдың сөз оралымдары ақыл сөздер 
(дидактикалық сөздер) және нақыл сөздер (афоризм) 
деп екіге бөлінген. Екеуінің айырмашылығы бар: бірі 
– өмірді танытады, екіншісі – өмір сүруге жетелейді 
деп түсіндіріледі. Яғни, бес күндік жалған дүниенің 
қадіріне жетіп, қамшының сабындай қысқа ғұмырды 
бағалай білу керек дегенге меңзейді.

Жоғарыда аталған мақалада ақыл сөздер дегеніміз – 
«аз сөзге көп мағына сыйғызып, көркемдеп айтылған 
үгіт-насихат», ал, нақыл сөздер дегеніміз – «халық 
даналығының сәулесі, ой-түйіні» деудің де өзіндік 

астары бар.
Ал, біз болсақ, бұндай оралымдарды ақыл сөздер, 

нақыл сөздер, қанатты сөздер деп бөлмей-ақ, барлығын 
бір сөзбен сентенция немесе авторлық афоризмдер  деп 
атағанды жөн көріп отырмыз. Себебі бұл оралымдар-
дың барлығының авторы бар және бүгінгі күні  есімі 
бізге белгілі. 

Енді М.Ғабдуллин сентенциясының тілдік 
ерекшеліктеріне тоқталсақ. Мысалы, жоғарыда 
келтірілген «Ашу айбарлы адамда болатын секілді. 
Ашулану –  күш көрсету деген сөз. Ашу – адамның 
қайрат-жігері қандай екенін көрсетеді. Тек ынжық 
адамдар ашуланбай көндігіп, момынсып жүре береді», 
«Есепке іліне бастасаң, өсек саған үйір болады. Өсекке 
іліндің екен – қайраттана, намысты жіберместей іс 
істе...» деген авторлық сентенцияны алатын болсақ, 
«ашу», «өсек» деген бір сөздің  қайталануы анафоралық 
қолданыс болып танылады. 

Ал, анафоралық қолданыс  дегенде көркем 
шығармада, әсіресе, өлең шумақтарында әр жолдың 
бірдей сөздерден және бірдей сөз тіркестерінен 
басталуына назар аударатынымыз белгілі. 

«Жүрекке жолдың алыстығы жоқ, бәрі де жақын».
«Жоқ жерден жолдас болдық ұшырасып,
Жасырмадық, айттық бәрін көңіл ашып...»;
«Қатар-қатар қағылған қададан да өзі өскен, тамырын 

жая өскен қайың артық. Қолдан жасаған қалқан пана 
болмас» деген сентенция біртекті дауыссыздардың 
қайталануы арқылы жасалатын дыбыстық тәсілдің 
біріне жатады. Олар сөздердің интонациялық маңызын 
арттырып, стильдік реңк береді.    

Олай болса, жоғарыдағы М.Ғабдулиннің «Алтын 

жұлдыз» атты кітабынан алынған қолданыстар,  
тілдің дыбыстық-стильдік мүмкіндіктерінің әлеуетін 
танытатын, дауысты, дауыссыз дыбыстардың 
үйлесімділігі арқылы өрнектелген. 

Сентенцияларында кездесетін осындай тәсілдер 
сөздің эстетикалық тұрғыдан безендірілуімен қоса, 
ойдың көркемдігін танытатын амал-тәсілдердің бірі 
деп танылады.

«Қате жасау оңай, оны мойындау қиын. Кімде-
кім өзінің қатесін өзі сезіп, түсініп, түзете бастаса, 
ол – нағыз азамат» деген М.Ғабдуллиннің авторлық 
сентенциясының  да жастар үшін берер тәлім-тәрбиесі 
зор.

      Халқымыз «Тәлім сөз – тәрбие құралы» деп бекер 
айтпаған. М.Ғабдуллиннің еңбектері жастарымыздың 
қолдан түспес, іздеп жүріп оқитын кітабы болып қана 
қоймай, қамқоршы тәлімгердің де рөлін атқарады  деген 
ойдамыз.

Пайдаланылған әдебиеттер:
1. Лингвистикалық энциклопедиялық сөздік. А., 

лексикасы мен фразеологиясы. А., 2003.

литератор. Минск. 2006.

Жібек ТІЛЕУҚАБЫЛОВА,
Саида ТӨЛЕУҚЫЗЫ,
Алматы қаласындағы

                                                                №32 жалпы білім беретін
мектептің қазақ тілі мен әдебиеті

пәнінің мұғалімдері.

Е-LEARNING – БІЛІМ БЕРУДІ 
ЖАҢҒЫРТУҒА АРНАЛҒАН 
ИННОВАЦИЯЛЫҚ ҚҰРАЛ

Ғылым мен техниканың заманауи деңгейі, қазіргі 
заманғы технологияларды барлық салаларға бейімдеу 
білім жүйесінің алдына оқушылардың оқу сапасы 
мен тәрбиесін арттыру мәселесін қояды. Елбасы 
Н.Назарбаевтың Қазақстан халқына жолдауында «Біз  
білім беруді жаңғыртуды  одан  әрі  жалғастыруға 
тиіспіз. Сапалы білім беру Қазақстанның ин-
дустрияландырылуының және ин но ва циялық да-
муының негізіне айналуы тиіс» делінген [1,2-б]. 
«Білім беру жүйесін ақпараттандыру» атты 
бесінші халықаралық форумда ҚР Білім және 
ғылым министрі Б.Жұмағұлов: «Білім беруді 
ақпараттандырудың жаңа кезеңі – е-learnіng – 
электронды оқытуды енгізумен байланысты. Біз 
электронды оқытуды білім беру үдерісін инновациялық 
жаңарту механизмі ретінде енгіземіз. Қолданыстағы 
жүйе мен мұғалімнің рөлін сақтай отырып, дәстүрлі 

және электронды оқытуды байланыстырамыз. Бұл 
сапаны арттыруға ықпал етеді» деп е-learning-ті  білімді 
дамытудың     инновациялық құралы  ретінде  қолдады 
[2].

Әлемдік тәжірибе бойынша, е-learning жүйесі білім 
беруді жаңғыртуға арналған негізгі құралдардың бірі 
болып табылады. Ақпараттық-коммуникациялық 
технологияларды білім беру мекемелерінің оқу 
үдерісінде қолдану – отандық педагогикадағы жаңа және 
өзекті мәселе, өйткені бүгінгі балалардың болашағы – 
ақпараттық қоғам, яғни, бала психологиялық тұрғыдан 
ақпараттық қоғамдағы өмірге дайын болуы тиіс. 

Білім беру саласындағы Қазақстан Республи-
касының мемлекеттік саясатын іске асырудың 
ұйымдастырушылық негізі – қазақстандық білімді 
жаңғыртудың жалғастырылуын қамтамасыз ететін 
Қазақстан Республикасында білім беруді дамытудың 
2011-2020 жылдарға арналған мемлекеттік  бағдар-
ламасы. Онда басты шарттардың бірі – электронды 
оқыту жүйесін (е-learning) бейімдеу. «E-learning» элек-
трондық оқытудың мақсаты – білім беру үдерісінің 
барлық қатысушыларының үздік білім беру ресурстары 
мен технологияларына тең қол жеткізуін қамтамасыз 
ету. [3, 3-б.]  ЮНЕСКО мамандары берген анықтама 
бойынша, «е-learning – Интернет пен мультимедианың 
көмегімен оқыту». Яғни, е-learning – ақпараттық, 
электронды технологиялардың көмегімен электронды 
оқыту жүйесі. 

Электронды оқыту жүйесінің маңызды артықшы-
лығы – оқу үдерісінде ақпараттық-коммуникациялық 
технологиялардың графикалық, мультимедиалық 

мүмкіндіктерін, интерактивті рөлдік ойындарын, 
симуляторларын қолдануы арқылы оқу материалын 
меңгеруді жақсарта отырып, оқу үдерісінің сапасы мен 
нәтижелеріне оң әсер етуі. 

Электронды оқыту мынадай құраушылардан тұрады: 
- мұғалімнің автоматтандырылған жұмыс орыны 

(электронды жұрналдар, күнделіктер, жоспарлау, 
электронды мұғалімдер кабинеті, ата-аналарға SMS-
хабарлама жіберу); 

- әрбір оқушы мен мұғалімнің ең үздік әлемдік білім 
қорларына кез келген уақытта «Online» арқылы қол 
жеткізуі; 

- сандық білім қорлары – кітапханалар, порталдар, 
т.б. (электронды оқулықтар, ойындар, виртуалды 
жаттықтырушылар, лабораториялар); 

- автоматтандырылған басқару жүйесі; 
- бірінші ретті статистикалық ақпаратты автоматты 

түрде жинау. 
Е-learning технологиялары білім үдерісін: 
- материалды меңгеруге жағдай жасау тұрғысынан 

қолайлы және ұтымды етеді; 
- оқу материалының күрделілік деңгейін, оны 

меңгеру уақыты мен көлемін таңдау тұрғысынан жеке 
тұлғаға бағытталған; 

- интерактивті, өйткені, синхронды және 
асинхронды түрде мұғаліммен және сыныптастармен 
өзара әсерлесу арқылы оқуға болады. 

Электронды оқыту жүйесінің нормативтік-құқықтық 
базасы халықаралық стандарттар мен электронды оқыту 
жүйелерін қолданудың техникалық регламенттері 
негізінде жасалған. «Е-learning» жобасын жүзеге 

асыру 2 сатыдан тұрады. Бірінші сатысында білім 
ұйымдарының 50%-ға жуығы Интернет желісіне еркін 
шыға алатын болады (4-10 Мб/сек), Wi-Fi, Wi-Max 
жергілікті желісіне ие болады (білім контентіне еркін 
қол жеткізеді), электронды кітапханалармен қамтыла-
ды, 10 оқушыға 1 ДК болады. Екінші сатысында білім 
беру ұйымдарының 90%-ы  Интернет желісінің барлық 
мүмкіндіктеріне ие болып, білім контентіне еркін қол 
жеткізеді, әрбір 1 оқушыға 1 ДК келеді. 

2015 жылға қарай электронды оқытумен білім 
ұйымдарының 50%-ы қамтылады деп күтілуде, 
ал 2020 жылға қарай 90%-ы барлық дайындық 
деңгейлерінде электронды оқытумен қамтылатын 
болады. Мектепке дейінгі білім беруде компьютерлік 
бағдарламалар, компьютерлік оқыту ойындары, орта 
мектепте электронды оқулықтар мен электронды 
оқу құралдары, колледждер мен салалық лицейлерде 
виртуалды жаттықтырушылар, ал ЖОО-да элекронды 
ғылыми-зерттеу лабораториялары қолданылатын 
болады. Осыған сәйкес білім беру ұйымдарын кең 
жолақты Интернетпен, жарты миллионға жуық 
компьютерлермен және сегіз мыңнан аса серверлермен 
қамту жоспарланып отыр, өйткені, бүгінгі қатынастан 
– 18 оқушыға бір компьютерден 1:1 қатынасына көшу 
керек, бұл ең дамыған елдердің деңгейіне сәйкес келеді. 
Мұнан өзге мәтіннен, графикадан, әуеннен, бейнеден, 
анимация мен түрлі мультимедиалық технологиялардан 
құралатын заманауи интерактивті оқыту және басқару 
қорлары жасалынатын болады [4]. 

2010-2015 жылдарға жоспарланған электронды оқы-
ту жүйесінің концепциясында бірыңғай ақпараттық бі-



16

лім ортасын жасау бойынша басым бағыттар анықтал-
ған. Ішінара «білімді дамытудың ақпараттық және 
ғылыми-әдістемелік бірыңғай жүйесінің негіздерін және 
білім беру нысандары мен үдерістерін тиімді басқару 
үшін салалық ақпараттық жүйені қалыптастыру» талап 
етіледі [5]. Осы концепция төңірегінде орта білім беру 
ұйымдарындағы ақпараттандыру үдерісінің ағымдағы 
ахуалына баға беріледі, сонымен қатар дайындықтың 
барлық деңгейлерінде электронды оқытудың бірыңғай 
жүйесін бейімдеу бойынша үдерістерді белсендіруге 
арналған қажетті шаралар анықталады. 

Қазақстандағы білім жүйесін ақпараттандыру 
қанатын кеңге салып келеді. Интернет желісіне 
мектептердің 98%-ы, ауылдық жерлерде 97%-ы 
қосылған. Кең жолақты Интернетке мектептердің 
43,1%-ы қосылған. Өз кезегінде 459 мектеп лингофон 
және мультимедиалық кабинеттермен жабдықталған. 
2011/2012 оқу жылында 44 орта білім беру ұйымда-
рында электронды оқытудың бастамалық жобасы 
іске қосылды. Аталмыш мектептердегі электронды 
оқыту келесі АТ-инфрақұрылымнан тұрады: 
желісіз Wi-Fi желісін жазбалау, заманауи дербес 
компьютерлер, ноутбуктар, моноблоктар, интерактивті 
және мультимедиалық проекторлар, көпфункциялы 
құрылғылар, планшеттер. Біздің мектебіміз 2011/2012 
оқу жылында осы бағдарлама бойынша жұмыс 
жүргізуде. Электронды жұрналдар, күнделіктер, 
жоспарлау, электронды мұғалімдер кабинеті, ата-
аналарға SMS-хабарлама жіберу, сандық білім 
қорлары – кітапханалар, порталдар, электронды 
оқулықтар, ойындар, виртуалды жаттықтырушылар, 

лабораториялар, автоматтандырылған басқару жүйесі, 
бірінші ретті статистикалық ақпаратты автоматты түрде 
жинауы жүргізілуде.

Осылайша, ХХІ ғасыр – білім беру үдерісін 
ұйымдастырудың жаңа нұсқаларының жанданған 
ғасыры деп айтуға болады. Ал, телекоммуникациялық 
желілер мен ақпараттық технологиялардың дамуы оқу 
мен оқушыларды тәрбиелеудің сапасын арттыруда 
шешуші рөл атқаратын болып, түбегейлі оқу үдерісі 
туралы көзқарасты өзгертеді және e-learning білім 
алудың басты нұсқасына айналады.  

Пайдаланылған әдебиеттер:
1. Қазақстан Республикасының Президенті 

Н.Ә.Назарбаевтың Қазақстан халқына Жолдауы.                            
// Казахстанская правда. 2011. 28 қаңтар. Б.1-6. 

2. ҚР Білім және ғылым министрі Б.Т.Жұмағұлов-
тың “Білім беру жүйесін ақпараттандыру” атты 
5-халықаралық форумда сөйлеген сөзі. Астана, 2011 
жылғы 3 қараша. http& // www.aikyn.kz.

3. Қазақстан Республикасында білім беруді дамы-
тудың 2011-2020 жылдарға арналған мемлекеттік 
бағдарламасын бекіту туралы // Индустриалдық 
Қарағанды. 2010. № 199-200. Б.5-10.

4. Е-обучение введут во все учебные заведения 
Казахстана // http://profit.kz.

5. 2010-2015 жылдарға арналған электрондық оқыту 
жүйесінің концепциясы //http: // www.moodle.citpvl.kz.



18

Тәлім-тәрбие табиғаты 

 А.ӘБІЛДИН,
Алматы қаласындағы

№108 мектептің мұғалімі.

РУХАНИ-МӘДЕНИ 
ҚҰНДЫЛЫҚТАРДЫҢ ТӘРБИЕ 
ҮРДІСІНДЕ АЛАТЫН ОРЫНЫ

Жас ұрпақ  тәрбиесі – адамзаттың мәңгілік 
тақырыбы. Ұлттың бүгіні мен болашағы да тәрбиелі 
ұрпаққа байланысты. Тәрбие – халықтың ғасырлар 
бойы жинақтап, іріктеп алған озық тәжірибесі мен 
ізгі қасиеттерін жас ұрпақтың бойына сіңіру, баланың 
қоршаған ортадағы қарым-қатынасын, дүниетанымын, 
өмірге деген көзқарасын және соған сай мінез-құлқын 
қалыптастыру.

Тәрбиенің негізгі мақсаты – дені сау, ұлттық сана-
сезімі оянған, рухани ойлау дәрежесі биік, мәдениетті, 
парасатты, ар-ұжданы зор, еңбекқор, іскер, бойында 
басқа да қасиеттер қалыптасқан адамды тәрбиелеу. 
Тәрбиенің мазмұны, оны жүзеге асыратын әдіс-
тәсілдерінің  негізі – адамгершілік, имандылық, ізгілік, 
елжандылық.

Қай халық болмасын өзінің ұрпағын қайырымды, 
адал, әділ, ар-ұжданы таза, үлкенді сыйлайтын, ержүрек, 
еңбексүйгіш азамат етіп  тәрбиелеуде  ғасырлар бойы 
сұрыпталып, қажетіне асқан салт-дәстүрлерін әдіс-
тәсіл ретінде пайдаланған. Мысалы, А.С.Макаренко, 
К.Д.Ушинский, В.А.Сухомлинскийдің еңбектері 
және «Ұлыма хат» деген 30 хаттан тұратын еңбегінде 

еңбек, тәрбие, жолдастық, адамгершілік жайында 
әңгіме қозғап, ақыл, кеңес, өсиетін айтып отырған. 
Бұл хаттардағы өсиет сөздер қай халықтың баласы 
болмасын тәрбие мәселесінде үлгі болмақ.

«Атаның сөзі – тәрбиенің көзі» демекші, орыс 
халқының сөз мәйегі – мақал-мәтелдердің өзі – ойланған 
адамға үлкен қазына. Мысалы, «Терпение и труд – все 
перетрут», «Кто рано встает, тому Бог подает», «Скучен 
день до вечера, кому делать нечего», «Без дела жить – 
только небо коптить». Ал, осы сөздерді біздің қазақ 
халқы айтқан жоқ емес. Ата-бабаларымыздың дәл 
осы мағынадағы тәлім-тәрбие берер сөздерін бүгінгі 
күні бізде айтамыз. Мысалы, жоғарыда айтылған 
мақалдардың қазақша баламасы, «Бейнетін көр де, 
зейнетін көр», «Ерте тұрғанның ырысы артық», «Еңбегі 
ештің күні кеш», «Жалқаудық күні қараң». Олай болса, 
жоғарыда келтірген мысалдар тәрбиенің белгілі бір 
ұлтқа ған тән емес екенін, жалпы халықтық тәрбиенің 
мақсат-мүддесі бір екендігін ұғындырды емес пе?!

Ұрпақ мәселесі – ол еліміздің болашағының, 
ертеңінің қамы, жалпы ұлттық биік мәні бар маңызды 
мәселе. Қазақ халқының бала тәрбиесі жөнінде қадым  
заманнан бері жиып-терген мол тәжірибесі бар. Халық 
өз бойындағы ең жақсы қасиеттерін жеткіншек ұрпаққа 
күнделікті үйретіп, бала бойына сіңіріп отырған.

Ұлттың болашағы ұрпағында болса, ұрпақтың 
тәрбиесі – ұстаз қолында. Ал, ұстаз мұраты мен мақсаты 
– жетілген, толыққанды азамат тәрбиелеу. Мұғалім 
балалармен қандай жұмыс істесе де, олардың мінез-
құлқының, тәртібінің, сана-сезімінің қалыптасуына 
ықпал етеді. Ұстаз екенсің, ұстазға қажетті қасиетті 
бойыңа дарытып, көкірегіңе ұялат, ұстазға сеніп 

тапсырған әр үйдің келешегінен үміт күтіп отырған 
мұрагерінің санасына – білім, жанына – жақсылық 
сыйла. Ұстазды көргенде  жиренетін шәкірт емес, оны 
көруге асығатын шәкірт тәрбиеле.

Бала – ертеңгі үмітіміз. Бүгінгі ұл – ертеңгі әке, 
бүгінгі қыз – ертеңгі ана. Олар  әкеге, шешеге, ұстазға 
қарап өседі. Қазақ халқының  өткен тарихына көз 
жіберсек, әрбір отбасы дүниеге келген жас нәрестені зор 
қуанышпен қарсы алып, жақсы дәстүрге – адамшылық 
пен имандылыққа тәрбиелеген. Сондықтан болар, 
бүгінде кездесіп қалатын басбұзар ұл, бетімен кеткен 
қыз болмаған. Алабөтен бұзақыларын, тентектерін 
халық өзі-ақ жөнге салған.

Қай ғасырда болсын, ұлт өмірін өркендетуші саналы 
да салауатты, ұлтжанды,  рухы биік, ақыл-парасаты мол, 
мәдени-ғылыми өрісі кең ұрпақты тәрбиелеу – қоғам 
алдындағы басты міндет. Халық ұрпағын өзіне дейінгі 
қоғамда қолы жеткен тәрбиелік жақсы дәстүр атаулыны 
жинақтап пайдалана отырып, шынайы адамгершілік 
қасиеттерге баулып тәрбиелеуді мақсат еткен. 

Тәрбие мәселесі – ұрпақтан-ұрпаққа таралып, 
жетілдіріліп отырған өмір мектебі. Осы өмір 
мектебінің оқулықтарын қазіргі таңда халық даналығы 
қазынасынан, рухани өмір беттерінен, тарихы мен 
мәдениетінен, әдебиеті мен өнерінің салт-санасы, 
дәстүрінен, осылардың озық үлгілерінен іздеген 
жөн. Өйткені өз тілін, тарихын, мәдениетін, дәстүрін 
білмеген адамның рухани деңгейі төмен.

Халқымыздың ғасырдан ғасырға қастерлеп келген 
құнды дәстүрлері өте көп. Оны бүгінгі ұрпақ қанша-
лықты біледі, қастерлейді, білмесе білуге ұмтыла ма, 
«халқын сүйген – салтын да сүйеді» дегендей, ата 

салтын мақтаныш тұта ма деген сұрақтар төңірегінде 
ойланып отырғанымыз абзал. Негізінен, салт-
дәстүр, әдет-ғұрыптарды қадірлеу – қасиетті мекенді 
қадірлеуден, аялаудан, сүйіспеншіліктен басталады. 
Сондықтан балаларды саналы түрде Отанды сүюге, 
аялауға сөз мәйегі – мақалдар арқылы тәрбиелеу керек, 
яғни, шешендік өнер бойынша ел билеуге баулыған 
жөн.

«Ұяда не көрсең,  ұшқанда соны  ілерсің» дейді 
қазақ. Бала жасында қалай тәрбиеленсе, есейгенде 
де соны істейді. Жастайынан орнығып қалыптасқан 
тәрбие орынсыз көріністерге баланы сын көзбен қарауға 
үйретеді. Халықтық тәрбиенің туын биік ұстап, жас 
ұрпақты қасиетті халқымыздың  тәлімгерлік  үлгісімен  
тәрбиелеу – ең  маңызды міндет.

«Адамға ең бірінші білім емес, тәрбие берілуі 
керек, тәрбиесіз берілген білім – адамзаттың қас 
жауы, келешекте оның барлық өміріне апат әкеледі»  
деген болатын әл Фараби бабамыз. Бүгінгі таңда 
жас ұрпақтың саналы, тәрбиелі болып өсуі тәрбие 
жұмысының азаматтық, патриоттық, саяси, еңбек, 
денсаулық, адамгершілік, эстетикалық, экологиялық, 
құқықтық, отбасылық түрлері арқылы іске асырылады.

Бүгінгі күн талабындағы жас ұрпақты ізгілікке 
тәрбиелеу, адами көзқарастары мен өзара қарым-
қатынастарын қалыптастыру – адамгершілікке тәрбие-
леудің негізгі өзегі.  Өткенге көз жіберсек, ізгі қасиет 
пен қарым-қатынас адам баласы қоғамының дамуы мен 
жалпы адамзаттық құндылықтың ең негізгі бастауы 
ретінде адаммен бірге дамып келе жатқаны белгілі.

Танымдық, эмоциялық мінез-құлық – қасиет 
белгілерді қамтитын адамгершілік ереже-талаптардың 

әлеуметтік мақсат нұсқауларымен байланысты 
көрсететін ұғым.

Оқушылар бойында адамгершілік, ізгілік қасиетті 
қалыптастыру мектеп, ұстаз, отбасы, т.б. педагогикалық 
ынтымақтастығы арқылы жүзеге асырылады. Мектеп 
пен ата-ана арасындағы байланыстың тұрақтылығын 
қамтамасыз ету бүгінгі сынып жетекшісінің міндетіне 
жүктелген үлкен жауапкершілік болып саналады.  

Адамгершілік тәрбие дегеніміз – бұл қоғамдық 
өнеге талаптарына сәйкес келетін оқушылар бойына 
адамгершілік сапаларды қалыптастыру мен олардың 
санасы мен сезіміне мақсатты және жүйелі түрде ықпал 
етуге байланысты болып отыр. Сондықтан өсіп келе 
жатқан жас ұрпақтың санасын, өнегелік сезімдерін 
жетілдіріп, мінез-құлық дағдыларын қалыптастыру 
керек.

Ізгіліктілік – бұл адамзатты сүю, жаңарған қоғам 
мен білім беру жүйесінде үлкен Азамат-Адамды бағалы 
жеке тұлға ретінде мойындау, білім беру үрдісіне 
қатысушылардың арасында жариялылық орнату.

Бүгін оқушы өз мүддесін ата-анасының, сыныптас 
жолдастарының мүддесімен ұштастыра ойласа, ол 
ер жеткен кезде де өзінің өмірлік жоспарларын қоғам 
мүддесімен сабақтастыра біледі.

Баланың сезіміне әсер ету – шексіз жұмыс және 
тәрбие жұмысының күрделі саласы.   Адам тәрбиелеу, 
ұрпақ өсіру – ең жауапты мәселе. Ұрпақ тәрбиесі қай 
заманның, қай қоғамның болмасын көкейтесті мәселесі 
болып келгендігі дәлелдеуді қажет етпейді. Қазіргі жас 
ұландардың – болашақтағы еліміздің ертеңі болып 
табылатын балалардың сана-сезімін, мінез-құлқын, 
ақыл-ойын дамытуға, өзін-өзі басқаруды нығайтып, 

ұжымдық шығармашылық істерге дағдыландыруда 
тәлім-тәрбиенің маңызы үлкен. Сондықтан мектептің 
тәрбие жұмысында оқушылардың жеке жас ерек-
шеліктерін жете біліп, санасып отырудың айырықша 
мәні бар. Себебі мұғалім оқу-тәрбие саласында қандай 
жұмыс жүргізгенімен сыныптағы оқушылардың мінез-
құлқын жете білмесе, алға қойған мақсаттарына жете 
алмайды. Бұл жерде «жас ерекшелік» деп баланың 
психологиялық қасиеттерін, яғни, темпераментінің, 
мінезінің, сана-сезімінің ерекшеліктерін айтамыз. Бала 
бір-біріне ұқсас болып дүниеге келгенімен, оның қандай 
қасиетке ие болуын тәрбие шешеді. Оқушыларды 
зерттеп бақылауда тағы бір  ерекше  жағдай – 
олардың жас ерекшеліктеріне сәйкес психологиялық 
қасиеттерінің ылғи  бірқалыпты   болмай, үздіксіз 
дамып отыратындығы. Осының негізінде жаңа 
психологиялық қасиеттер пайда бола бастайды. Олай 
болса, оқушылардың жеке ерекшеліктерімен күнде-
лікті танысып, олардың өзіндік тиісті мінез-қылық-
тарын кездестіргенде, оны сол уақыттағы жағдай-
лардан іздестірген жөн. Мұның өзі баланың психи-
калық қасиеттерін терең түсінуге мүмкіндік береді.

Пайдаланылған әдебиеттер:
1. М.Жұмабаев. «Педагогика». А., «Ана тілі».
2. Білім мекемесі – оқу-тәрбие ордасы. 

/Р.Қожамжарова, С.Бектенғалиева, Қ.Қадырбаева, 
Ж.Оспанова. Шымкент, А., 2002.

3. «Сынып жетекшісі» жұрналы. №1, 2005.   
4. «Ұлт тағылымы».  №1, 2003.

Жұмакүл ЕЛШІБАЕВА,
қазақ тілі мен әдебиеті 

пәнінің мұғалімі.
Алматы облысы,
Балқаш ауданы,

«Көктал» ауылы.

ӘКЕ-ШЕШЕ – АЛҒАШҚЫ 
ТӘРБИЕШІ

Бала дүниеге келгеннен кейін қоршаған ортаның 
әсеріне байланысты, содан соң тәрбиенің ықпалына 
қарай жағымды, жағымсыз мінездер шығарады. Мектеп 
жасына дейін сәби – еліктегіш, әр түрлі әдеттерді оп-
оңай қабылдайды. Сондықтан халқымыз «Әкені көріп ұл 
өсер, шешені көріп қыз өсер» деп бекер айтпаған. Бала 
3-4 жасында «неге?», «неліктен?», «қалайша?» «неге 
олай?» деген сан алуан сұрақтарына үлкендердің еркін 
жауап беретіндеріне таң қалады, менің ата-анам бәрін 
біледі деп өзгелерден жоғары қояды, мақтаныш етеді. 
Әке-шешесіне ұқсауға тырысады, көргенін қайталайды.

Баланың ақыл-ойының дамуына, мінезінің қалып-
тасуына ойын мен еңбектің тигізетін әсері көп. 
Жасыратыны жоқ, кейбір ата-аналар баланың еңбегіне 
немқұрайды қарап, үй тіршілігіне араластырмайды. 
«Сен әлі кішкентайсың, бүлдіресің, бұзасың» деп оның 
еңбекке деген талабын қайтарады, балаға түсіндіруге 
уақытын бөлмейді. Бала тәрбие әліппесін отбасынан, 
әке-шешеден үйренеді. Сондықтан, есі кіргеннен бастап 
көргені ата-анасы болғандықтан, әке-шеше – баланың 
алғашқы тәрбиешісі. Әке-шеше балаларын тек сөзбен 
емес, өзінің еңбектегі үлесімен, өнегелі мінез-құлқымен 
тәрбиелейді. Отбасындағы бірлік, ынтымақ, үлкенге 
құрмет, кішіге көмек, сыйластық, шыншылдық жас 
баланың адамгершілік қасиеттерін қалыптастырады. Ал 

үй ішіндегі ұрыс-керіс, дау-жанжал жас жеткіншектің 
мінезінің бұзылуына әкеліп соғады. Ата-ана баланың 
алдында байсалды, сабырлы, ұстамды болуы тиіс. 
Мұндай мінез-құлық балаға жақсы әсер етеді. Балаға 
орынсыз ұрсып, зекіп, сұрағына дұрыс жауап бермеу 
немесе әділ талап қоя алмау бала алдында ата-ананың 
беделін жояды.

Қазіргі кезде ата-аналардың көбі жұмыста, уақыт-
тарының жоқ екенін айтып жатады. Ал, балаға бақы-
лаудың жоқтығынан олардың уақытының теледидар 
көрумен, компьютер ойнаумен өтетінін ойламайды. 
Мектепте оқушы 5-6 сағат қана болып, қалғанын үйде 
өткізетінін ескерсек, бала тәрбиесі мәселесінде ата-
ананың жауапкершілігі өте жоғары. Себебі баланың 
мінез-құлқын, өмірге деген көзқарасын дұрыс 
қалыптастырып, заман талабына сай, жан-жақты 
дамыған азамат етіп шығару оңай емес. Сондықтан 
отбасындағы күнделікті болып жатқан ірілі-уақты 
оқиғалар: ата-аналардың бір-бірімен қарым-қатынасы, 
баламен сөйлесуі, ересектердің еңбекке көзқарасы, 
туыстары мен жолдастарына ықыласы, қонақ қабыл-
дауы, тағы басқа жағдайлар тікелей әсер етеді, мінез-
құлқы, тәрбиесі соған орай қалыптасады. «Ұяда не 
көрсең, ұшқанда соны ілерсің» деген халық даналығы 
осыған байланысты айтылса керек. Ендеше, әрбір ата-
ана бала тәрбиесінде болашақта «кім болады?» деп 
емес, «қандай адам болады?» деген сауал төңірегінде 
ойланғаны дұрыс. Ұлы Абай «Жақсы бала – ата-анаға 
қызық, жаман бала – күйік» деген екен. Жақсы бала – 
келешекті сеніп тапсыруға болатын жақсы азамат. Олай 
болса, баланы жақсы етіп тәрбиелеу – баршамыздың 
абыройлы парызымыз екенін естен шығармағанымыз 
жөн болар.

Ел тұлғасы – қайраткер ғалым
Эльмира АБДРАМАНОВА,

Т.Ибраимов атындағы жалпы орта 
мектептің қазақ тілі мен әдебиеті 

пәнінің мұғалімі.
Оңтүстік Қазақстан облысы,

Отырар ауданы,
«Арыс» ауылы.

ӨЗБЕКӘЛІ ЖӘНІБЕКТІҢ ҰЛТТЫҚ 
ИДЕОЛОГИЯЛЫҚ ОЙЛАРЫ МЕН 

ҰСЫНЫСТАРЫ
                           (Жалғасы. Басы өткен нөмірде)
Жылдар бойы ауыл шаруашылығына, әсіресе, 

малшылыққа бейімделіп, бес-алты ғана мамандықты – 
шопан, механизатор, зоотехник, мал дәрігері, мұғалім, 
агроном, медицинаны меңгеріп қана келген халықтың 
мінез-құлқын, өмір салтын күрт өзгерту оңайға 
түспейтіні белгілі. Ө.Жәнібектің пікірінше, оны қайта 
бағдарлау керек. Ол үшін ұлттық бағдарлама керек, 
әлеуметтік жағынан айқындалған экономикалық саясат 
ұстану қажет. Солай еткенде ғана қазақты қазіргі 
заманғы өнеркәсіпті, транспортты, автоматика мен 
компьютерді, әлеуметтік коммуникацияларды үйренуге 
құлшындыруға болады. «Қазақ техникаға бейімсіз 
халық» деген қасаң пікірден арылатын күн туады. Кез 
келген ұлттың тарихын, күнкөріс кәсібін, дәстүрлі 
өнерін, тұтынған тұрмыстық заттарын білмей тұрып, 
ертеңін болжау мүмкін емес. Ө.Жәнібек халқымыздың, 
әсіресе, жастардың ата-баба мұрасын танып-білуі 
үшін екі мәселенің шешімін табу керек деп есептейді: 
«... оның бірі – қазақ тілінің мемлекеттік мәртебесін 
түгелдей орнықтыру. Ол сырттан қарағанда халыққа 

тәлім-тәрбие берудің бір ғана тармағы болғанымен, 
мемлекеттік саясаттың өзекті саласына айналуы 
қажет. Екіншісі – тарихи және мәдени мұраның, әр 
түрлі себептермен құрып бара жатқан қосындысына 
айнала бастаған қазақтың дәстүрлі өнерінің ұмытыла 
бастаған тұстарын (бөліктерін) қалпына келтіріп, 
бұрынғы табиғи ортасына бұрылта түсу» [10, 90-91-
б.]. Ол бұл пікірін тәуелсіздік алған алғашқы кезеңде-
ақ айтты. Шамасы, тәуелсіздік алған алакөбең уақытта, 
оң-солымызды тани алмай жатқанда жастарымыз өзге 
мәдениет, өзге идеология жетегінде кетіп қалмасын 
дегені болар. Себебі, көрші Өзбекстан, Ресей 
телеканалдарын жауып, өзге дінге тосқауыл қойып 
жатқанда біз ұлт мүддесін қорғайтын ондай шектеуге 
бара алмадық. Егер Ө.Жәнібектің пікірінше, ұлттық 
дәстүрлі мәдениетімізге бет бұрғанда, оны жаңғырта 
отырып жастарға ұсынғанда тізгін мықты болатын 
еді. Ол үшін, Ө.Жәнібек айтқандай, ұлттық идеология 
қажет еді.

1989 жылы Қазақстан Компартиясы Орталық 
Комитетінің хатшысы Өзбекәлі Жәнібек қазақ ұлтына 
жаны ашиды деген атқамінер азаматтарды төңірегіне 
топтап, қазақ жастарын, ұлттық эстетикалық тұрғыдан 
тәрбиелеудің өзіндік концепциясын жасау үшін 
республиканың түрлі салада қызмет етіп жүрген зиялы 
қауымын тартты. Сөзіміз дәлелді болу үшін сол жылдары 
Өзбекәлі Жәнібекпен қызметте болған М.Жолдасбеков 
естелігінен үзінді келтірейік: «Бір күні Өзекең: «Жас-
тарға эстетикалық тәрбие берудің концепциясын жаса-
сақ қайтеді»,- деді. Көп ұзамай комиссия құрып, іске 
кірістік. Бір айдың ішінде балабақша бүлдіршіндеріне, 
мектеп оқушыларына, жоғары оқу орындарының 
студенттеріне арналған эстетикалық тәрбие берудің 

концепциясы жеке-жеке кітапша болып қапталып, 
Орталық Комитеттің пленумында бекітілді. Әттең, 
Өзекеңнің арманы орындалмады, бүкіл республика 
болып жұмылып жасалған маңызды құжат партияның 
ыдырауына байланысты әжетке жарамай далада қалды. 
Ол құжаттардың бүгінде қайда екенін де білмеймін» 
[11]. Біз Ө.Жәнібектің қоғамдық-саяси қызметін 
зерттеу барысында ҚР Президентінің Мұрағатынан 
М.Жолдасбеков айтқан «Жас ұрпаққа адамгершілік-
эстетикалық тәрбие беру жөніндегі концепциямен» 
[2, 129-140-пп.] таныстық. Бұл концепциядан басқа 
еліміздегі идеологиялық жұмыстың қайнар көзі болып 
табылатын төрт концепция кездестірдік. Олар:

- Тіл саясаты мен Тіл құрылысы жөніндегі концеп-
ция [12, 96-103-пп.];

- Бұқара арасындағы жұмыстың саяси әдістерін 
меңгеру жөніндегі концепция [12, 104-116-пп.];

- Жаңарып жатқан қоғамдағы мәдениеттің 
концепциясы [12, 117-128-пп.];

- Бұқаралық ақпарат құралдарының тиімділігі мен 
пәрменділігін арттыру жөніндегі концепция [12, 141-
151-пп.];

Бұл концепциялардың қайсысын алсақ та, 
бүгінгі күні де  тарихи  маңызын жоймаған ұлттық 
идеологиямыздың негізіне айналатын құжаттар.

Ө.Жәнібек бүгінгі ұрпақтың ертеңге инабатты, 
ұлтжанды, патриот болып баруы үшін мемлекеттік 
дәрежеде ұлттық бағдарлама қабылдауды ұсынды, 
себебі, Ө.Жәнібектің өз сөзімен айтсақ, «түбегейлі 
теориялық тұғырнамасыз, қалыптасқан ахуалды 
теориялық тұрғыдан жан-жақты пайымдамайынша, 
салиқалы ұлт саясатын түзіп шығу мүмкін емес» 
[13, 94-б.]. Өзбекәлі Жәнібек қазіргі кездегі түрлі 

тарихи фактілерді дәйектей отырып, өз ойын былай 
түсіндіреді: «... қазір шетелдік, әсіресе, американдық 
өмір салтына бой ұсыну кеңінен өрістеп келе жатқан 
сияқты. Оған қарсы тұра алатын жалғыз құдірет – 
күнделікті өмірімізде отбасы-ошақ қасынан қоғамдық 
орындарға дейін халықтық негізді дамытумен, 
түбегейлі орнықтыра түсумен, ұлттық мақтанышпен 
байланысты бола беретіндіктен ұқыптылығымыз 
өз үйлесімін тауып жатса демек едім. Онсыз қазіргі 
заманғы әмбебаптылыққа қарсы тұрып, халқымыздың 
генефондын, антропологиялық тұрпатын, тілін, ұлт 
деңгейіне көтеру мүмкін емес» [5, 94-б.].

Ө.Жәнібекті ұлттық жұмысшы табын қалыптастыру 
мәселесі әрдайым толғандырды. Комсомолда басшы 
қызметте жүргенде де қазақ жастарын кәсіби жұмысшы 
болуға үгіттеді, бағыт-бағдар берді. Партиялық 
қызметте де тұжырымдама жасауда жетекшілік етті. 
Өйткені, заманауи ғылыми-техникалық прогреске 
ұлттық жұмысшы табынсыз жету мүмкін емес, себебі, 
«қаладағы интеллигенция да, даладағы малшы, егінші 
қауым да қазіргі заманғы ұлттың бет-пішінін түзе 
алмайды. Ал, олардың өздері мемлекеттік саясатсыз 
өзінен-өзі малшыны көбейтетіні хақ» [4, 149-б.],- деп 
жазды қайраткер ғалым. Осы жағдайды Ө.Жәнібек 
1988 жылдың аяғында бірінші хатшы Г.В.Колбиннің 
алдына мәселе етіп қояды. Оның келісімімен танымал 
мамандарды қатыстырып, өнеркәсіптің шешуші 
салаларында істейтін ұлттық индустриалдық жұмысшы 
табын қалыптастырудың ғылыми тұжырымдамасын 
жасап, бірінші хатшыға  алып барғанда Г.В.Колбин 
кілт өзгеріп: «Шопан да, механизатор да, сауыншы да 
жұмысшы емес  пе, жастарды өнеркәсіпке шақырсақ, 
ауылда қалып астық өсірумен, мал бағумен кім 

айналысады?» [4, 149-б.],- дейді Ө.Жәнібек. Министр-
лер Кеңесіндегілерден де қолдау таппай қиналады. 
Бұл неден? Бұл – мемлекеттің өрістеу арнасына бағыт-
бағдар беретін ұлттық идеологияның болмауынан еді. 
Егер АҚШ секілді қалыптасқан, дамыған ел болсақ, 
Конституция идеологиялық міндетін де атқарар еді. 
Ал, Қазақстан секілді тәуелсіздігін жаңа алып жатқан 
мемлекетке идеология ауадай қажет болатын. Тіпті, 
ұзақ мерзімге кетер, ұрпақтың ұрпағына қайта-қайта 
жөнделе бермей, бір қабылдаумен мәңгілік мызғымай 
қызмет етерлік тыңғылықты, тиянақты, кемел 
Конституция қалыптастыру үшін де идеология керек 
болатын. Ол идеология қандай болуы керек дегенге 
келсек, Ө.Жәнібек ойы мынандай еді: «идеология 
атаулының бәрін жаһаннамға жіберетін болсақ, ертең 
бізді алмастыратын жас ұрпақты қалай тәрбиелеп, 
Қазақстанның тағдырын кімге тапсырамыз? Бізге жаңа 
идеология керек-ақ. Ол ұлттық идеология болуға тиіс. 
Оны мемлекеттік идеология деп бұқпантайлатудың 
қажеті жоқ. Ұлттық идеология деп отырғанымыз 
ұлтшылдық идеологиясы емес, республикада тұратын 
барлық ұлыстардың мүдделерін бірдей қорғайтын 
идеология болатынына күмәндануға болмайды» [10, 
101-б.]. 1994  жылы  Қазақ радиосынан сөйлеген 
сөзінде Ө.Жәнібек осы ойын былай толықтырады: 
«Мемлекеттік тәуелсіздігін жариялаған Қазақстанның 
ұстанатын идеологиясы да өзі орналасқан аймақтық 
тектестік негізін құраған және республикаға өз атын 
берген ұлтының рухани қайнарларымен біте қайнасып 
жататын, бір сөзбен айтқанда, оған басымырақ көңіл 
бөлетін ұлттық идеология болуға тиіс. Бізде «ұлттық 
байлық», «ұлттық игілік», «ұлттық банк» деген ұғымдар 
бар. Олар тек қазақ халқына ғана тән емес қой. Ұлттық 

идеология қазақ халқына ғана емес, республикада 
тұратын барлық ұлыстардың ортақ мүддесін қорғайтын, 
идеология болатынына күмәнданудың қисыны жоқ» 
[13].

Шынында да, АҚШ, Канада, Швейцария сияқты мем-
лекеттерде көптеген халықтар тұрғанымен, аймақтың 
тектестік негізін құрайтын жергілікті ұлт жоқ. Бізде 
республика халқының жартысынан астамын құрайтын 
қазақ ұлты бар. Міне, «оларда» – азаматтық қоғам, 
бізде – ұлттық мемлекет болатынын біліп, тәуелсіздік 
туын жаңа тіктеп жатқан қазақ елі жағдайын сырт 
елдермен салыстыра сөйледі. Болашақ оппоненттер 
ойын күні бұрын ойлап, солардың қорғаншақ халына 
қорған боларлық салыстырулар жасады. Жоғарыда 
келтірілген қайраткер пікірі – соның куәсі. Ол 
ұлтымыздың өз елінде, өз жерінде қалай азшылыққа 
айналғанын алға тарта отырып, азшылықтан қалай 
көпшілікке айналуы мүмкін екенін, ұлттық азшылық 
бола тұра мемлекетке қалай ие болуға болатынын 
айтып береді: «Тек ұлттық, мемлекет арқылы ғана қазақ 
халқын экономикалық, әлеуметтік, парасаттылық, 
құқықтық, мәдени, моральдық, имандылық, мінез-
құлықтық жағынан кемеліне жеткізуге болады. Сонда 
ғана біз патша заманында – метрологияға, кеңес 
өкіметі жылдарында – орталыққа тәуелді болып, керек 
десеңіз, өнеркәсіптің шешуші, мәртебелі салаларында 
ұлттық жұмысшы табын, өзінен шыққан инженер-
техник қызметкерлерін толығынан қалыптастыра 
алмай, 30-жылдардағы аштық, қуғын-сүргін кезінде 
миллиондаған азаматынан айырылып, Қазақстанға жер 
аударылған жұрттың есебінен өз мекенінде көпшілік 
болудан қалған, тілінен, ұлттық әдет-ғұрыптарынан 
айырыла бастаған халықтың парасаттылық 

мүмкіндіктерін түгелдей іске қоса аламыз» [10, 101-
б.]. Диалектикалық бірлік пен қайшылықтардың 
бірден-бір көрінісі болып табылатын дәстүршілдік 
пен жаңашылдық, ескіру мен жаңару, өшу мен өсу, 
т.б. құбылыстар кеңес өкіметі жылдарында әрдайым 
жаңа мазмұнмен толықтырылып, кейбір үрдістер 
өзгелердің есебінен шешілді. Мысалы, экономиканың 
мәртебелі салаларында қызмет ететін қазақтың өзінен 
шыққан, жоғары маманданған жұмысшылардың, 
инженер-техник қызметкерлердің аздығы оның 
дарынсыздығынан емес, ондай кадрлардың жоспарлы 
түрде жылдар бойы шеттен жіберіліп келгендігінде еді. 
Бұл жағдай бүгінде де шиеленісіп тұр. Философ-ғалым 
А.Айталы осы жағдай туралы: «қазақтардың ауылдық 
жерде қоныстану, олардың арасында жұмыссыздықтың 
басымдығы, қалалардағы баспанасыздардың да денінің 
қазақтар болуы, өнеркәсіпте де жұмысшылардың кәсіби 
деңгейінің төмен тобы негізінен қазақтар екендігі, 
жоғары білімді жұмысшылардың, инженерлердің, 
менеджерлердің қазақтар арасында аздығы, сөз жоқ, 
байырғы халықтың көңіл-күйіне өзінің жағымсыз 
әсерін тигізеді» [14],- деп жазады. Ө.Жәнібек те бұл 
мәселе жайлы көп жазды, бұл тығырықтан шығудың 
жолын іздестірді: «елімізде қазақ халқына қатысты 
мәселелердің түбегейлі шешімін таппай келе жатқанына 
қарағанда, біз бұрынғыша ауылдық жерлерде тұратын 
ұлт болып қала беретінге ұқсаймыз. Мұндай жағдайда 
қазақты қазіргі заманғы ұлт деңгейіне көтеру мүмкін 
емес. Өйткені оның кәсіби жағынан айқындалуына 
жағдай туғызу қиынға соға беретін болады. Қазақ 
өзінен шыққан индустриялдық жұмысшы табын, 
инженер-техник қызметкерлерін қалыптастыра алмай, 
тағы өркениеттен шеткерірек қалыңқырап қойған қыр 

қазағын қазіргі заманғы ұлт өкілдерінің деңгейіне 
жеткізу үшін оның шаруашылығын реттеу, кәсіби 
бағытын айқындай түсу, әлеуметтік хал-ахуалын 
жақсарту қажет. Қалалық мамандықтар бойынша жұмыс 
істей алатындай етіп, қазіргі заманғы тірлікке бейімдеу 
жағын кеңінен қарастырған жөн. Балалар бақшасынан 
басталып, мектепте өрбитін бұл үрдіс қазақтың өзінен 
шыққан индустриалдық жұмысшы табы мен инженер-
техник қызметкерлерін дайындауға жете мән беретін 
ұлттық бағдарламамен орайластырылуы қажет. 
Ондай бағдарлама міндетті түрде үкімет тарапынан 
қадағаланатын және қаржыландырылатын жағдайда 
ғана халқымыздың болмысында қалыптасқан келеңсіз 
де екіұшты құбылыстармен біте қайнасқан, халықтың 
өткендегі қарабайыр тірлігін еске салатын мінез-
құлқын бірте-бірте өзгерте аламыз» [5, 105-б.],- деп өз 
пікірімен бөліседі.

Өзбекәлі Жәнібек – тарихшы. Ол – саясаткер. Ол 
– идеолог. Сондықтан, саясаткер ретінде, идеология 
мәселелерін көтергенде ол тарихи тұрғыдан  келеді.  
Елдің ғасырлар ұстанған ұстанымы, тұтынған 
этномәдениетті сөзінің тұздығы етеді. Оларды 
идеологиялық мәселеде пікір таянышы, ой тірегіне 
айналдырады. Қоғамдық ойға қозғау салғанда, 
мемлекеттік маңызды мәселе көтергенде тарих, 
этнография дәйектерін сабақтастыра сөйлеп, жанды 
байланыста алып, мәселе ретінде қос-қабат көтеріп 
отырады. Қазақ даласындағы тіршіліктің қай кездегісін 
алсақ та өз идеалдары болған. Мысалы, көшпелі 
қауымның, жартылай отырықшы және отырықшы 
елдің ойлағаны – күнкөріс қамы болса, кеңес өкіметі 
жылдарында күнкөріске қоса ілгері үмітке, билік-
танымға талпыну басым болды. Ал, қазіргі нарықтық 

қатынастар жағдайында қаржы жинау алғы шепке 
шығып отыр. Мұның өзі ата-баба мұрасына, игілікті 
мұраларға ұқыпты болуды, жұртты ұлттық мақтанышқа 
баулу ісін, көп ұлтты Қазақстан халқын ауызбірлікке, 
ынтымақтастыққа тәрбиелеу ісін жүйеге келтіруді талап 
етеді. Сонда ғана біз өткен тарихымыздың да, бүгінгі 
өмір салтымыздан да ұялмайтын, ұлттық идеологиямен 
қаруланған толыққанды елге айналамыз. Елбасымыз 
Н.Назарбаев ұлтымыздың болашағы жайлы былай 
дейді: «Отаншылдық сезімді орнықтыру қай заманда да, 
қай қоғамда да маңызды. Бұл, әсіресе, жас мемлекеттер 
үшін ерекше мәнге ие. Біз патриоттық тәрбие беруге көп 
көңіл бөлуге тиіспіз. Мұның бір қайнар көзі – тарихты 
білу... «Жаңа тұрпатты кеңес адамын жасауды көздеген 
бірегейлену саясаты қолдан мәңгүрттендіруді үрдіске 
енгізді. Тоталитаризм адамдарды тарихи санадан айыру 
арқылы өткенінен ғана емес, болашағынан да айыруды 
көздеді. Шынында да, халқымыздың қиын-қилы 
тағдырларын естен шығарып алмас үшін тарихымызға 
әр кез үңіліп отырған жөн. Әр түрлі себептермен 
халқымыздың дамуы көршілермен, әсіресе, Қытаймен 
салыстырғанда басқаша өрбігені белгілі. Мысалы, 
«қытайлықтар адамзат тарихының о басында-ақ (Ұлы 
қытай қорғаны бостан-босқа тұрғызылмаса керек) 
біртұтас халық болып үлгерді. Ал, біз болсақ, Еуразия 
белдеуі арқылы халықтардың ұлы қоныс аударуымен, 
жаугершілікпен, аштық-жалаңаштықпен арпалысып 
келдік. Сондықтан да сол кезде Қытай жерін мекендеген 
16 миллион халықтан 1,2 миллиард қытайлықтардың 
өсіп-өрбігеніне, ал, қазіргі қазақ тайпалары қоныс 
тепкен кеңістікте өмір сүрген 1,0 миллион халықтан 
небәрі он миллиондай қазақ өсіп-өнгеніне меңзейді. Егер 
біздің халық Қытайдағыдай даму үрдісінен өткенде, 

Кіндік Азия халықтарының біразынан бұрын тектестік 
жағынан айқындалғаны, моңғол шапқыншылығына 
дейін мал өсіріп, егін еккен, сауда-саттығы дамыған 
қалалары мен отырықшы қоныстары бар «Қазақстан» 
деген атпен белгілі елдің болғаны қазақтың тағдырына 
өшпес із қалдырған деп жорамалдауға болатын еді» [1, 
60-б.]. Басқаны айтпағанда, қазақ жастарының Шыңғыс 
хан мен Батудың, Әмір Темір мен Тоқтамыстың, басқа 
да шығыстық қолбасшылардың әскерінде негізгі 
соғысушы күш болғаны тарихтан мәлім. «Балқан, 
Балқан, Балқан тау, ол да – біздің барған тау» деген 
тіркестердің қазақ фольклорында кездесетіні де 
тегіннен-тегін болмаса керек. Бүкіл Таяу Шығысты 
дүбірлеткен мамлюктердің құрамында да қыпшақтар 
басымырақ болған» [5, 61-б.]. Осындай жауынгер 
ұлттың кейіннен «шектен тыс бейғам, «қой ауызынан 
шөп алмайтын» жуас, аңқаулығы да жетіп артылатын 
халық болып қалыптасқанының себептерін бір сөзбен 
түсіндіру қиын, себебі қазақты бірте-бірте өзіне қаратып 
алу үшін оның құдіреті мен осал жақтарына көбірек 
мән берген – Ресей экспедицияларының нәтижелері. 
Осы жағдайды сараптай келе, Ө.Жәнібек былай дейді: 
«Мысалға алсақ, Ресей мемлекеті қазақты IV Иванның 
кезінен-ақ зерттей бастаған. Бірінші Петрдің, Екінші 
Екатеринаның патшалық құрған тұсында, онан кейін 
де табиғи байлығы мол ұлан-ғайыр кеңістікке иелік 
еткен қазақтың құдіреті мен осал жақтары оның рухани 
болмысымен, тұрмыс-салтымен қоса зерттеуге берген. 
Отаршылдық қамытын Шығысқа қарай созған Ресей 
қазақ елін, жерін зерттеуге жіберген зерттеушілердің 
арасында өрісі кең, демократтық көзқарастарымен 
белгілі ғалымдар да, бұратана халыққа паңдана қарай-
тын лауазымдылар да, жергілікті мықтылар  жөнінде  

ұсақ-түйек мәлімет, сыбыс жинаған жансыздар да бол-
ған. Кеңес өкіметі орнағаннан кейінгі 20-30 жылдардағы 
экспедициялардың да белгілі бір мақсатқа – мемлекет-
тік құрылысты орнықтыруға, кеңестендіру саясатын 
уағыздауға, ұжымдастыруға, индустрияландыруға, 
мәдени экспансияға, идеологиялық біркелкілікке 
дайындық ретінде ұйымдастырылғаны хақ».

Қазақтану – ғылымның басқа салаларымен қойын-
даса отырып, халқымыздың жан-жақты дамуына әсер 
ете алатын құбылыс. Кезінде қазақтың зиялылары 
атсалысқан Қазақстанды зерттеу қоғамы елтану, мұра-
тану, өнертану, т.б. бағыттарда бірқатар игілікті істердің 
ұйытқысы болғанын айта отырып, қалыптасқан 
жағдайдың кезек күттірмейтінін ескертіп, Ө.Жәнібек 
«әлеуметтік және стратегиялық зерттеулермен айналы-
сатын орталықтардың бірін Қазақтану ғылыми-зерттеу 
институтына айналдырсақ, халқымыздың болмысына, 
дәстүрлі өнеріне, сәулеткерлігіне, тұрмысына, мінез-
құлқына байланысты мәселелер кеңінен зерттелетінін» 
[10, 108-б.] жазады.  Қысқасы, қазақтанудың (егер оған 
мемлекет тарапынан жеткілікті көңіл бөлінетін болса) 
Отанымыздың өте ертедегі тарихы мен жаңа дәуірдің 
арасындағы тарихи сабақтастығы, уақыт, ұрпақтар 
байланысын ашуымен бірге тек тарихты малданып қана 
қалуға да болмайды. «Бүгін мақтанатыны қалмаған 
елдер өткенімен мақтанады» деген де сөз бар. Біз 
өткенімізбен де, бүгінімізбен да мақтануымыз үшін 
тарихымыз шынайы (саясатқа бағынбайтын) зерттелуі, 
жазылуы қажет. Ө.Жәнібек осы мақсатты жүзеге асыру 
үшін қазақтану ғылымының іргесін қалап, Қазақтану 
орталығын құруды ұсынды. Еліміз тәуелсіздігін алған-
нан бері қазақ қоғамының даму үрдісі ренессанстық 
сипат ала бастады. Мұның өзі ел басынан кешкен 

мәдени-тұрмыстық, идеологиялық экспансияның 
кіріптары болған қазақ ұлтының генефондын, әсіресе, 
оның дәстүрлі өнерін, тілін, ұлттық тұрпатын, мінез-
құлқын сақтап қалу мүддесінен туып отыр. Өйткені 
елдің тарихын, өткендегі өмірін, істеген кәсібін, 
дәстүрлі өнерін, тұрмыс-салтын білмей тұрып, 
қазіргінің ұшығына жету мүмкін емес. Тарихы мен 
мәдениеті, әдет-ғұрпы мен мінез-құлқы, табиғи ортасы 
мен шаруашылығы, ең соңында, ұлттың ойлауы мен тілі, 
дүниетанымы ортақ кез келген халық жеке адам сияқты 
ғұмыр бойы азат және тәуелсіз ел болуды, адамзат 
тарихынан өзіне лайықты орынын алуды армандайды. 
Арманынан айырылған, сенімі мен мұратын жоғалтқан 
адам да, халық та, мемлекет те дара тұлғалық қасиетінен 
айырылып, азып-тозып, ақырында жоғалып бітеді. Осы 
үдерісті болдырмау үшін, Ө.Жәнібектің пікірінше, 
ұлтымыздың намысы болатын ғылымның жаңа саласы 
– қазақтану ғылымының іргесін қалауымыз керек. 
Ғылымның бұл саласының халқымызды жан-жақты 
зерттеуде оның болашағына қатысты өзекті мәсе-
лелер бойынша социологтардың, демографтардың, 
саясаттанушылардың, этнографтардың, лингвистердің, 
т.б. қатысуымен нақтылы болжам, ғылыми тұжырым-
дар жасай алатынын ескерсек, көптеген сауалдарға 
жауап табуға болады.

Ө.Жәнібектің ұсынысын түсіндірер болсақ, патша 
өкіметі кезіндегі, онан кейінгі зерттеулердің қай-
қайсысын алсақ та, ол зерттеулер құнды деректер 
қалдырғанымен, негізінен отарлау, орыстандыру 
мүддесіне байланысты жүргізілгендіктен, қазақты 
халықтық тұрғыдан зерттеп, оның жан-жақты дамуына 
ықпал ете алмады. Біз өз халқымыздың тарихтағы өз 
бағыт-бағдарын табу жолындағы күрделі ізденістерін 

айқын көзге елестете алуымыз үшін өткенімізді білуге 
тиіспіз. Біз – ұрпақ игілігі үшін атамекенді қаны мен 
терін аямай төгіп, азап пен арпалыста алыса жүріп, 
аман алып қалған ата-бабалардың ұрпағымыз. Олардың 
бастан кешірген абыройлы сәттері біздің рухымызды 
асқақтатып, жеңілістері мен жәбірленген сәттері бізді 
де қателіктер мен адасушылықтардан сақтандырады. 
Басқаша айтсақ, тарих бүгінімізге берер тағылымы мен 
ертеңімізге сілтер жөн-жосығымен қымбат. Сондықтан 
да, бүгін кешегіні әділеттілікпен әрі шыншылдықпен 
байыпты зерттеп, жан-жақты пайымдай білуге тиіспіз. 
Бұл ретте адамзаттың жүріп өткен тарихи жолы екі 
түрлі дарақылықтан абай болуды аңғартады. Біріншісі 
– тарихта өзін аңызға айналдырып, өз дәстүрін 
әсіре дәріптеуге бой алдырмау, яғни, бағзы заманда 
бабаларымыз батыр да батыл болғандарымен, көп 
жағдайда өз кінәмізден емес, өзгелер кінәсінен кейіндеп 
қалған кемшіліктерімізді басқалар емес, өзіміз танып, 
өзіміз түзетуге тиіспіз. Екіншісі – өз бағаңды өзің 
білмей, өз тарихыңнан өзің қорынушылық. Ол көбіне 
үгіт-насихат машинасы миымызға күштеп құйып баққан 
жаңсақ ұғымдардан туындайды. Ондай машиналар 
әлдеқашан қирап қалса да, олар қалыптастырған қасаң 
түсініктерден әлі арылып болған жоқпыз. Ұлттық тарих 
әрқилы зерттелуі мүмкін. Ол кейде белгілі бір ұлт пен 
елдің өзге ешкім де қайталай алмас ерен жаратылғаны 
туралы нәсілшілдік немесе ұлтшылдыққа желеу 
болады, кейде өз халқына байланысты әділетті орнына 
келтіріп, қандай қоғамды ынтымақтастырудың қуатты 
құралы болады. Мәселе тарихи зерделеуді қандай 
мақсатпен қолға алуға байланысты. Кешегі кеңестік 
халықтардың ұлттық-мемлекеттік сәйкестілігін жаңа-
ша қалыптастыруда тарихты білудің маңызы зор. 

Тамыз мәслихаты

Бағдагүл САЙЫНҚЫЗЫ,
Қ.Байсықов атындағы 

жалпы орта білім 
беретін мектептің

 қазақ тілі мен әдебиеті
 пәнінің мұғалімі.

Батыс Қазақстан облысы,
Ақжайық ауданы,
«Тайпақ» ауылы.

МОДУЛЬДІК ТЕХНОЛОГИЯНЫ 
ҚОЛДАНУ – БІЛІМ САПАСЫН 

АРТТЫРУДЫҢ НЕГІЗІ

Қазақстан Республикасы «Білім туралы» Заңының 7 
тарауы, 51-бабында: «Педагог қызметкер: мемлекеттік 
жалпыға міндетті білім беру стандарттарының 
талаптарына сәйкес көрсетілетін білім беру қыз-
меттерінің сапасын қамтамасыз етуге, өзінің кәсіптік 
шеберлігін, зияткерлік, шығармашылық және жалпы 
ғылыми деңгейін ұдайы жетілдіріп отыруға міндетті»- 
деп атап көрсеткеніндей, бүгінде мектеп мұғалімінен 
жан-жақты дамыған, терең білімді, шығармашылық 
қабілеті жоғары, алған білімін іс жүзіне асыра алатын 
жеке тұлға тәрбиелеу талап етіледі. Бұл міндеттерді 
жүзеге асыру үшін мұғалім күнделікті іздену арқылы 
өзінің инновациялық іс-әрекетін қалыптастырып, оны 
меңгеріп, оқу-тәрбие үрдісінде жүйелі пайдалануы тиіс.

Аталған мақсатқа жетудің тиімді жолы ретінде 
бүгінде оқытудың әр алуан технологиясы, әдістемесі 
ұсынылып отыр. Технология мен әдістеменің мақсаты 

бір. Алайда, ғалымдардың зерттеулеріне қарап, оқыту 
технологиясының оқыту әдістемесінен мынадай 
айырмашылықтары бар екенін көруге болады:

Біріншіден, мақсаттың айқындылығы;
Екіншіден, тұжырымдамалық, яғни, теориялық 

негізінің болатындығы;
Үшіншіден, жүйелілігі;
Төртіншіден, диагностикалылығы;
Бесіншіден, нәтижеге бағытталғандығы.
Осыған орай, оқушыларға нәтижелі білім берудің 

бірден-бір тиімді жолы – оқыту технологиялары 
екендігі дәлелденіп отыр.

Оқыту технологиясының бір түрі – модульдік 
оқыту технологиясы. Модульдік оқыту технологиясы – 
оқушының оқу арқылы өсу, алға жылжу, өзін-өзі дамыту 
мәселесінің шешімін табудағы ең тиімді жолы. Оның 
басты ерекшелігі – оқудың мақсаты мен нәтижесінің 
айқындығы, оқу материалының аяқталған блоктарға 
бөлініп берілетіндігі, әр блоктың құрылымы, соған 
орай мазмұны болатындығы, оқытушы оқушымен 
тікелей қарым-қатынаста болып, кеңесші қызметін 
атқаратындығы, оқушылар өз мүмкіндіктеріне қарай 
жұмыс істейтіндігі, игерілген материал тексеріліп 
отыратындығы, яғни, модульді қабылдау жұмысы 
жүргізілетіндігі.

Орыс сыныптарында ғалым М.Жанпейісованың 
«Модульдік оқыту технологиясы» қолданылады. Бұл 
технологияның ерекшелігі – тұлғаның танымдық 
қабілеттерін дамытуға, сондай-ақ тұлғаның шығар-
машылығын арттыруға, сөздік қорын дамытуға 
бағытталған. Әдіскер М.Жанпейісованың «Модульдік 
оқыту технологиясы оқушыны дамыту құралы ретінде» 
еңбегін басшылыққа аламыз.

Жалпы орта білім беретін 5-7-сыныптарына 
арналған «Қазақ тілі» пәнінің бағдарламасы негізінде 
модульдік-тақырыптық оқу орыс тілінде жүргізілетін 
мектептер үшін жоспар бойынша оқу модулі үш 
құрылымды бөліктен: кіріспеден, сөйлесу бөлімінен 
және қорытынды бөлімнен тұрады.

Кіріспе бөлімінде мұғалім модульдің жалпы 
құрылымымен таныстырады. Бұл бөлімдегі мұғалімнің 
негізгі мақсаты – оқушыларға нені білу, нені үйрену 
керек және не үшін қажет екенін түсіндіріп жеткізу.

Сөйлесу бөлімінде оқытуды ойын түрінде 
ұйымдастыру және әр түрлі белсенді формаларды 
(топтық, жұптық, ұжымдық) қолдану – оқытудың 
міндетті шарты болып табылады.

Қорытынды бөлім – бақылау. Оқушы сөйлесу 
бөлімінде алған білімін және білігі мен дағдысын 
ешкімнің көмегінсіз көрсетуі тиіс. Міндетті бағалау 
– тестілеу. Басқа түрлері – сынақ, бақылау жұмысы, 
диктант. Тексерудің бұл түрлері білім деңгейін әділ 
бағалауға, бағасын жақсартуға мүмкіндік береді.

Тәжірибе көрсеткендей, технологияның ерекшелігі, 
құндылығы оқушылардың қажетті дәрежеде меңгеруін 
қамтамасыз етуге мүмкіндік беретінінде екендігін айта 
кету керек.

Жалпы, мемлекеттік білім стандартында 
көрсетілгендей, лексика-грамматикалық минимумды 
меңгерту мен сөйлеу әрекеті төрт түрлі (тыңдалым, 
оқылым, жазылым, сөйлесім) модульдік жүйе бойынша 
іске асады. Әр модульдің негізгі құрамдас бөліктері:

Лексикалық тапсырмалар;
Грамматикалық жаттығулар;
Тақырып бойынша мәтін;

Мәтін бойынша лексика-грамматикалық жұмыс 
түрлері;

Әр тақырып бойынша нәтижені тексеру үшін тест 
тапсырмалары;

Танымдық сұрақтар.
Осы орайда оқушылардың білім деңгейін 

тексеру бағытында 7-сыныпқа арналып тест үлгісі 
құрастырылды.

Сондай-ақ «Білім туралы» Заңының 9-бабында: 
«Мемлекеттік тіл және орыс тілі ҰБТ бағдарламасына 
енгізілетін міндетті пән болып табылады» деп атап 
көрсетілгеніндей, 11-сынып оқушыларымен ҰБТ 
тапсыруға дайындық жұмыстары  берілген. Негізінен, 
бес үлкен ауқымды тақырып енгізілген, олар:

1. Қазақстан Республикасы – тәуелсіз ел.
2. Қазақстан Республикасының географиялық 

орыны.
3. Қазақстанның мәдениеті, өнері.
4. Елтану.
5. Қоршаған орта.
Көрсетілген тақырыптар негізінде 10-11 

сыныптардың оқулығы бойынша да тест сұрақтары 
құрастырылып, оқушылар жұмыстануда.

Бұл технологияның тағы бір ерекшелігі дарынды 
балалармен тұрақты және жүйелі жұмыс істеу 
мүмкіндігі болып табылады. Бұған дәлел, бес жыл 
қатарынан шәкірттерімнің аудандық, облыстық пән 
олимпиадасында I, II орындарды иеленсе, биыл 
бір оқушым Республикалық пән олимпиадасында 
III орынды жеңіп алып, қола медаль тағып қайтты. 
Сондай-ақ модульдік оқыту технологиясының әдістері 
оқушылардың шығармашылық қабілеттерін арттырып, 
өз бетімен жұмыс істеуге, қорытындылар жасауға 

жетелейді. Бұған жаратылыстану-математикалық 
бағытындағы 10-сынып оқулығы бойынша 
оқушылардың жазба жұмыстарын жатқызуға болады. 
Қазақ тілі пәні бойынша жасалған мультимедиялық 
оқыту бағдарламасы ақпаратты берудің модульдік 
технологиясына сүйеніп жасалғанын да айта кету керек.

Қорыта келе айтарым, модульдік технологияның 
ерекшелігі оқушылардың білім сапасын едәуір 
арттыруға және білім стандарты бекіткен оқу 
материалын барлық оқушылардың қажетті дәрежеде 
меңгеруін қамтамасыз етуге мүмкіндік беретінін біз өз 
тәжірибемізден көріп отырмыз. 

Алуа ТІЛЕУБЕРГЕНОВА,
«№19 жалпы орта білім беретін мектеп»

мемлекеттік мекемесінің
қазақ тілі мен әдебиеті 

пәнінің мұғалімі.
Атырау облысы,

Жылыой ауданы,
Құлсары қаласы.

АМАНДЫҚ САСАЕВ ӨЛЕҢДЕРІНІҢ 
КӨРКЕМДІК ЕРЕКШЕЛІКТЕРІ

Ойлы да сырлы сөз зерімен өрнектелген  дүниесімен 
өзіндік  ізі сайрап жатқан Амандық  Сасаев 1942 жылы 
28 қарашада Жылыой топырағында Ембі ауданы, 
Құлсары қаласында мұнайшылар отбасында  дүниеге  
келеді. Әкесі – Ашықбай көп жылдар мұнай саласында 
еңбек еткен, анасы – Биғайша үй шаруасымен 

айналысқан.Тағдырдың жазуы ма, А.Сасаев  ата- 
анадан ерте айырылып, аға-жеңге тәрбиесінде 
болады. Шоқпартоғайдағы  орта мектепті 1961 жылы 
бітіріп, Құлсарыда мұнайшы-оператор болып еңбекке 
араласады.

Байлығым болмаса да туа бітті,
Көңілім күмбірлеген күй ағытты.
Әкем де мұнайшы екен мен туғанда,
Болашақ мұнайшы деп қуаныпты,- деп сол кездерін 

өзі де осылайша жырға қосады.
Жылыойым, жыр сыйлаған кең мекенім,
Білемін бақытымның сенде екенін-, деп ақынның 

өзі жырлағандай, өлеңдерінің басты тақырыбы – туған 
жері. Құт дарыған киелі мекені – Жылыойын, оның 
қатал да қарабайыр табиғатын, дала төсін дүбірлеткен 
қарапайым еңбек адамдарының бітім-болмысын көркем 
тілмен шынайы суреттеген. Қазақ поэзиясында сыршыл 
өлеңдер аз емес. А.Сасаев та – сыршыл ақын. Өз сыры 
өлең сырындай. Өлең сыры өз сыр-сипатына айналып 
кеткендей. Тек сезімге тізгін  бере отырып, өнер-өлең, 
тіл иірімдерін де сыр-сиқырын өзгеше сезімталдықпен 
меңгеретіндей. Сондықтан оның жырларынан сезімнің, 
өнерге, сұлулыққа  деген тұнық сезімнің иісі аңқиды. 
Ақынның сезім емес, суреткерлікке бой алдырған 
өлеңдеріне тоқталайық:

Не болар өз-өзімнен суынғандай,
Жем өзен – асыл өзен, суың балдай.
Кең Жылыой, сенен кетсем болар еді 
Сағыныш жүрегімді суырғандай.
Тарихың таң қалдырған, тарлан далам,
Жақсыға құмар болмай қалған ба адам?!
Жанына әнің серік болған жандар
Жылыойды бір көруді армандаған.

Бұл жерде ақын – суреткер. «Кең Жылойым» өлеңін-
де басынан кешкен сұлу сезім, әдемі  құбылысты баяндай 
отырып, өлең өрнегін салады. Он бір буынды қазақтың 
қара өлең ұйқасымен ақын жанының тебіренісі әдемі 
үйлесім табады. «Жем өзен, асыл өзен, суың балдай, 
Тарихың таң қалдырған, тарлан далам» деген еркін 
жолдардағы  бейнелік сөздер қолданыстағы шеберлік-
тің, ұлттық поэзиямыздың түп-төркіні болғанымен, 
өзіндік сыры мол жолдар. Ақын өлеңдерінде  құбылту 
түрі  – кейіптеуді де әдемі қолдана білген. «Қыстың 
ғажап күндері» өлеңіндегі:

Түн ұзарып, күн – қысқа,
Тау-тау қарлар үйілген.
Жаңа шыққан тұрмысқа
Қыздай талдар киінген.
Көңілсіздеу тұрып ай,
Жұлдыз жерге үзілді.
Бораған қар ұрыдай
Жасырады ізіңді,- деген жолдардағы  тұрмысқа 

шыққан қыздай киінген  тал, көңілсіз ай, ізді жасырған 
ұрыдай бораған қар арқылы ақын ойын әсерлі бере 
отырып, табиғатпен сырласып, жанының сиқырлы 
сырға құмарлығын аңғартқандай.  

Кіндік қаны тамған туған жерін бар ақын жырлаған.
Ал, Амандық Сасаев туған жеріне ғашық, оның 
табиғатына өзгеше іңкәр.

Келісті кеңшіліктің құрамасы,
Жаныңа шабыт берер жыр-анасы.
Даламның асқақтығын айқындайды,
Маңғаз шың – мұнайлы өлке мұнарасы.
Ел қонып, ел жайлауға иықтасар, 
Есігін ақ боз үйдің сүйікті ашар.
Қырына қызғалдақтан шашу шашып,

Ойынан ойнақтаған киік қашар.
Бұл жерде ақын рухани дүниесінің барлық негізі 

мен тылсымын туған жерден таба отырып, «Даламның 
асқақтығын айқындайды, Маңғаз шың – мұнайлы өлке 
мұнарасы» деген жолдар арқылы мұнайшы ақын бүгінгі 
жасампаз өмірдің жанына соншалықты жақын  екенін 
де білдіре кетеді. Тұтас  өлең композициясындағы осы 
бір шағын деталь өлеңнің түйіні іспетті. Ал ақынның 
қызғалдақтан шашылған шашуы мен ойында ойнақта-
ған киігі – туған жердің символдық мәнін – ақынның 
терең сезіміндегі мәнін ашып тұр. Яғни, ақынның 
суреттеу шеберлігі бейнелірек жеткізудің биігіне қол 
созады. Оймен суреттеу  оның стиліне ықпал жасамай 
қоймайды. Жоғарыда біз талдап өткен кейіптеу – соның 
айғағы. Сол ой мен суреттеу тұтастығын сақтау үшін 
ақын  10-11 буынға көбірек қайырып отырады.

Ақынның қарапайым сөзінің өзі астары қалың, 
тура мағынадағы сөзді беріп отырып-ақ бейнелілікке 
бастайды. «Ән сап жүргім келеді»  өлеңіндегі:

Сыршыл бұлақ, сылдырыңды сүйемін,
Әсем бақтар, бұлбұлыңды сүйемін.
Жасыл жайлау, жатырқауды білмеген
Сүйем сені, кеңдігіңді, киелім,- мұндағы соңғы 

қайталау яки эпифораны пайдалана отырып, ойдан ой 
өрбітеді. Ақын сөзге  қанша сараң болса да, мазмұнға  
бай поэзия тудырған. Бұл тәсілдің тиімділігі – өлеңнің 
өнерлік сипатын аңғартады. Француз зерттеушісі 
Соссюр: «Звуковая организация стиха определялась 
звучанием ключевого по смыслу слова, звуки которого 
повторялись во многих словах текста»,- деген. Яғни, 
негізгі мағынада айтылған сөздің дыбысталуы 
емес, мәтінде бірнеше сөзге бірдей дыбыс беріледі, 
осыдан барып өлеңде музыкалық белгілі ырғақ пайда 

болатынын айтқан. Мұндай сазды сарын  «Алалық» 
өлеңінде кездеседі:

Бәз біреулер тым еркін қара сырдан,
Бәз біреулер тар торда аласұрған.
Бәз біреуге көркем ғып көрік беріп,
Бәз біреулер сиықсыз жаратылған.
Ақын  тіршілік заңдылығының өзі шыр көбелек 

айналған дүниеден тұратынын анафораны тиімді 
пайдалану барысында бере білген. 

«Мұнайшы менің ерлерім» өлеңінде оқырманның  
көңілін өзінің айтайын деген ойына айырықша аудару 
үшін дыбыс таңдауға көңіл бөлген:

Құшағы дархан саялы,
Қонысы – Жемнің аяғы.
Құлсары деген бас қалаң,
Құлашын кеңге жаяды.
Мұндағы «қ» дыбысын бірнеше рет қайталап 

отырғаны туған жердің қасиеттілігіне ерекше көңіл 
аударса,

Жалын жыр төгілгендей төкпе ақыннан,
Жылылық сезіледі көпке атыңнан. 
Жасынан сені сүйген қырандар да
Тасыңнан серпін алып көкке атылған,- деген өлең 

жолдарынан  ақынның туған жерге деген шексіз 
махаббаты «ж» дыбысы арқылы өлеңде өріліп тұр. 
Сондықтан да, ақын дыбыс қайталау арқылы өлең 
мазмұнын тереңдете түседі. Аллитерацияны орынды, 
шебер қолданып, өз ойын оқырманға айшықты 
жеткізген.

Сөздердің орынын ауыстырып, түр беріп, күштірек  
әсер ету үшін қолданылатын фигура түрі – инверсияны 
да ақын өлеңдерінен кездестіре аламыз.

Ата берсін жарқырап арай таңым,

Тірлігімде  айтылар  бар айтарым.
Біреуін де адамның ренжітпей,
Жүрегімнің  жылуын молайтамын.
Бұл өлең жолдарындағы  «Ата берсін  жарқырап арай 

таңым» инверсия әдісімен жасалып тұр. «Арай таңым 
жарқырап ата берсін» болып сөйлем мүшелерінің 
тиянақты орын тәртібі  сақталып жазылатын тармақтағы 
тұрлаулы мүшелердің орын ауыстырылуы оқырманға 
әсерінің артуын мақсат еткен ақынның көрікті ойының 
көрінісі іспеттес. Фигура түрі – еспе қайталаудың да 
ақын шығармаларындағы орыны ерекше. «Ақ Жайық» 
өлеңінде Ақ Жайық сөзін қайталай отырып, өзіндік 
сырлы сезімін, махаббатқа толы сезімін, әдемі бере 
білген:

Ақ Жайық, еркін Жайық, ерке Жайық,
Ағасың екпініңді серпе жайып.
Троп түрі – метафораны қолдануда да ақын өзіндік 

тәсіл қолданған. «Ақ шуақ сезім» өлеңінен үзінді:
Ақ боран қыспын, ақ көңіл кейде көктеммін,
Тұңғиық ойдың түбіне сүңгіп жеткен кім?! Мұндағы 

«ақ боран қыспын, көктеммін» метафоралары жіктік 
жалғауының І жағында келсе, «Жанымды сен дегенде 
жалау етем» өлеңіндегі

Кең Жылыой, толқын жарған ақ кемесің,
Белгілі мені итеріп жат демесің,
Балаң боп бауырыңда өскендіктен,
Айды да мен сұрасам ап бересің,- деген жолдардағы  

«Кең Жылыой, толқын жарған ақ кемесің»  метафорасы 
жіктік жалғауының ІІ жағы арқылы жасалып тұр. 
Метафораның көмекші етістік арқылы жасалатын түрін 
ақынның «Фаризаға» өлеңінен көре аламыз.

Биікке  көтерілсең қыран едің,
Халқыңның амандығын сұрар едің.

Ұрынбас  жабыларың жалын қармап,
Жырында қызуы бар Құлагердің.
Троптың тағы бір түрлері – теңеу мен эпитетті  де 

А.Сасаев өз сезімін сипаттауда ұтымды пайдалана 
білген. Махаббат тақырыбындағы «Кездеспей кетіп 
жүрме сен» өлеңінде эпитет пен теңеуді домбыраның 
қос ішегіндей күмбірлете ойната білген.

Саз сырнай сезімбісің,
Жетпей жүр төзім-күшім.
Аққудай көлде жүзген,
Аяулым өзіңбісің.
         Еліктей ормандағы,
         Ойымның арман бағы.
         Ғажайып  сен бе екенсің
         Алтын күн жалғандағы?!
Мұндағы «саз сырнай сезім, алтын күн» эпитеттері, 

«аққудай, еліктей»  теңеулері арқылы қалтқысыз 
сүйген жүректік мөлдір сезімін шынайы беруде шебер 
қолданған. Ал теңеудің «секілді» сияқты  сөздерді қосу 
арқылы  жасалған  түрін туған жер тақырыбындағы 
«Ақ Жайық» өлеңінен көре аламыз:

Қандырған мейірімін жан ішіп «балдан»,
Қанаты шағалаңның ұшып талған.
Жайығым секілді ғой  күміс белбеу
Белінен Қыз Жібектің түсіп қалған.
Жайық өзенін Қыз Жібектің белбеуіне  теңей 

отырып, ұлттық болмыстың әсем суретін өрнектейді. 
Ал, «Көктем» өлеңіндегі:

Сезімім де жылынып салқындаған,
Кәусар жүрек татқандай бал тұнбадан.
Қызғалдақтай қып-қызыл қырға барсам,
Жанарымда жалын жыр жарқылдаған,- деген  өлең 

жолдарындағы кәусар жүрек эпитеті қызғалдақтай 

қыр теңеуімен  әсем үндесіп, нәзік сезім иірімдерін 
жымдастыра суреттейді.

Мазмұны терең ойды  өткір тілмен, көркем сөзбен 
қысқа түрде айтып беретін нақыл сөз, түйінді ойларды 
да, яғни, философиялық қысқа қайырымдарды ақын 
жырларынан  таба аламыз:

Жүрмеу үшін  қапа болып аһ ұрып,
Адалдық пен  адамдықтың бәсін ұқ.
Қанша пысық болсаң-дағы жасисың,
Жаман ойың қалған күні ашылып...
          ... Күн ғой  әсем төгетін шұғыласын,
              Қиындықтан шықпайды бұғып атың.
              Қарсы шаппас жамандар ит сияқты
              Қасқыр келсе қуысқа тығылатын...
Ер болсаң  туған елге барыңды бер,
Тұрғанда өн бойыңда жалын жігер.
Назалатпай жоқтарға көмектессең,
Азамат деп халқың да танып жүрер.
Соңғы шумақтағы афоризмде метонимия арқылы 

астарлы ой сырын ашқан. «Жоқтар» деп отырғаны 
мейрім мен  көмекке зәру жандар екенін ұқтыра отырып, 
азаматтардың, ерлердің адами қасиеттері көпшілікке 
тигізер пайдасымен өлшенетіні  әдемі айтылған.   

Ақын өлеңдерінде экспрессивті сөздерді де шебер 
пайдалана білген. Табиғи пайдаланған:

Ақ толқын арпалысқан арнасында,
Бұлбұл сайрар жағаңда тал басында.
Апыр-ай, сен шалқымай кім шалқиды
Атырау – әсем қала бар қасыңда!
Мұндағы «Апыр-ай, сен шалқымай кім шалқиды» 

дегендегі «апыр-ай» одағайының атқарып тұрған 
өзіндік рөлі бар. Ол сөзді алып тастасаң, сезімдік 
дүние емес, сұрқай хабарлама болып шығар еді. 

Ғалым В.Виноградовтың «Грамматика поэзий, поэзия 
грамматики» деген сөзінің тегін еместігіне ақынның 
«Қарттарым-ай, қарттарым қыран көңіл»  өлеңіндегі:

Қарттарым-ай, қарттарым қыран көңіл,
Бір орнында қазықтай тұрар ма өмір...
...Қарттарым-ай, кешегі серілерім,
Сендерге арнап ұсынар төрін елім...
...Қарттарым-ай, таудағы дара шыңдар,
Ілгеріге адымдап барасыңдар,- деген тармақтарда-

ғы «ай» шылауы – ақынның сүйсінуі мен риза көңілінің 
маңдай тірейтіні. Сезім де сол жерден тоят табады. 
Поэзия шамы да жанады. Экспрессивті сөздерді ұтымды 
пайдалану арқылы ақын өз сезімін шебер жеткізе де 
білді.

Ақынның  алдыңғы сөзден соңғы сөзді, алдыңғы 
ойдан соңғы ойды, алдыңғы құбылыстан соңғы 
құбылысты асыра суреттеу арқылы да өз ойын өрнектей 
білетіні «Мен саған сенімдімін» өлеңінен айқын 
көрінеді.

Аққудың қанатындай,
Жанымның жаннатындай 
Көзіме көрінгенім.
Табысты  таңдарымсың,
Таңдаған жан жарымсың,
Келісті керім менің,- деген жолдарда әдемі сезім, 

сүйсінген құштарлық үзеңгі қағыстырып махаббатқа  
бастайды. Сөйтіп ақын сезімі сенімге  айналып, сенімі 
сезімге ұласып тармақталады. Өлең үдемелі жолмен, 
градациямен өрістейді. Алғашқы шумақтағы «аққудың 
қанатындай, жанымның жаннатындай» деген сөз түйіні 
сүйсіну сипатын танытса, соңғы шумақтағы «таңдаған  
жан жарымсың, келісті керім менің» арқылы ақын 
сезімі ширығып, ең жоғары нүктеге көтеріледі.

Троп түрі – синекдоханы  шебер қолдану  да ақын 
өлеңдеріне тән.

Сол бір жыл қара мұз қатқақты,
Ар-ағыс кеудеде қатты ақты.
Алматы желтоқсан таңында
Қайраттар алаңға от жақты.
«Кемедей теңізде мұз жарған» өлеңіндегі бұл 

үзіндіден жекенің орнына көпшені қолданып, Қайрат 
арқылы ел тәуелсіздігіне ұмтылған қазақтың өрімдей 
жастарының қайсарлығын паш етеді. «Ақ Жайық» 
өлеңінде:

Ойласам арманым – көп, қиялым – бай,
Тұрмайды көңілімнен күй ағылмай.
Исатай, Махамбеттер мінген аттың
Әр толқын сайрап жатқан тұяғындай,- деген 

жолдардағы «Исатай, Махамбеттер мінген аттың әр 
толқын сайрап жатқан тұяғындай»  деп отырғаны батыр 
бабаларымыздың ерлігі жас ұрпақ көңіліне өшпестей із 
қалдырғаны қос арыс есімі арқылы сипатталуда.    

Өлеңді өлең ететін ырғақ болса, қазақ өлеңдеріндегі 
ырғақ буынмен үндес. Ұйқассыз-ақ өлеңнің өзін 
өлеңге айналдыратын бірден-бір құрал – буын.Қазақ 
поэзиясының күллі дамуының кезең-кезеңдерінде 
қалыптасып, уақыт сынынан өткен буын түрлері көптеп 
саналады. Сондай буын түрлерінің бірі – туған кезі тым 
әріде жатқанымен көнермей, ажарланған, аса сұлу, 
сылқым өлең – сегіз буынды өлең А.Сасаевта бар:

            5               3
Биікке бітер/ тал шынар,/             а
            5                      3
Бақыт қой әр кез/ күткенім./        б
           5                      3
Осалдау жерім/ бар шығар,/         а

            5                         4               
Деу үшін келмес/ мықты едім./    б
Ақын сегіз буынды шалыс ұйқаспен ішкі сезімін 

өлшемге сыйғызып, өзіндік ой толғаған.
Ақын өлеңдерін жан-жақты талдай отырып, өзіндік 

ерекшелігін ашу – басты мақсатым болды.
Қасиетті Жылыой топырағын басып, оның байлығын 

игере жүріп жыр кестесін төге білген мұнайшы ақын 
өлеңдерінің сырын көпшілік назарына ұсына білу – мен 
үшін мақтаныш. Сол сезімімді өлеңмен өрнектедім:

Жаны жайсаң ақынсың дара туған,
Жастайыңнан өмірде өнер қуған.
Сырына қанып  қасиетті қара сөздің,
Көркем жырды жаныңа жолдас қылған.
          Қайратыңа жаныдың жігеріңді,
          Елің үшін сіңірдің еңбегіңді,      
          Малып алып мұнайға саусағыңды,
          Жырладың қасиетті туған жерді.
Үндеседі жырларың келешекпен,
Қыр төсінде бүр жарған бәйшешекпен.
Ақынын, Жылыойымның жыр жампозын,
Айта бергім келеді мақтанышпен.

Пайдаланылған әдебиеттер:
1. А.Сасаев. Сезім бұлағы. Ақтөбе, 2009.
2. А.Сасаев. Көңіл шуағы. Ақтөбе, 2003.
3. Б.Кәрібаева. Қазіргі қазақ лирикасының поэтикасы. 

«Жазушы», 1988, 89-бет.
4. Жылыой қаламгерлері. А., «Исламнұр», 2005, 261-

263-бет.
5. З.Қабдолов. Таңдамалы шығармалар, А., 2-том. 

1986, 274-бет.
6. «Кең Жылыой» газеті. 2005, 5 тамыз, №32.
7. «Кең Жылыой» газеті. 1992, 5 қыркүйек, №29.

Сейсен БЕЙІМХАН,
                                           Ақмола облысының

Шортанды қаласындағы
«Балдәурен» республикалық 

оқу-сауықтыру орталығының
қазақ тілі мен әдебиеті 

пәнінің мұғалімі.

ЖАҢА ТЕХНОЛОГИЯ – ОҚУ-
ТӘРБИЕ КӨЗІНІҢ КІЛТІ

Елбасы Н.Назарбаевтың «Қазақстан-2030» стра-
тегиялық бағдарламасында мемлекеттің мерейін 
өсіріп, іргесін бекітерлік ұзақ мерзімді басымдықтар 
қатарында білім де аталған. Себебі, адамзат тарихы, 
тағылымы осыны қажет етіп отыр. Осыған орай   
егемен еліміздің келешегі үшін дені сау, рухы күшті 
жеке тұлғаны қатарға қосуды басты міндет етіп алдық. 

Құс – ұшсам дейді, бала – өссем дейді.
Қыз – көрікті болсам дейді, жігіт – бақытты болсам 

дейді.
Қарт – жүзге жетсем дейді, ұстаз – шәкіртке үлгі 

болсам дейді.
Қазіргі таңда ұрпағымыз ұлттық тәрбиеге зәру.

Оны халқымыз үзбей тәлім-тәрбие ісіне пайдаланып 
келеді. Ұлтымыздың ұлағатты дәстүрлерін келешекте 
де кеңінен пайдаланып, тәрбие ісіне арқау ету – 
борышымыз. Ол үшін не істеу керек?

Ең әуелі ата-аналар мен отбасы ересектері мектеп- 
пен тығыз байланыс жасай отырып, үй ішінде халық-
тық педагогиканы дамытып, баланың өзіне батырлар 
жырын оқытып, пікірлесіп, аңыз әңгімелерден үзін-
ділер айтқызып, жаңылтпаштар айтысып, ой-өрісін 
кеңейтіп, тілін ширатып, жұмбақ айтысып, жұмбақты 
көп айта алғанға ұпай жинатып не сыйлық ұсынып, 
санамақтар айтып, оны шешуден мүдірмеген баланы 
мадақтап, мақал-мәтел жаттаудан озған балаға құрмет 
көрсетіп, шешендік сөздерді жаттатып, ұлттық 
дәстүрлерді талап ете білу керек.

Мектеп халық педагогикасын оқу-тәрбие ісіне жан-
жақты пайдалану үшін іс-әрекетті кеңінен жоспарлап, 
істің игілікті болуына әсерін мол тигізетін ата-
аналармен, балалар бақшысымен тығыз байланыс 
жасап отыру керек. Сөйтіп халық педагогикасын 
отбасында, балалар бақшасында, мектепте, жоғары 
оқу орындарында, басқа да тәрбие мекемелерінде 
барынша пайдаланып, тәлім-тәрбие ісінде өз орынына 
ие болуға тиіс.  Білім беру жүйесінің ажырамас бөлігі – 
оқушылармен жүйелі түрде сыныптан және мектептен 
тыс тәрбие жұмысын жүргізу. Бұл жұмыстарды пән 
мұғалімдері, ата-аналар жүргізеді. Сыныптан тыс 
жұмыстар оқушылардың өз қалауымен, олардың 
белгілі бір өнер түріне бейімділігін ескере отырып 
ұйымдастырылады. 

Ұлтына жанашыр азамат осыны нысана етуі тиіс. 
Әдетте, бізді қазіргі оқушылардың, тіпті, көпшілік 
жерде өзін-өзі дұрыс ұстауды қойып, дұрыс амандаса 
да білмеуі ойландырады.

Тәрбиенің түп қазығы – үлгі берер ұстазда. «Ұстаз-
ға қарап шәкірт өсер» деп халқымыз ұстазға үлкен   
жүк артқан. Ұстазының өзіне ұқсаған талантты шәкір-
ті болса, ол – үлкен абырой, зор мақтаныш.

Мұның бәрі сергек, сезімтал, ақыл-ой парасаты 
мол, жан-жақты білімді, өнегелі, өнерлі азамат болуын 
көксеуден туған.

 Оқыту тұрғысынан келсек, қоғамдағы өзгерістер 
білім беру сапасына да айтарлықтай өзгеріс әкеліп 
отырған заманда, күнделікті жаңалықтардан хабардар 
болу.

«Алдыңа келсе әділдігіңді аяма, аймағың кетпес 
алдыңнан» демекші, балаларды жас ерекшелікте-
ріне қарай, өзіндік адамгершілік құндылықтарын 
дамыту сияқты олардың қызығушылықтары мен 
икемділіктеріне көз жүгірте отырып, оқушы бойында 
өзіндік білімді арттыруды қалыптастыру.

Әрине, болашақ мұғалімдердің әдістемелік, 
теориялық даярлығының сапасын арттыруда арнаулы 
курстардың маңызы зор.

 Бүгінгі заман талабына  сай әр мұғалім өзі оқытып 
жүрген пәні төңірегіндегі жаңа әдіс-тәсілдерді, жаңа 
педагогикалық технологиясын бақылап отыру мұға-
лімге өте қажет.

Әр түрлі жаңа технологиялармен танысу – жас 
мұғалімдердің міндеті.  Қазіргі кезде Қазақстанда білім 
берудің өзіндік, ұлттық үлгісі қалыптасуда. Осыған 
орай оқушының тұлғалық дамуына бағытталған жаңа 
оқыту технологиялары пайда болуда. Олар – «Сын 
тұрғысынан ойлау», «Деңгейлеп саралап оқыту», 
«Модульдік оқыту технологиясы» және т.б.

Оқытудың жаңа технологиясын үйрену арқылы 
жас ұстаздың маманға деген қызығушылығы мен 
сүйіспеншілігі артады.

Мектептегі әдеби білім берудегі әдістемелік 
жұмыстардың қай-қайсысы болмасын оқушының 
көркем шығармадан алған әсеріне, оқырмандық 
қабылдау ерекшеліктеріне сай  құрылады. Мысалы,    
орта мектептерде С.Торайғыровтың «Қамар 
сұлу» романын оқыту барысында оқушылардың 
психологиялық сезімдеріне (елестеу, сүйсіну, таңдану, 
өкіну,жаны ашу, т.б.) психологиялық өзгерістер 
тудыратын жұмыс түрлеріне көп көңіл бөлінеді. 
Шығарманы оқу, талдау барысында оқушы бойында 
оянатын сезімдік құбылыстарды кесте арқылы 
көрсетуге болады.

Оқушының көркем шығармадағы негізгі белгілерді 
қабылдауы олардың жас ерекшелігіне, әр оқушының 
оқырмандық, өмірлік азды-көпті тәжірибесіне 
деңгейлес келуімен де байланысты.

Оқыту мен тәрбие мазмұны терең ғылыми негізде 
бола отырып, көп қырлы дәстүрлер мен халықтың 
ұлттық психологиясын бейнелеуі қажет. Өйткені кез 
келген оқушының мұрат тұтар тұлғалары болады. 
Олардың бойында ұлтқа тән санасын, кемеңгер ой-
пікірін, елдің тарихи даму барысында қалыптасқан 
жақсылық пен жамандыққа қатысты көзқарасы, т.б. 
сомдалады. 

Ол үшін әр оқушыға терең білім беріп ойлау 
қабілетін арттыру керек. Міне, осы мақсаттарды іске 
асыру үшін көптеген ғалымдар ұзақ уақыт талмай 
еңбек етуде.

Еңбектерінің нәтижесі – орта білім беру жүйе-
сінде оқытудың жаңа жетілдірілген «Атамұра» 
бағдарламасының жасалуы. Жаңа бағдарламаларда, 
ең алдымен, оқушының білім алуға деген ынтасын, 
жауапкершілігін арттыру, берілетін оқу материалының 
күрделі әрі басты рөлде теориялық білімнің болуы, 
материалдың жоғары жылдамдықпен оқытылуы, 
баланың білім алу үрдісін сезінуі қамтылған. Үйрен-
шікті дайын әдіс-тәсілдер баланы қызықтырмайды. 
Сондықтан қайткенде де баланың ойына, сезіміне 
серпіліс ендіруді мақсат етіп қою керек. Сан алуан 
әрекет арқылы ақыл-ойды ұштау, жетілдіру идеясын, 
көзқарасын, сенімділігін, жауапкершілігін біртіндеп 
дамыту жолдарын іздестіру – бүгінгі қажеттілік.

Қорыта келгенде, бала – сіздің қуанышыңыз ғана 
емес, сондай-ақ болашақ азамат, ол үшін сіз еліміздің 
алдында жауап беруге тиіс екеніңізді әрқашан да есте 
ұстауыңыз керек. Мен тәрбие мақсатына адамның  
сырт көріністері мен ішкі сенімдер сипатын да, саяси 
тәрбиені де, білімді де – түгелдей адамның жеке 
басының бүкіл көрінісін де қосамын.

Бала – ата-ананың адамгершілік өмірінің айнасы.
Мектеп пен ата-ананың міндеті – әр балаға бақыт беру. 

Бақыт сан қырлы. Бұл – адамның өзінің қабілеттерін 
ашып, еңбекті сүйіп, оның жасампазы болуында және 
өзін қоршаған дүниенің әсемдігінен ләззат алып, 
басқалар үшін әсемдік жасауында, бұл – тағы да басқа 
адамды сүйіп, сүйікті болуында, балаларды нағыз 
адам етіп өсіруінде. Тек ата-аналармен бірлікте, ортақ 
күш-жігер жұмсау арқылы ғана мұғалімдер балаларға 
үлкен бақыт бере алады.

«Өмір» деген арман мен құштарлықтан, ләззат пен 
сағыныштан тұратын сиқырлы әлемнің сан қырын 
қазақ әдебиетінде ақындық үлес қосқан көркем сөз 
шеберлерінің шығармалары мен өлең жолдарынан 
аңғарасың. Арман дегеніміз – ақыл-ойдың шындығы.   
«Ұяда не көрсең, ұшқанда соны ілесің», «Ел боламын 
десең бесігіңді түзе» деген қанатты ойларды іс жүзіне 
асырсақ, келешегіміз кемелді.

Ұлы ағартушылар халықтың ауызекі шығарма-
шылығы мен үлгі-өнегесін халық даналығының 
көрінісі ретінде пайдалану жөнінде көптеген құнды 
идеялар айтты. Оларды өздерінің іс-тәжірибелеріне, 
еңбектеріне арқау етті. Абай атамыз айтқандай: «Бала 
абайлы болмаса, ешнәрсе ұқпайды және ешнәрсе 
үйрене алмайды» деген. Сондықтан жастарға тәлім-
тәрбие беру керек. Абай осындай қымбат болса, 
сөз жоқ, оны тәрбие қылу керек. «Ұстаздық қылған 
жалықпас үйретуден балаға». Тәрбиеші баланың 
қожасы болмасын, жұмсақ жолдасы болсын деген. Бұл 
– жалпы жастарға ғана емес, болашақ  ұрпақ жайын 
ойлайтын әр адам үшін пайдалы.

Пайдаланылған әдебиеттер:
1. Б.Иманбеков. Атамекен, 2001.
2. Г.Есенова. Халық педагогикасы, 2002, 

14-15-беттер.
3. Қ.Оразбеков. Иман және инабат. А., 1993, 

14-16-беттер.
4. Ата-аналар сіздер үшін. А., 1971, 152-160-беттер.
5. «Қазақ тілі мен әдебиеті» жұрналы. №7, 2008.

Біздің сұқбат: Абайдың толық адамы

Осы айдар бойынша сұқбат берген – Қазақстан Жазушылар 
одағының мүшесі, Қазақстан Республикасы Жоғары мектеп 
ұлттық ғылым академиясының, Қазақ Білім академиясының 
және Халықаралық Айтматов академиясының толық мүшесі 
(академигі), филология ғылымдарының докторы, жазушы-ғалым 
Жанғара ДӘДЕБАЙҰЛЫ.

АДАМ БОЛАМ ДЕСЕҢІЗ...
З.Шілдебайұлы: - Абайдың  адам туралы айтқан 

ойларының мағынасы бай. Ақынның адамды Алланың 
махаббатпен  жаратқаны жайындағы ойларында керемет 
сырлар бар. Бірақ Абай адамды Алла махаббатпен 
жаратқан екен деп қарап отырмайды. Ол:

«Адам - бір боқ көтерген боқтың қабы»,- дейді. Сіз 
бұған қалай қарайсыз? 

Ж.Дәдебаев: - Дұрыс қараймын.
З.Шілдебайұлы: - Дұрыс қарағанда, неге дұрыс 

қарайтыныңызды таратып айтып бересіз бе?
Ж.Дәдебаев: - Абайдың шығармашылығы тұтасы-

мен адам туралы: адамның жаны мен тәні, ісі мен сөзі, 
іші мен тысы жайында. «Ар мен ұят ойланбай, тәнін 
асырап, Ертеңі жоқ, бүгінге болған құмар» секілді сара 
сөздер осы арнада туған. Осы екі тармақтағы ұғымдарға 
назар аударып көріңізші: «ар мен ұят ойланбау»; «тәнін 
асырау»; «ертеңі жоқ»; «бүгінге болған құмар». Бәрі 
де тәннің құмарынан туатын амалдардың ұғымын 
білдіреді. Әрқайсысы өзімен сабақтас, ыңғайлас, 
сондай-ақ қарама-қарсы сипаттағы құбылыстармен 
байланысты. Ол байланыстар әр түрлі. Мысалы, ар мен 
ұят жайына көңіл бөлетін болсақ, Абай бұл туралы өзекті 
ойлардың желісін таратып айтады. Қара сөздерінің 



61

бірі толығымен ұят жайына арналған. Ұят турасында 
ақынның өлеңдерінде де жеткілікті айтылған. Ардың 
мәнін ақынның Құран аяттары, Пайғамбар хадистері 
негізінде ашатыны да бар. Тән жайында айтылған 
ойлардың тереңіне бойлау да оңай емес. 

Тәннің құмар болатын нәрселері – өтпелі өмірдің 
соқпалы қызықтары: байлық; билік; ішіп-жемек; 
ойнап-күлмек, т.б. Абайдың сөзінің төркіні: «Дүние 
- боқ, оны қуған -  ит»,- деген халық даналығымен де 
үндеседі. Мына жерде ақын сөзін тәннің дегенінен 
шыға алмайтын, тәннің құлына айналған адамға  
қатысты айтып отыр деген орынды. «Тәннен жан 
артық еді, тәнді жанға бас ұрғызса керек еді. Жоқ, біз 
олай қылмадық, ұзақтай шулап, қарғадай барқылдап, 
ауылдағы боқтықтан ұзамадық»,- дегенде, Абай 
осыны өкінішпен, ызамен айтқан. 

Абайдың ақындық танымы мен суреткерлік 
ұстанымына қарағанда, адам жүректің, ақылдың 
дегенін орындамай, тәннің тілегіне еріп кетсе, онда 
оның хайуаннан айырмашылығының болмағаны. 
Бұл жайында Абайдың алдындағы Аристотель, әл 
Фараби, Ибн Сина секілді Шығыс даналары да іргелі 
ойлар  айтқан. Шығыс халықтарының тәмсілдері мен 
хикаяларында да салмақты ғибраттар аз емес. Әйтсе 
де, Абайдың сөзінің жөні бөлек. Бұл жерде тілдің 
көркемдеу құралдарының қызметі туралы айтудың да 
артықшылығы жоқ. Бүтін мен бөлшектің өзара шектес 
тұруының өзі тілдің бейнелеу құралдарын осындай 
тәсілмен пайдалануға негіз болады. Жалпының орнына 
жалқының, бүтіннің орнына бөлшектің немесе шектес 
тұрған нәрселердің бірінің орынына екіншісінің 
қолданылуы поэтикалық тәсілдердің бірі екені жөнінде 
өте ерте замандардан бері айтылып келе жатқаны рас. 
Егер де поэтикалық тәсіл жайын емес, заттың мазмұн 

мен нақты мағыналық жағын айтатын болсақ, онда бұл 
сөзді осы айтылған қалпында қабылдауымыз керек. 
Мұны айтқанда, Абай көз алдындағы адамның бойынан 
іздегенін таппай, көргенін, көзіне түскенін ғана айтып 
отыр. Сондықтан ақын сөзінің  шындыққа қатысы 
туралы екіұшты ойлау орынсыз. Ақын тура шындықтың 
өзін айтқан, бейнелі түрде айтқан.  Адамның адамдығы 
ішінде де, сыртында да емес, рухында. Рух дегенде, 
Абай айтқан жан, жүрек, ақыл туралы ұғымдарды 
негізге алып отырмын.

З.Шілдебайұлы: - Осы өлеңнің екінші жолында 
айтылған ойды да көп адам өзіне емес, өзгеге қатысты 
айтылғандай көреді. Осындағы:

«Боқтан сасық боласың өлсең-дағы...» - 
деген сөздің арғы тегі мен кейінгі шегін қалай 

межелеуге болар еді?
Ж.Дәдебаев: - Адамның тіршілігіндегі жағдайы 

әлгідей болғанда, оның өлгеннен кейінгі жайының 
мынадай болуында ешқандай артықшылық жоқ. Абай 
бұл жерде де тек қана шындықты айтқан. Ол жалпыға 
да, жалқыға да ортақ. Өзін адам санап жүргендердің 
бәрінің аяғы осылай бітеді. Ақынның сөзіне қарсы 
шығып: «Жоқ, мен ондай емеспін, мұның маған қатысы 
жоқ»,- дегендер болса, олар қателеседі. Ес жиып, 
етегін жапқан адам мұндайда сақтанады. Жаратушы 
адамдардың тіршіліктегі амалдары негізінде: «Тозаққа 
бармайтын адам жоқ»,- деген. Мұның мәнісі Абайдың 
осы екі тармағында тұр. Адамның бұдан аман 
құтылуына оның тіршілікте ақыл, қайрат, жүрегін 
бірдей ұстап жасаған игілікті, сауапты, ізгі істері мен 
сөздері ғана себепкер бола алмақ.  

Өлеңнің келесі екі тармағында тіршілікте әлгідей, 
өлгеннен кейін мынадай болатын адамдардың бір-
бірімен: «Менімен сен тең бе?»- деп мақтанатыны 

айтылады. Тірісінде анау, өлісінде мынау болатын 
адамның бұлайша мақтануы ақылға еш қонбайтыны 
рас. Мұның өзі адамнан шықты дегенге ақыл абыржып, 
ар ұялатыны анық. Бірақ адам өзінен өзі қашып кете 
алмайды.

З.Шілдебайұлы: - Ақынның осы екі тармақтағы 
мазмұнды кейінгі жолда мақтанмен сабақтас 
жалғастыруына қарағанда, мақтану, мақтау дегеннің өзі 
де жақсы болмай тұрған сияқты ғой.

Ж.Дәдебаев: - Оныңыз рас. Абай кісіні шын 
мақтағанға, көптің көңілі толып, шын ниетпен 
мақтағанына қарсы емес. Пайда табуды көздеп, өтірік 
мақтағанға, біреудің біреуден өзінің әлде бір жері артық 
екенін айтып мақтанғанына қарсы. «Басына һәм өзіне 
өзгешелік бермек - адам ұлын бір бұзатын іс»,- деген 
Абай. «Өзгеше боламын демектің түбі – мақтан» 
болмақ. Ал кісінің өзін өзгелерден артық санауы, 
өзінен-өзі пісіп-кебуі, тұмсығын көкке көтеруі, мал-
жанының көптігін айтып мақтануы, мансабының буы 
буынына түсіп мардымсуы, ақылмансуы, өзгелерді 
қор тұтуы адамды аздыратын, адамшылықтан 
адастыратын жаман қылықтардың қатарына жатады. 
Кісі бойында мұндай қылықтардың белең алуы тек қана 
ақылсыздықтан болмайды. Абайдың тұжырымдауынша, 
адам баласының «көбі ақылсыздығынан азбайды, 
ақылдының сөзін ұғып аларлық жүректе жігер, 
қайрат, байлаулылықтың жоқтығынан азады». Ақыл 
болғанмен, жүректе ақылдың дегенін ұғып, қабыл 
аларлық қайрат жоқ жерде адамшылық та тұрмайды. 
Адам ақыл, қайрат, жүрек үшеуін бірдей ұстағанда 
ғана әр нәрсенің өлшеуін білмек, сонда ғана оның 
адамшылығы толық болмақ. Бұл жоқ жерде білім де, 
ғылым да болмайды. Білім, ғылым жоқ жерді надандық 
қараңғылығы басады. Надандық еріншектікпен, 

залымдықпен ұялас. Абай бұл үшеуінің адам баласын 
«хайуан хисабына қосатынын» айтады.

З.Шілдебайұлы: - Мақтау, мақтану дегеннің кейде 
біреуге жарасып тұрғандай көрінетіні де бар ғой. Сіз 
кісінің мақтанғанына мүлде қарсысыз ба?

Ж.Дәдебаев: - Мақтанудың ондай да түрі болатын 
шығар. Абайдың жүйелеуінше, мақтанның екі түрі бар: 
үлкендік және мақтаншақтық. Мақтаншақтардың 
үш түрі болады. Олардың біреуі – надан, надан да 
болса, адам. Екіншісінің надандығы толық, адамдығы 
толық емес. Үшіншісі – наданның наданы, адам емес. 
Мақтанның аяғы осылай бітеді. 

З.Шілдебайұлы: - Осы түсініктердің мәнісін ашып 
айтсаңыз қайтеді. Мысалы, Абай көрсетіп отырған 
мақтаншақтың үш түрін анықтаудың өлшемдері бар 
ма?

Ж.Дәдебаев: - Абай әр нәрсенің өлшеуі барын 
айтады: «Ішпек, жемек, кимек, күлмек, көңіл көтермек, 
құшпақ, сүймек, мал жимақ, мансап іздемек, айлалы 
болмақ, алданбастық – бұл нәрселердің бәрінің де 
өлшеуі бар. Өлшеуінен асырса, боғы шығады». 

Әрбір нәрсенің артықтығы мен кемдігін біліп, оның 
тең ортасын ұстаудың маңызы зор. Бірақ оны білу де, 
ұстау да оңай емес. Артық дегеннің де, кем дегеннің де 
дәл өлшерлік таразысы жоқ. Сондықтан артық пен кем 
де, орта мөлшер де әрқашан бір деңгейде бола бермейді. 
Әрбір заттың, құбылыстың үш өлшемі болады: а) басы; 
ә) ортасы; б) аяғы. Аристотельден бермен қарай бұл 
өлшем сөз өнері шегіндегі құбылыстарға да қатысты 
айтылып келеді. Әл Фараби осы өлшемге сүйене 
отырып, адамның жақсы және жаман қасиеттерін 
ажыратады. Мысалы, жомарттық жайына келгенде, 
ғұлама оның өлшемін табудың мынадай екі шегін 
көрсетеді: а) сараңдық; ә) ысырапшылдық. Дүниедегі 



65

шектен тыс үнемшілдік сараңдыққа әкеліп соқса, 
шектен тыс артық жұмсау ысырапшылыққа, «бекер мал 
шашпаққа» ұрындырады. Бұлардың шамасын біліп, 
өлшеуін сақтау жомарттық болып табылады. 

Абай өзінің заманы мен заманының адамына сын 
айтқанда, осындай шамадан, осындай өлшемнен асып, 
шектен шығып кетуден туған кемшіліктерді сынайды. 
Ал, енді, осы қағиданың Абайдың қолдануындағы 
жүйесіне келетін болсақ, мынадай ұстаным шығады: 
әр нәрсенің екі шегі болады. Мысалы, Абай айтып 
отырған «ойланбақ» сөзі беретін мағынаның екі 
шегінің бірі – ойсыздық, екінші шегі – қиялилық. Кісі 
ойланбақты қойып, ойсыздыққа ойысар болса, онда 
жұрт оны «ақымақ» деуі мүмкін. Бұл жақсы емес. Егер 
кісі ойланбақтан бір мезет басын босата алмай, ойдың 
тереңіне бойлай алмай, «ойын байлай алмай» кетсе, 
онда жұрт оны «қияли» деуі мүмкін. Бұл да жақсы 
емес. Абай айтқан «ішпек, жемектің» жайы да осылай: 
«ішпек, жемекке» шектен тыс берілу тойымсыздыққа, 
қомағайлыққа алып келеді, ал «ішпек, жемектен» тыйы-
лу ашығуға, қайраттың қайтуына, адам ағзасының азып-
тозуына алып келеді. Екеуі де жақсы емес. Кісі мұның 
өлшеуін «ішіп-жемекке» қанағатты болу жолымен 
ғана таппақ. Кісі адамгершілік сапа өлшемдерінің бір 
шегіне немесе екінші шегіне қарай ауытқып кетуден 
сақтанып, олардың ортасын ұстауы шарт. Әрнәрсенің 
өлшеуін білудің мұндай әдіснамалық жолдарын 
Абайдың алдында өткен Аристотель, әл Фараби, Ибн 
Сина көрсетіп кеткен. Абай солардың әдіснамалық 
қағидаларын өз заманының құбылыстарының өлшеуін 
табуға негіз еткен. Мақтаншақтың Абай көрсеткен 
үш түрінің мәнісін осы әдіснама жүйесінде анықтауға 
болады. «Адам» мен «надан» ұғымдарын қатар алып 
отырғанда, Абай надандыққа «білім-ғылымның 

жоқтығы» деп анықтама береді. Олай болған жағдайда, 
адамдық адамның бойында «білім-ғылымның» болу 
деңгейіне сәйкес анықталуға тиіс. Кісінің бойында 
білім-ғылымның болуы адамдықтың көрсеткіші 
болса, кісінің бойында білім-ғылымның жоқтығы – 
надандықтың көрсеткіші. Адамның көкірек көзіне 
қонатын білім-ғылымның мөлшері де өлшемді: толық; 
толық емес; жоқ. Ақын наданның үш түрінің өлшемін 
«жоқтан» шығарады. 

З.Шілдебайұлы: - Құбылыстардың, адам бойындағы 
қасиеттердің өлшемін білудің басқадай жолдары да 
болуы мүмкін емес пе?

 Ж.Дәдебаев: - Мүмкін. Көпті көргендерден қалған 
мынадай сөз бар: адам баласы жарық дүниеге дәрет 
жолынан екі рет шығып келгеннен кейін мақтанға 
салынуына, көкірек керуіне, менмендік көрсетуіне 
болмайды. Мұны біздің бала кезімізде ауылдың 
ақсақалдары айтушы еді. Кейін білдік, бұл бұрыннан 
келе жатқан сөз екен. Негізі, жарық дүниеге әлгіндей 
жолдардан өтіп келген, оның үстінде ішінде боқ тұрған 
адам мақтанып, өзін өзгеден артық көріп, көкірек 
көтермесе де болғандай екен... Кісі өз бойындағы 
қасиеттердің өлшеуін білуге болмыстағы шектес 
құбылыстарды осылай шендестіріп, содан ғибрат алу, 
білім табу жолымен де жететінге ұқсайды.

З.Шілдебайұлы: - Сіздің әңгімеңізді тыңдаған 
сайын, өзіме де, дүниеге де көңілім салқын тартып 
бара жатқандай бір әсердің құрсауынан шыға алмай 
бұлқынып тұрған сияқтымын. Көңілім жайланар ма 
екен, тағы бір әңгіме айтып берсеңіз қайтеді?

Ж.Дәдебаев: - Айтып берейін. Әзірет Әліден 
қалған дейтін мынадай бір сөз бар: «Шындығында, 
бұ дүние дегеніміз – мынадай алты нәрсе: тамақ, 

сусын, киім-кешек...» Сіздің көңіліңізді суытып алмас 
үшін осы үшеуімен шектелейін. Дүниеде адамның 
жейтін тамағының тәттісі – бал болса, оның өзі 
шыбынның артынан шығады екен. Адамның ішетін 
сусынының алды су болса, оның халал не харам екені 
ажыратылмайды екен. Адамның киетін киімінің алды 
жібектен болады екен де, жібектің өзі құрттың артынан 
шығады екен... Міне, тәнін асыраған адам өмірін 
осылар үшін сарп етеді екен. Осы айтылғандардың бәрі 
адамзат баласының табиғатына ортақ. Оның үстіне 
мұның бәрін  байырғылар өздерінен кейінгілерге ой 
салу үшін айтқан. Адамның бірінің біріне көкірек 
көтермеуіне, біріне бірінің асықпын деп мақтанбауына, 
бір-біріне рақымды болуына бұлардың да әсері бар... 
Ескіден келе жатқан осындай әңгімелерден кейін, 
Абайдың адам туралы жаңағыдай сөздерінің халықтың 
дәстүрлі мәдениетіне негізделген терең көзқарастан 
туғаны жайлы ойдың төбесі көрінгендей болады.    

З.Шілдебайұлы: - Бұрынғылардан сөз қалмаған-ау. 
Жаңағыларға бой алдырып қойған жандардың ниеті 
де дұрыс болмайтын шығар. Надандық та осылай 
туатын сияқты. Наданның белгілері ретінде білушілер 
мыналарды көрсеткен  екен: қатыгездік; менмендік; 
өзі білмеу; ақ пен қараны, адал мен харамды айырмау; 
білгеннің ақылын алмау; өзі білмейтін нәрсе жайында 
сөйлеу; өзі білетін нәрсе жайын айтатын жерде айтпау, 
т.б. Наданның осы және басқа белгілері жайында 
Абай да келістіріп айтқан ғой. Абай адамның надан 
болмайтын, тіршілікте «боқ болмайтын», өлген соң 
«боқтан сасық болмайтын» емін көрсетпеді ме екен?     

Ж.Дәдебаев: - Мұның емін руханият саласындағы 
тарихи ұлы тұлғалардың біразы айтқан. Абай да 
айтты. Бірақ Абайдың айтуы оның өзіне дейінгі 

тарихи ұлы тұлғалардың айтуынан ерекше: терең, 
арналы. Солардың қатарынан адамның тірісінде «боқ 
болмауына», өлген соң «боқтан сасық болмауына» 
септігін тигізетін амалдар туралы Абай негіздеген 
ұстанымдардың бірнешеуін ғана атап өтейін. 

Бірінші. «Бұлардың емі – халқыңа махаббат, халық 
ғаламға шапқат, қайратты, тұрлаулы, ғадаләт ісінің 
алды-артын байқарлық білім, ғылым» екендігі туралы 
қағида. Білімнің, ғылымның жоқтығы – надандық. 
Ол туралы өзіңіз жаңа жақсы айттыңыз. Адам баласы 
ғылым, білімді махаббатпен көксерлік болса ғана оның 
аты адам болады.

Екінші. «Әуелі құдайға сыйынып, екінші өз 
қайратыңа сүйеніп, еңбегіңді сау, еңбек қылсаң, қара 
жер де береді, құр тастамайды»,- дейді Абай. Жұмысы 
жоқтық адамды аздырады. Адамның адам қалпынан 
азбауының жолы – еңбекте. Бұл қағиданы қулық сауып, 
көз сүзіп жүргендерді, тіленіп, адам сауып жүргендерді 
теріс бетінен, иттік істерінен қайтарып, түземек үшін 
айтылған ақыл десе болады. 

Үшінші. Абай адам болам деген жанның бес нәрседен 
қашық, бес нәрсеге асық болуын ғибрат етеді. Алғашқы 
бесеу: өсек, өтірік, мақтаншақ, еріншек, бекер мал 
шашпақ. Кейінгі бесеу: талап, еңбек, терең ой, қанағат, 
рақым. Адамның дүниеде «боқ болмайтын», өлген соң 
«боқтан сасық болмайтын» бір жолы – осында: алғашқы 
бесеуден қашық, кейінгі бесеуге асық болуында. 

Төртінші. Ақыл, қайрат, жүректі бірдей ұстау. 
Бесінші. Адам болудың, болғанда толық адам болу-

дың жолын Абай Құдайдың жолымен байланыстырады. 
«Құдай тағаланың жолы деген жол ниһаятсыз (шексіз) 
болады. Оның ниһаятына ешкім жетпейді. Бірақ сол 
жолға жүруді өзіне шарт қылып кім қадам басты, ол 

таза мұсылман, толық адам делінеді», - дейді Абай.
Абай айтып отырған осы қағидалардың арғы негізі 

Құранға, Аристотельге, әл Фарабиге, Ибн Синаға барып 
тіреледі, олар біздің заманымыз үшін де маңызды. 

З.Шілдебайұлы: - Осы мәселелер қазіргі абайтану 
ғылымында арнайы зерттелді ме екен?

Ж.Дәдебаев: - Бұл мәселелер қазіргі абайтану 
ғылымында зерттелуде. Әл Фараби атындағы Қазақ 
ұлттық университеті жанындағы Абай ғылыми-
зерттеу институтында бұл бағытта едәуір жаңа ғылыми 
нәтижелерге қол жетті. Абайдың адам мен заман туралы 
концепциясын зерттеуде айтарлықтай жетістіктер бар. 
Солардың негізінде «Абайтану. Абай ғылыми-зерттеу 
институтының еңбектері» атты көптомдық сериялық 
басылымның жобасы жасалды. 2015 жылға дейін осы 
көптомдықтың алғашқы он томын шығару көзделеді. 
Оның бес томы қазіргі зерттеу нәтижелеріне сүйенсе, 
бес томы – университетте бұған дейін жасалған 
жұмыстардың негізінде. 

Абайтану ғылым және оқу пәні ретінде әл Фараби 
атындағы Қазақ ұлттық университетінде туып, 
қалыптасты, қазір өз дамуының жаңа сатысына өтті. 
Университеттің ғалымдары мен ғалым ұстаздарының 
ғылыми зерттеу еңбектерінің нәтижесінде жасалған 
осы интеллектуалдық бай қазынаны жаңағыдай 
көптомдық түрінде толық жинақтап, ел игілігіне 
айналдыру біздің рухани өміріміздегі елеулі жетістік 
болары анық. Мұндай бай қазынаны Абайдың «қалың 
елінің» игілігіне пайдаланудың әлеуметтік маңызы зор.

З.Шілдебайұлы: - Бұл бір игілікті іс екен. Ал енді 
осы іске қолдау да керек қой. Оны қолдауға тиістілер 
қолдамай, мұндай көптомдықтардың қажеті жоқтығын 
айтып, бұра тартпас па екен?



70

Ж.Дәдебаев: - Бәрі де болуы мүмкін. Қазір 
жұрттың көбі әлем деңгейінде ойлауға құлшынуда. 
Әлемдік ауқымда ойлап, әлемдік ауқымда іс қылмаққа 
ұмтылудың нәтижесінде қазақтың, елдің өз бойындағы 
асыл қазыналарына көзі түспейтін көзқамандар пайда 
болды. Қазақтың өз аумағындағы, қазақ білімі мен 
ғылымының өз қажеттіліктері деңгейіндегі іргелі 
игілікті мәселелердің өзін әлемдік кеңістікте қарауға 
ұмтылатын болдық. Мысалы, Абайдың адам мен заман 
туралы концепциясын зерттеу мақсатында жасалған 
ғылыми жобаның сапасына әлдебір шетелдік мамандар 
сараптама жүргізуі таңқаларлық нәрсе емес. Мұндай 
құлшыныстар мен ұмтылыстар ағынында абайтануға 
көз салуға, көңіл аударуға біреудің мұршасы, біреудің 
уақыты, енді біреудің ақылы жетпей қалуы да мүмкін. 
Бірақ бір нәрсенің басы ашық: абайтану ғылымы, 
абайтану ғылымы саласындағы зерттеу нәтижелері 
басқаларға емес, қазақтың өзіне керек, ел-жұртқа керек. 
Елге керек, халыққа керек қазына қараусыз қалмайды. 

З.Шілдебайұлы: - Осы көптомдық серияда тек 
әл Фараби атындағы Қазақ ұлттық университетінде 
жасалған зерттеу нәтижелері ғана қамтыла ма, жоқ 
басқа мекемелерде жасалған еңбектерге де орын табыла 
ма?

Ж.Дәдебаев: - Бұл жерде біздің мақсатымызды 
жүзеге асырудың екі деңгейі бар. Оның бірінде әл 
Фараби атындағы Қазақ ұлттық университетінде 
орындалған жұмыстар қамтылады. Көптомдық серия 
жолға қойылғаннан кейін, жобаның екінші кезеңі 
басталады. Екінші кезеңде белгіленген міндеттерді 
республикалық аумақта жүзеге асыру көзделеді.

З.Шілдебайұлы: - Осы жұмыстарды орындауға, 
зерттеу жұмыстарын жүргізуге мемлекеттік бюджеттен 



71

арнайы қаржы бөліну мүмкіндігі қандай?
Ж.Дәдебаев: - Абай институты үйлестіріп отырған 

бірнеше ғылыми-зерттеу жобасы бар. Олардың біразы 
мемлекеттік бюджеттен қаржыландырылады. Ал 
абайтану саласындағы арнайы жоба («Абай және қазіргі 
заман») зерттеуші мамандардың жеке шығармашылық 
сұраныстары, бастамашылық ұсыныстары негізінде 
орындалуда. Бір ерекше атап өтетін нәрсе бар. Ол 
- осы жобаны орындаушылардың ешқайсысының 
қаржы мәселесін көтермеуі, бәрінің де Абайдың 
шығармашылығын қаржысыз зерттеуге ықыласты 
болуы.

З.Шілдебайұлы: - Жоба бойынша орындалған 
зерттеу жұмыстарының нәтижелерін жариялау 
мүмкіндіктерін кеңейту мәселесіне қалай қарайсыз?

Ж.Дәдебаев: - Ондай ой бар. Ғылыми зерттеу 
нәтижелерін көптің игілігіне ұсынудың жолдарын 
іздестірудеміз. Жоба бойынша орындалған зерттеу 
жұмыстарының нәтижелері әзірге «Абай институтының 
хабаршысы» жұрналында, «Абай институты» сайтында 
жарияланып келеді. 

З.Шілдебайұлы: - Жақсы екен. Ал енді осы аталған 
жұрнал мен сайтты шығару мен ұстаудың өзіне де 
қыруар қаржы керек екені анық. Оны қаржыландырудың 
көздерін табудың да маңызы үлкен емес пе?

Ж.Дәдебаев: - Әрине, оған сөз бар ма. Жұрнал мен 
сайт өз қызметін бастағалы көп болған жоқ. Қазір 
қалыптасу үстінде. Сапа мәселесіне ерекше талап қойып 
отырмыз. Үстіміздегі жылдың аяғына қарай жұрнал да, 
сайт та өз дамуының жаңа деңгейіне көтеріледі деген 
сеніміміз бар. 

З.Шілдебайұлы: - Осы еңбектердің негізінде  
жоғары оқу орындарының студенттеріне арнап жаңа 

лекциялар курсын жасауға қалай қарайсыз? 
Ж.Дәдебаев: - Бұл жайында ойландық. Зерттеу 

нәтижелері негізінде «Абайтану» атты он бес лекциядан 
тұратын инновациялық лекциялар курсын дайындау 
үстіндеміз. Бұл курс жеке кітап болып та шығады, 
бейнелекциялар түрінде де дайындалады. Курс 
мазмұнының өзегі Абайдың адам мен заман туралы 
концепциясы негізінде түзілмек. 

З.Шілдебайұлы: - Абайдың толық адам туралы 
қағидасы жайында зерттеу жүргізіп, лекция оқи 
бастадық деп жүрген мамандарды білемін. Абайдың 
толық адамы туралы арнайы лекциялар курсын 
дайындауға қалай қарайсыз?

Ж.Дәдебаев: - Абайдың толық адам туралы 
қағидасын біздің зерттеушілеріміз Абайдың адам 
мен заман туралы концепциясы аясынан тыс, жеке-
дара құбылыс ретінде қарастырмайды. Толық адам 
қағидасы – Абайдың адам мен заман туралы іргелі 
концепциясының, ақындық дүниетанымының бір 
бұтағы, басқаша айтсақ, бүтіннің бөлшегі ғана. 
Халықтың дәстүрлі мәдениетінің бұл концепцияға негіз 
болған бірнеше категориялары қатарында ақынның 
толық адам туралы көзқарасы да пайымдалады. 
Біз дайындап жатқан оқу пәнінің «Абайтану» деп  
аталуының осындай мәнісі бар, лекциялар курсының 
мазмұны да осы бағытта анықталады. Оның үстіне 
«Абайтану» оқу пәні ретінде біздің университетте 
туды, соның негізінде М.Әуезовтің Абайдың өмірі мен 
шығармашылығы туралы монографиялық зерттеуі 
жазылды, «Абай  жолы» дүниеге келді. Ал Абайдың 
толық адамы туралы арнайы лекциялар курсын 
дайындау мәселесіне келетін болсақ, ол жайында 
ойлану керек. Егер де бір мамандар ондай лекциялар 

курсын дайындап, оны білім алушыларға оқып жататын 
болса, оның да жөні бар шығар. Бұл жерде біздің 
зерттеуші мамандарымыз Абайдың толық адам туралы 
Сіз бен біз жоғарыда көрсеткен қағидасын еске алады. 
Ол қағиданы осы жерде қайталап айтсақ, артық болмас 
деп ойлаймын:

«Құдай тағаланың жолы деген жол ниһаятсыз 
(шексіз) болады. Оның ниһаятына ешкім жетпейді. 
Бірақ сол жолға жүруді өзіне шарт қылып кім қадам 
басты, ол таза мұсылман, толық адам делінеді».

Көріп отырсыз, осы қағидасында Абай толық 
адамға нақты анықтама берген, толық адам болудың 
шартын көрсеткен. Осы шартты, оны  түзген құрамдас 
талаптарды, оларды орындаудың жолдарын терең 
зерттемейінше Абайдың қандай адамды толық адам 
дейтінін білемін деу, жастарға арнап толық адам туралы 
лекциялар курсын оқимын деу асығыстық болады. 
Өйткені, бұл – өте күрделі мәселе. Ондай іргелі мәселені 
теология, дінтану саласындағы көрнекті ғалымдар 
зерттеп, соның нәтижесінде «Дінтану», «Теология» 
мамандықтары бойынша оқитын студенттерге 
арналған лекциялар курсын дайындауы мүмкін. 
Сонымен қатар мынаған көңіл бөлу дұрыс: толық 
адам дегенге аспандағы айды жерден тауып алғандай 
болып дүрлігудің жөні жоқ. Толық адам концепциясы 
исламтануда әуелден бар. Исламтануда толық адам 
болмысы туралы іргелі монографиялық зерттеулер де 
аз емес.

З.Шілдебайұлы: - Алдымен адам болып алсақ 
жарар еді...

Ж.Дәдебаев: - Иә, дұрыс айттыңыз.
З.Шілдебайұлы: - Әңгімеңіз үшін рахмет!
                 Сұқбаттасқан – Зернебек Шілдебайұлы.

В мире педагогики

Наталья ЕСАУЛЕНКО,
заместитель директора 

по учебной работе
школы-интерната №8

г.Алматы.

ОСОБЕННОСТИ УчЕБНО-
ВОСПИТАТЕЛЬНОЙ РАБОТЫ 

С ДЕТЬМИ С ЗАДЕРЖКОЙ 
ПСИХИчЕСКОГО РАЗВИТИЯ

Учебно-воспитательная работа с детьми с ЗПР 
строится на принципах общей педагогики, но имеет и 
свои особенности, поскольку ее цель – это не только дать 
ребенку нужные знания, предусмотренные школьной 
программой, но и, учитывая различные отклонения в 
общем развитии, провести социальную реабилитацию 
личности этих детей и подростков.

У большинства учащихся нашей школы по тем 
или иным причинам имеются большие пробелы в 
знаниях, а систематическая неуспеваемость порождает 
неуверенность в своих возможностях, потерю 
интереса к учебе, резко снижает самостоятельность. 
Длительное неблагополучие в школьном обучении 
формирует определенный стиль поведения: скрытый 
или демонстративный отказ от обучения, нежелание 
включаться в любой вид школьной деятельности, 
преодолевать трудности. Общая пассивность и рав-
нодушие в сочетании с повышенной конфликтностью 
и аффективной возбудимостью типичны для детей 

данной категории.
Основной задачей в обучении этих детей является 

создание условий для успешной учебной и внеклассной 
деятельности как средства коррекции их личности, 
формирования положительных устремлений и мотива-
ций поведения, обогащения новым положительным 
опытом отношений с окружающим миром. К условиям, 
способствующим ломке отрицательных стереотипов 
поведения трудных в обучении и воспитании учащихся, 
относятся следующие:

1. Создание благоприятной обстановки, щадящего 
режима для учащихся;

2. Обучающая, коррекционно-воспитательная 
направленность всей педагогической работы, 
использование приемов и методов обучения, адекватных 
возможностям учащихся, обеспечивающих успешность 
учебной деятельности;

3. Дифференциация требований и индивидуализация 
обучения, модификация учебной программы в 
направлении сокращения объема учебного материала 
за счет второстепенной информации и высвобождения 
времени на ликвидацию пробелов в знаниях и умениях 
учащихся;

4. Организация системы внеклассной, кружковой 
работы, имеющей целью повышение уровня развития 
учащихся, пробуждение интереса к познанию;

5. Учет особенностей психического развития, причин 
трудностей поведения и обучения при организации 
учебной деятельности и коррекционно-воспитательной 
работы с данными детьми.

Такие явления как неустойчивость внимания, 
плохая организация своей деятельности, медленная 
врабатываемость, широко распространенные у детей с 

ЗПР, имеют разные причины и требуют разных приемов 
коррекции. Основная масса детей нашей школы – это 
дети, имеющие остаточные явления органического 
поражения ЦНС, выражающиеся в повышенной 
истощаемости и обуславливающие пониженную 
работоспособность, недостаточность   произвольного   
внимания,   его   объема   и   концентрации,   слабость 
запоминания, инертность психических процессов, 
плохую переключаемость, а также повышенную 
суетливость, возбудимость, двигательную 
расторможенность или, наоборот, заторможенность, 
вялость, пассивность, что в обоих случаях ведет к 
задержке психического развития.

Для детей с ЗПР необходимы строгая дозировка 
заданий, оптимальное чередование видов работ, 
требующих участия различных анализаторов, смена 
труда и отдыха, сокращение объема заданий. Так, 
письменные задания в начале урока позволяют 
с минимальной потерей времени включить 
возбужденных после перемены учащихся на работу, 
настроить на деловой лад. Такой стереотип начала 
урока, в иных случаях кажущийся консервативным, 
в работе с повышенно возбудимыми детьми является 
организующим фактором. Монотонность, как и 
чрезмерное разнообразие видов работ, не показана 
этим детям.

При подборе приемов работы необходимо учитывать 
состояние ЦНС на каждый временной отрезок.

Особенности психики детей с ЗПР определяют 
необходимость внесения в существующие единые 
дидактические требования к современному уроку 
следующие дополнения:

1. Урок должен отвечать требованиям коррекцион-
ной педагогики:

а\ на уроке необходимо создавать благоприятную 
психологическую атмосферу, спокойную деловую 
обстановку, способствующую включению всех 
учащихся в занятия. Доброжелательное отношение 
учителя должно сочетаться с твердыми требованиями к 
поведению и деятельности учащихся на уроке;

б\ предъявляемые задания должны быть адекватны 
возможностям детей, они постепенно усложняются по 
мере включения учащихся в занятия. Ритм, темп должны 
соответствовать возможностям учащихся. Учителю 
необходимо знать и учитывать, что восприятие, темп 
деятельности замедляются к концу урока, на последних 
уроках каждого дня;

в\ на всех этапах осуществлять индивидуальный 
подход, дифференцированное обучение, давать 
дополнительные задания педагогически запущенным 
детям;

г\ учитывать быструю утомляемость учащихся, 
использовать виды деятельности, требующие включения 
разных анализаторов, чередовать устную и письменную 
работу, фронтальную беседу с самостоятельной 
работой, работу с книгой, с просмотром видеозаписей 
и т.п. В первых - четвертых классах обязательны 
физкультурные паузы, рекомендуется проводить 
занимательные упражнения в игровой форме.

2. Учитель должен успокоить учащихся, переключить 
их на деловой лад, проконтролировать готовность к 
уроку на каждом рабочем месте. В случае отсутствия 
у учащихся учебных принадлежностей, учебника 
необходимо обеспечить ими.

3. Учитывая слабую способность к концентрации 
внимания детей с задержкой психического   развития,   
учитель  должен   постоянно   организовывать   внимание 
детей. В начале урока эффективным средством 
активизации внимания является психологическая 
установка на восприятие или закрепление материала 
(можно создать проблемную ситуацию или сообщить 
сведения по истории вопроса, о практическом 
применении этих знаний). Сообщение плана и задач 
урока также служит средством привлечения внимания, 
актуализации мыслительной деятельности. 

4. Средствами организации деятельности учащихся 
являются:

а\ рациональное оформление классной доски всеми 
учителями-предметниками, стереотипно оформленная 
классная доска (запись в определенном месте даты, 
домашнего задания, номеров упражнений и параграфов, 
изученных в классе, материала урока и т.д.) организует 
учащихся, активизирует их внимание, служит образцом 
расположения материалов в тетради, предупреждает 
негативные проявления у учащихся на новизну 
инструкций;

б\ при организации фронтальной работы с 
классом применение плакатов-памяток с перечнем 
изучаемых понятий, опорных сведений, карточек-
памяток со справочным материалом при организации 
индивидуальной работы, опросе слабых учащихся;

в\ непрерывный контроль, помощь учащимся на всех 
этапах уроков.

Немаловажным в работе с детьми с ЗПР являются 
обязательные индивидуальные и групповые 
коррекционные занятия.

Восполнение в пробелах в знаниях учащихся – это 
трудоемкий и сложный процесс, требующий от педагога 
хорошего знания психологических особенностей 
слабоуспевающих учащихся и высокого мастерства 
обучения.

Трудности проведения коррекционных занятий 
связаны с тем, что дети с ЗПР замедленно усваивают 
материал из-за незрелости или нарушения психических 
процессов (недоразвития речи, слабой концентрации 
внимания, малого объема запоминаемого материала). 
Запас их представлений об окружающем мире 
значительно ниже возрастного уровня. Зачастую они 
не способны в течение длительного времени работать с 
достаточной нагрузкой. К тому же у большинства детей 
не выражен познавательный интерес, положительная 
мотивация учения. С учетом вышеизложенного, 
желательно коррекционные занятия проводить в 
игровой форме в течение 20-25 минут. На занятиях 
широко использовать картинный материал, опорные 
схемы, карточки-инструкции с поэтапными действиями, 
рабочие тетради со специально подобранными 
заданиями с учетом индивидуальных особенностей 
детей.

В рабочих тетрадях необходимо предусмотреть 
серию взаимосвязанных заданий по одной и той же 
теме программного материала. Серию заданий по теме 
целесообразно заканчивать контрольными (тестовыми) 
заданиями. В содержание рабочих тетрадей необходимо 
вкрапливать специальные задания и игровой материал 
на развитие психических функций.

Анализ опыта коррекционной работы с детьми с 
позволяет сделать вывод о том,   что   можно   перестроить   
их   поведение,   сформировать   у   них   положительную 

направленность личности, если будут соблюдены 
определенные условия: создана благоприятная 
обстановка, установлены психологический контакт, 
сотрудничество учителя и ученика, отобран учебный 
материал в соответствии с возможностями ребенка, 
используются различные вспомогательные средства, 
активизирующие восприятие и предупреждающие 
утомление, инертность психических функций. 
Эмоциональный фон урока, доброжелательное 
отношение, постановка интересных побуждающих 
вопросов, подбор адекватного эстетически 
оформленного наглядно-дидактического материала, 
персональное отношение будут способствовать 
коррекции недостатков интеллектуальной деятельности 
этих детей.

Сандугаш ОРАЗБЕК, 
учитель общеобразовательной 

школы №152
г.Алматы.

СВЕДЕНИЯ О СОСТАВЕ  СЛОВА

Цели  урока: образовательная – проверить и 
закрепить знания о частях слова, умения разбирать слова 
по составу, сформировать   у учащихся навыки разбора  
слова и конструирования предложения; развивающая 
– обогащать речь учащихся, развивать внимание, 
память, умение логически мыслить; воспитывающая 
– воспитывать творчески мыслящую, инициативную 
личность.

Тип: обобщение и систематизация полученных 
знаний. Технические средства: интерактивная доска. 
Дидактическое обеспечение: иллюстрации, слайды. 
Межпредметная связь: казахский язык, ИЗО.

Ход урока: - Здравствуйте, дорогие ученики, сегодня 
мы продолжим работу по  теме «Словообразование». А  
для начала проверим ваши домашние  работы.

1. Проверка домашнего задания.
2. Состав слова.
- Кто мне покажет порядок частей слова? (на 

магнитной  доске прикрепляются по порядку заранее 
написанные на отдельных карточках  части слова).

3. Слайды – 2, 3, 4. «Мини-рассказы». Ученики 
составляют предложения по рисунку «Осень».

4. Слайд – 5,6. Словарный диктант «Осенний 
урожай». Вставьте пропущенную букву, образуйте 
форму множественного числа и выделите окончание:

К..ртоф..ль —            П..м..дор — 
..гурец —                   М..лина — 
Комп..ютер —           Кн..га —
Ябл..ко —
6. 7-слайд.  Составление предложений (Из данных 

слов составьте предложения).
Из, коридор, мы, входить, в, светлая, комната. 
Над, диван, висеть, картина.
Мы,  хорошо,  учиться, в, новый, учебный, год.
На, урок, мы, писать, рисовать, петь, играть.
7. 8-слайд. Найдите лишнее:
Вода, безводный, водитель, водяной.
Гром, огромный, громадный.
Водить, водитель, вода, приводить.
Нога, подножка, ножик, ножка.
Ноготок, ногти, ноги, ноготь. 

8. Игра «Кто быстрее?». Подберите к части слова 
данные  суффиксы и запишите слова.

Камен                      ист
Монтаж                   чик
Машин                     ант
Вертолет                  щик
Воспитате                ник
Музык                      ер
Шахт                        тель
9.  9-слайд. «Словоград». Образуйте с помощью 

приставок  разные  слова: ходить, шел, бежать, 
смотреть.

10. 10-слайд. Работа по учебнику. Упражнение №4 
(Стр.51)

11.  11-слайд. Задача-загадка «Головы и  ноги».
Во дворе ходят куры и прыгают кролики, всего 10 

голов и 24 ноги.
Сколько всего кроликов и сколько кур?
12. 12-слайд. Разминка «Приставки». С помощью 

приставки  образовать   словосочетания:
Ночь без звезд – беззвездная ночь;
Человек без жалости –
Труд без пользы –
Малыш без зашиты –
Ночь без сна –
13. 13-слайд. «Угадай-ка». Запишите 

соответствующие названия профессий:
Әнші – певец;   Мектеп –        Дүкен –
Кітап –               Кірпіш –         Шаш –           Газет – 
14. 14, 15, 16, 17-слайды.  «В гостях у сказки». По 

картине ученики  угадывают  название  этой сказки.
15. Подведение урока.

Қызықты грамматика

Жанат НҰРАЛЛАҚЫЗЫ,
қазақ тілі пәнінің мұғалімі.

БАСТАУЫШ СЫНЫП 
ОҚУШЫЛАРЫНЫҢ     

БІЛІКТІЛІГІН 
ҚАЛЫПТАСТЫРУДАҒЫ 

ДИДАКТИКАЛЫҚ ОЙЫНДАР
Алғашқы тіл сабақтарынан бастап оқушының түйінді 

біліктіліктерін қалыптастыруда қазақша атауларды 
үйрету үшін қолданылатын ыңғайлы әдістердің бірі – 
дидактикалық ойындар. Бұл ойынның екі түрін (көрнекі 
құралдармен ойналатын, жаңа сөзбен ауызша ойнала-
тын) тіл үйретуде пайдаланған тиімді.

Дидактикалық ойын тіл міндеттерінің барлық түрле-
рін бірден шеше алады. Сабақты жүргізуде оқытумен 
қатар ойнай да білу керек.

Дидактикалық ойындардың тәрбиелік мәні болуын 
және оның оқушылардың сол тілде бейнелеу дағдыларын 
қалыптастыратындай мазмұнды болуы керек.

Оқушылардың түйінді біліктіліктерін қалыптас-
тырудың негізгі міндеттерінің бірі – оқушы ойынына 
басшылық ету, тәрбиелік мәні бар дидактикалық 
ойындар ұйымдастыру. Сонымен бірге әр оқушының 
шығармашылық бастамасын, көңілдегі ойды өздігінен 
жүзеге асыра білуін, ойынның мазмұны мен шартына 
сәйкес өзін-өзі ұстай білу қабілетін, достық ықыласпен 
қорғау сезімін дамытады. Қорыта келгенде, ойын 
оқушылардың жан-жақты көру, есту, сезу, тіл дамыту, 
сөздің дыбыстық мәдениетін қалыптастыруда игі әсерін 
тигізеді. Қазақ тілі бағдарламасында оқушылардың 

бақылап, көргендерін тиянақтап, естерінде берік 
қалдыру, сөздік қорларын дамыту үшін төмендегідей 
дидактикалық ойындар ұсынылады.

«Дұрыс атап айт» ойыны. Адамның дене мүшелерін 
дұрыс айтуға үйрету. Магнитті тақтаға адамның жеке 
тұрған дене мүшелерін ретімен алып, баланың, қыздың, 
қуыршақтың суретін құрастыру. Қазақша айтуға үйрету.

«Үйде кім тұрады?» ойыны. Бұл ойында жанды 
сурет қолданылады. Үйдің «терезесінен» адамның 
бейнелері біртіндеп көрсетіледі – әке, ата, әже, шеше, 
бала, қыз, мысық, ит ... әрбір сурет көрінген сайын: 
«Мынау кім? Үйде кім тұрады?» деген сұрақтар беріледі.

«Құстарды ата» ойыны. Тақтаға құстардың суреті 
ілініп, оны оқушылар қазақша айтады. Оқушылар 
көздерін жұмғанда, бір құстың суретін алып тастап, 
«Қандай құс ұшып кетті?» дейді.

«Тоғайда не көрдің?» ойыны. Тоғайдың суреті 
пайдаланылады. Аңдардың қиып алынған суреттері 
үстелдің үстінде жатады (аю, түлкі, қоян, тиін, кірпі). 
«Тоғайда не көрдің?» деген сұраққа жауап береді. 
«Тоғайда аю көрдім» дейді де, аюдың суретін суретке 
орналастырады. 

«Аудармашылар» ойыны. Белгілі тақырып 
төңірегінде сөзді қайталату. Оқушылар екі топқа бөлініп, 
бірі орысша айтады, екінші топ қазақша аударады.

«Есіңде сақта» ойыны. Сөздік қорды молайтады, 
есту қабілетін жетілдіреді. Мұғалім 5-6 сөзді асықпай 
айтады, оқушы бұлжытпай қайталауы керек.

«Кімнің қолында не бар?» ойыны. Оқушылардың 
қолындағы ойыншық, жемістер, аңдар, т.б. суреттердің 
барлығын маған әкеліңдер деймін. Жинап алған 
суреттерді көрсетіп, «бұлар – ойыншықтар» деп бір 
сөзбен жинақтап айтады.

«Сыңарын тап» ойыны. Түсін, көлемін, атқаратын 
қызметіне қарай бағдарлайды. Оқушылардың алдында 

суретті кәртішкелер. Екі оқушыдан ойнайды. Суреттің 
сыңарын іздеп тауып, құрастырады.

«Ненің төлі?» ойыны. Жануарлардың төлдерін 
айтады. Мысалы: сиыр – бұзау, ешкі – лақ, қой – қозы, 
түйе – бота.

«Түрлі-түсті доптар» ойыны. Қорапта жатқан 
доптардың кез келгенін алып, түсін айтады. Дұрыс атаса, 
өзіне алады. Дұрыс атай алмаса, қайта қорапқа салады. 
Ойын қораптағы доп түгел алынғанша жүргізіледі.

«Мұғалімнің нұсқауын орындау» ойыны. Әкел, 
бер, апар, көрсет, ал, отыр, т.б. сөздерді қимыл-әрекет-
пен көрсету.

«Тыңда! Орында!» ойыны. Мұғалімнің нұсқауын 
түсініп орындауға оқушының бейімділігін бақылау. 
Қимыл-әрекетті білдіретін сөздерді айтамын. Оқушы 
орындайды. «Саша, үстелден кітап ал». «Асқар, гүлді 
әкел».

«Қол шапалақтау» ойыны. Егер жуан сөз айтылса, 
қол шапалақтаймыз; жіңішке сөз айтылса, қол 
шапалақтанбайды. Бұл ойынды барлық сабақта бекіту 
мақсатында ойнатуға болады.

«Өз жартыңды тап» ойыны. Түрлі-түсті қағаздар-
дан жұп кәртішкелер таратылады: біреуіне – сұрақтар, 
екіншісіне – жауаптар. Бір сұрақ пен оның жауабына 
арналған кәртішкелердің түрі бірдей болады. Оқушылар 
кез келген түсті кәртішкені таңдайды. Содан кейін оның 
түсі бойынша өзіне серігін іздеп тауып, бірге отырып 
жұмыс істейді.

«Мені түсін» ойыны. Оқушылар мәтіннің бір бөлігін 
оқиды, түйінді сөздерін дәптерлеріне жазып алады. 
Оқушылардың кітаптарын жабуын, қолдарына парақ пен 
қарындаш алып, осы мәтіннен 5-7 сөз жазуларын талап 
етемін. Соңынан парақтарын жинап алып тексеремін. 
Кім көп сөз жазған болса, сол жеңімпаз болып шығады. 

Педагогикалық әдістеме: озық тәжірибе

Майя НҰРЖАНҚЫЗЫ,
Нұржау қазақ орта мектебінің

қазақ  тілі мен әдебиеті 
пәнінің мұғалімі.

Атырау облысы,
Құрманғазы ауданы.

СІЛТЕУ ЖӘНЕ СҰРАУ ЕСІМДІГІ

Мақсаты: білімділік – сілтеу мен сұрау 
есімдіктерін түсіндіре отырып, бір-бірінен ажырата 
білуге үйрету, есімдіктің мағыналық түрлері жөніндегі 
білімдерін тиянақтау; дамытушылық – оқушының 
ойлау қабілетін, тіл байлығын жетілдіру, танымдық 
қызығушылығын дамыту, шығармашылық белсенділігін 
арттыру; тәрбиелік – әр түрлі жаттығу жұмыстарын 
жүргізу арқылы ұқыптылыққа, сауатты жазуға, ауызша, 
жазбаша сөйлеуде қолдана білу арқылы көркем, бейнелі 
сөз ретінде пайдалануға, ұшқырлыққа, адамгершілікке 
тәрбиелеу.

Түрі: жаңа  сабақты  меңгерту. Әдісі: топтастыру, 
сұрақ-жауап, жаттығу жұмыстары. Көрнекілігі: 
компьютер, мультимедиа. Пәнаралық байланыс:  
әдебиет.

Сабақтың  барысы:
І. Ұйымдастыру.
ІІ. Үй тапсырмасын тексеру.
«Топтастыру»  стратегиясы  арқылы  оқушылар    

білгендерін  жазады.

Жұмбақтар  кезеңі:
1. Жеп көріп ем өзін мен,                                              
    Жас шығарды көзімнен   (пияз).                                                                                                                                  
2. Мен әдемі моншақпын,                                         
    Ірі емеспін, ұсақпын.
    Мойынына ешкім таға алмас,
    Мендей мөлдір таба алмас   (шық).
3. Ол күнді күзетеді, 
    Күн оны күзетеді (күнбағыс). 
4. Ол келсе, орман шулайды,
    Толқып теңіз тулайды.
    Қуса өзін қуады,
    Ешкім  оны қумайды (жел). 
5. Өзін көзің көрмейді,
    Барлық тілде сөйлейді.
    Сен «мен» десең, «мен» дейді,
    Сен «кел» десең, келмейді (Жаңғырық).
Жаңа  сабақты  кесте  арқылы  түсіндіру
Есімдік 
түрлері Сілтеу Сұрау

Ережесі

Мегзеу, нұсқау, 
көрсету 
мағыналарын 
білдіреді.

Жауап алу мақсаты мен сұрау 
мағынасында қойылған сұрақтар 
(Қазақ тіліндегі барлық сұраулы 
сөздер жатады).

 

Есімдік 
Зат есім сияқты 

көптеледі. 

Септеледі. 

Жіктеледі. 

Мағыналық 
7 түрі бар. 

Сөйлем мүшесі 
бола алады. 

Тәуелденеді. 

Есім сөздердің 
орынына жұмсалады. 

Жасалу 
жолдары

Бұл, сол, ол, әне, 
міне, мынау, 
мына, осы, 
осынау, ана,  анау, 
сонау, т.б

кім? не? қай? қандай? қанша? 
неше? нешеу? нешінші? қайдан? 
қалай? қашан? қайдағы?  қашанғы?

Мысал-
дар

Осы маңайда мал 
жайылымы бар.
Бұл жарыста біз 
жеңеміз.
Мына көк қақпа 
– Құрмаш үйінің 
қақпасы.

Кезекті қай оқушыға береміз?
Сендерге бұл кітапты  кім берді?
Бұл ұстаздық еткен отыз жылдың 
ішінде алдымнан кімдер өтпеді 
дейсің?

Жаңа  сабақты   бекіту  мақсатында  оқушылармен  
жұмыстар  жүргізу.

Мәтінмен жұмыс.
Бұғы  ана туралы ғажайып ертегі

Бала осы кеште Бұғы ана туралы ғажайып ертегіні 
тыңдағысы келіп еді. Бұл ертегіні айтуды Момын 
атаның өзі де жақсы көретін. Бірақ бала атасын 
мазалағысы келмеді. Атасынан жаттап алғанын 
сыбырлап айта бастады. Бұл баяғыда болған хикая. 
Сол ерте заманда суы мұздай үлкен өзен жағасын 
қырғыздың бір тайпа елі жайлапты. Ол өзеннің атын 
Енесай дейді екен. Ол өзі бұдан алыста Сібір дейтін 
жерде ағатын көрінеді. Осы жерден атты адамның 
өзі үш жыл, үш айда зорға жетеді. Қазір ол өзенді 
Енесай деп атайды, жағасын әр алуан ел жайлапты.

Мәтін бойынша тапсырмалар:
1. Берілген мәтіннен есімдіктерді тапқызу. 

Есімдіктің қай түріне жатады?
2. Есімдіктерге талдау жасаңыз.
І  топ.                     ІІ топ.                    ІІІ топ.
Осы  –                      Сол  –                    Бұл –
3. Морфологиялық талдау.
Бұл ертегіні айтуды Момын атаның өзі де жақсы 

көретін.

4. Дыбыстық талдау. 
І  топ.                      ІІ топ.                     ІІІ топ.
Осы –                       Сол –                      Бұл – 
О –                            С –                          Б –        
с –                             о –                           ұ –    
ы –                            л –                           л –      
Жаңылтпаштарды оқып, құрамындағы 

есімдіктерді тауып, түріне ажыратыңыз.
1.Үш кіші ішік піштім
    Бес кіші ішік піштім
    Неше кеше ішік піштім?!
2. Шеше, кеше неше есе кесе көп алдыңыз.
    Шеше, кеше неше есе кесе кем алдыңыз?! 
3. Менің нем кем деп ең,
    Бер үйді ең кең деген.
    Бер үйді ең кең деген,
    Менің нем кем деп ең?!
Берілген сұрау, сілтеу есімдіктерін құрастырып, 

сөйлем құраңыз.
Міне, мынау, қанша, бұл, кім, осы, қайда, әне.
Үлгі: Міне, біздің үйіміздің төбесі көріне бастады.
Жұмбақтардың шешімін тауып, есімдіктерді  

түрлеріне қарай ажыратыңыз.
1. Бұл не деген шебер еді,
    Ормандағы ағаштарды
    Тұмсығымен шегеледі  (тоқылдақ).
2.  Өркеші бар, түйе емес,
     Не ақ отау үй емес.
     Бір орнында тұрғаны,
     Не болды, бұл кәне?  (тау).
3. Биікте ұшып жүреді,
    Елік, қоянды бүреді.

    Қия таста – ұясы,
    Бұл құсты кім біледі? (Бүркіт)
Сабақты қорытындылау.
Есімдіктердің түрлеріне қарай ажыратыңыз. 
№ Мысалдар Жіктеу 

есімдігі
Сілтеу 
есімдігі

Сұрау 
есімдігі

1
2
3
4
5
6
7
8
9
10
11
12

Олар
Мыналар
Біздің
Қайда
Әне
Сені
Осынау
Қалай
Сіздер
Нешінші
Міне
Нешеу

Логикалық ойындар жүргізу.
Бұл қай есімдіктер?
1. Етікші аспабының бірімен ұқсас есімдіктің қай 

түрі? (Біз – жіктеу  есімдігі) 
2. Жақтас жалғауға жіктеле қояды, жақтас емесіне 

жоламай қояды.  (Мен, сен) 
3. Басқаның бәрін өзі сұрайды, өзінен ешкім 

сұрамайды. (Сұрау есімдігі) 
4. Біреулерді көрсетіп, нұсқап тұрады.  (Сілтеу) 
Бағалау.
Үй  тапсырмасы. 
Күнделікті ашайық.
Тапсырманы жазайық.
Есімдіктен алған білімді
Ұмытпай еске салайық.
І топ               ІІ топ               ІІІ топ
жіктеу            сілтеу               сұрау 
есімдіктерді  қатыстырып  сөйлем  құраңыз.

Айша АХМЕТОВА,
Шымкент қаласындағы

№87 жалпы орта білім беретін
мектептің мұғалімі.

САУАТТЫЛЫҚҚА БАУЛЫҒАН 
АКУЛА

Сабақтың мақсаты: білімділік – мәтіндегі негізгі 
ойды ұғындыру, оқушыларды еркін сөйлей білуге 
үйрету; дамытушылық – оқушының ойлау қабілетін 
дамыту, пәнге деген қызығушылығын арттыру, ой-
өрісін, сөздік қорын, тілін дамыту; тәрбиелік – 
имандылыққа, әдептілікке, тазалыққа тәрбиелеу, 
ұқыптылыққа, ізденімпаздыққа, адамгершілікке, 
сауаттылыққа, қоршаған ортаны сүюге тәрбиелеу.

Түрі: аралас. Көрнекілігі: оқулық, Венн 
диаграммасы, тірек-сызба, кеспе қағаздары.

Сабақтың барысы.
I. Ұйымдастыру кезеңі: а) оқушыларды түгелдеу, 

сәлемдесу; ә) оқушының назарын сабаққа аудару.
II. Үй тапсырмасын тексеру: а) өткен сабақты 

пысықтау; ә) сұрақ-жауап.
III. Жаңа сабақ.
а) ой ашар;
ә) ой қозғау;
б) психологиялық дайындық.
- Оқиға қай елде болды?
- Айша жауынан неге кек алуға бекінді?
- Бұл ойын қалай іске асырды?
- Басқыншылар кімдер еді?
- Марокко қандай ел?

«Біздің тілегіміз – еркіндік» тақырыбына шығарма 
жазу.

Сергіту сәті:
Ей, тәкаппар дүние,
Маған да бір қарашы.
Танимысың сен мені,
Мен – қазақтың баласы!

- Жердің пішіні қандай?
- Жер шарында қанша материк бар?
- Қанша мұхит бар?
- Материктерді атап шық.
- Ең ыстық материкті ата.
- Мұхиттарды ата.
- Ең үлкен мұхит.
 -Ең терең мұхит.
- Мұхиттардан кейінгі су қоры.
- Теңіздің бетінде не жүзеді?
- Кемелердің түрлері.
- Теңіздің түбінде не бар?
- Балықтардың түрлері.
- Адам суда қандай қауіпсіздік шараларын қолда-

нуы қажет?

 

Суда 

Ана тілінің қажеттілігі?

                       кедейлерге көмегі
   шығармалары                              1828-1910

          ұстаздық                                 Ясная Поляна

                    соғыс және бейбітшілік
Қандай орыс жазушыларын білеміз?
Олардың шығармалары.
Венн диаграммасы.

Ойындар 

Қорытынды.
Үйге тапсырма.
Бағалау.

 

Ана тілі 

 

Л.Толстой 

Кәмшат ИСАХАНОВА, 
«Алғабас» ауылындағы орта мектеп 

мектепке дейінгі шағын орталықпен» 
мемлекеттік мекемесінің мұғалімі.

Алматы облысы,
Қарасай ауданы.

ЗАТ ЕСІМНІҢ СӨЙЛЕМДЕГІ 
ҚЫЗМЕТІ

(7-сынып)

Сабақтың мақсаты: білімділік – оқушыларға 
зат есімнің сөйлемдегі қызметін меңгерту, өткен 
сабақтармен байланыстыру, сөйлем ішіндегі зат есімнің 
қызметін дұрыс табуға, оқушының өзіне талдату арқылы 
өздігінен қорытынды шығарту; дамытушылық – 
оқушылардың дүниетанымын, ой-өрісін кеңейту, өз 
бетімен әрекеттенуге дағдыландыру, сөйлеу тілін, 
сөйлеу мәдениетін дамыту; тәрбиелік – оқушыларды 
ұжымдасып еңбектенуге, әдептілікке, ұлттық тәлім-
тәрбие алуға, мақал-мәтелдердің мағынасы арқылы 
адамгершілікке тәрбиелеу.

Типі: жаңа білімді меңгерту. Түрі: сатылай 
кешенді талдау. Әдісі: талдау, сұрақ-жауап, жаттығу. 
Көрнекілігі:үлестірме қағаздар, компьютер, сызбалар. 
Пәнаралық байланыс: әдебиет.

Сабақтың барысы.
І. Ұйымдастыру: оқушыларды түгелдеу, назарын 

сабаққа аудару.
ІІ. Үй тапсырмасын сұрау.
Зат есімнің жіктелуі, 48-жаттығудың дұрыс 

орындалуын тексеру.

ІІІ. Жаңа сабақ.
1. Бүгінгі сабақта нені білуіміз керек?
2. Зат есімнің сөйлемдегі қызметі.
Зат есімнің сөйлемдегі қызметін сатылай кешенді 

талдау.
1. Зат есім атау септікте кім, не деген сұрақтарға 

жауап беріп, сөйлемде ойдың иесі болады. Мысалы:  
Ата – балаға сыншы (мақал). Бұл сөйлемде  ата 
сөзі  атау септікте (кім сыншы?) бастауыш қызметін 
атқарып тұр.

2. Зат есім жіктеліп келіп, сөйлемнің баяндауышы  
да болады. 3-жақта  жіктелген сөздің  жіктік жалғауы 
болмайды. Мысалы: Мен оқушымын.

Өтірік – қаңбақ, шын – салмақ (мақал).  Бұл 
сөйлемдерде   оқушымын (мен кіммін?), қаңбақ  (өтірік 
не?), салмақ (шын не?)  деген сөздер 1 және 3-жақта 
жіктеліп келіп баяндауыш болып тұр. 

3. Зат есім ілік септікте   немесе  түбір  тұлғада тұрып 
анықтауыш болады. Мысалы: 

Адам  болар баланың  кісіменен ісі болар,
Адам болмас баланың  кісіменен  несі бар.  (мақал)   
Ақан сері (Ақжігіт) Қорамсаұлы  ақын, әнші, 

сазгер, домбырашы, шешен, бүркітші, аңшы  адам 
болған. Мұндағы зат есімдер  туынды және негізгі  түбір 
тұлғада тұрып анықтауыш қызметін атқарып тұр.

4. Зат есім табыс септікте және барыс, жатыс, 
шығыс, көмектес септіктерде толықтауыш та болады. 
Мысалы: 

Біткен іске сыншы көп,
піскен асқа жеуші көп.  (мақал)
Ертегімен ұрпағыңды естелікке үйрет. (нақыл сөз)
Бұл сөйлемдерде іске (неге сыншы көп?) барыс 

септікте ертегімен (немен үйрет?) көмектес септікте 

ұрпағыңды (кімді үйрет?) табыс септікте естелікке 
(неге үйрет?) барыс септікте келіп  толықтауыш болып 
тұр. 

5. Зат есім барыс, жатыс, шығыс, көмектес септіктер-
де тұрып немесе түбір тұлғада мезгілдік, мекен-
бағыттық, себеп-мақсаттық мәндегі шылаулармен 
тіркесіп келіп пысықтауыш та болады. 

Мысалы: Көлеңкеде  балалар  отыр. 
Отан үшін отқа түс, күймейсің;
Арың үшін арпалыс, өлмейсің (мақал).
Бұл сөйлемдерде көлеңкеде (қайда отыр?) жатыс 

септікте, Отан үшін  (не үшін  отқа түс?) түбір сөзге 
үшін шылауы тіркесіп пысықтауыш болып тұр.

ІV. Сабақты бекіту.
Ата – бәйтерек, бала – жапырақ  сөйлеміндегі 

жапырақ сөзіне (лексика-грамматикалық мағынасына) 
сатылай кешенді талдау.

Жапырақ
1. Бұл сөз бір құрамнан тұр: жапырақ.
2. Тұлғасына қарай – негізгі түбір.
3. Құрылысына қарай – дара. Себебі бір ғана негізгі 

түбірден тұр.
4. Сөзде бір лексикалық, екі грамматикалық мағына 

бар.
5. Лексикалық мағынасы – табиғаттың бір бөлігіне 

берілген атау.
6.1. Бірінші грамматикалық мағынасы – лексикалық 

мағынаның жалпылануынан жасалған жалпы 
грамматикалық мағына (зат есім).

6.2. Екінші грамматикалық мағынасы – атау септігінің 
нөлдік тұлғасы арқылы берілген, категориялық – 
грамматикалық мағына (атауыштық мағына).

7. Жапырақ не? деген сұраққа жауап береді. Ендеше, 
бұл – зат есім. Зат есім дегеніміз – кім, не, кімдер, 
нелер, т.б. сұрақтарға жауап беріп, заттың, нәрсенің, 
құбылыстың, деректі, дерексіз ұғымдардың атауын 
білдіретін сөз табы.

8. Мағынасына қарай:
а) Жалпы есім. Себебі біркелкі деректі ұғымның 

жалпылай аталуы.
ә) Жансыз. Себебі, тіршілік иесі емес.
б) Деректі. Себебі, көзбен көріп, қолмен ұстап 

тануға болатын деректі ұғым атауы.
в) Нақты. Себебі, деректі болған нәрсе нақты 

болады.
9.  Жапырақ сөзінің сөйлемдегі қызметі – баянда-

уыш. Себебі, зат есім жіктеліп келіп сөйлемнің 
баяндауышы болады, 3-жақта жіктелген сөздің жіктік 
жалғауы болмайды. 

9.1. Зат есім сөйлемде атау септігінде тұрып 
бастауыш қызметін атқарады.

9.2. Зат есім жіктеліп келіп сөйлемнің баяндауышы 
болады, 3-жақта жіктелген сөздің жіктік жалғауы 
болмайды.

9.3. Зат есім ілік септікте немесе түбір тұлғада тұрып 
анықтауыш болады.

9.4. Зат есім табыс септікте және барыс, жатыс, 
шығыс, көмектес септіктерде тұрып, толықтауыш 
болады.

9.5. Зат есім барыс, жатыс, шығыс, көмектес 
септіктерде тұрып немесе түбір тұлғада мезгілдік, ме-
кен-бағыттық, себеп-мақсаттық мәндегі шылаулармен 
тіркесіп келіп пысықтауыш  болады.

Оқулықпен жұмыс. 49-жаттығу. Мәтінді оқып, зат 
есімдерді табыңыздар. Оларды құрамына қарай талдап, 

қай септікте тұрғанын және сөйлемнің қай мүшесі 
екенін айтыңыздар.

VІ. Бағалау. Оқушылардың сабаққа қатысу ынтасын 
ескере отырып, тиісті бағаларын қою.

V. Үйге тапсырма: 52-жаттығу. Апасы киген 
сәукелені  сіңлісі де киеді. Сөйлемдегі сәукелені сөзіне 
лексика-грамматикалық мағынасына және сөйлемдегі  
атқаратын қызметіне жазбаша сатылай кешенді талдау 
жасаңыздар.

Айгүл СҮЙЕУҒАЛИҚЫЗЫ,
Атырау қаласындағы

дарынды балаларға арналған 
облыстық ұлттық гимназияның

тарих пәнінің мұғалімі.

ХІХ ҒАСЫРДЫҢ ЕЛУІНШІ 
ЖЫЛДАРЫНДАҒЫ ҚАЗАҚ 

ШАРУАЛАРЫНЫҢ АЗАТТЫҚ 
КҮРЕСІ 

Сабақтың мақсаты: білімділік – оқушыларды 
ХІХ ғасырдың 50 жылдарындағы қазақ шаруаларының 
азаттық күресінің негізгі алғышарттары, себептері, 
мақсаты, көтеріліс барысы, жеңілу себептерімен 
таныстыра отырып, ХІХ ғасырдың елуінші 
жылдарындағы қазақ шаруаларының азаттық 
күресінің Қазақстандағы саяси оқиғалардың дамуына 
тигізген ықпалын ашып көрсету; дамытушылық 

– оқушылардың ойлау қабілетін үнемі жетілдіру 
мақсатында жаңа сабақ мазмұнын түсіндіре отырып, 
тарихи оқиғаларды, фактілерді салыстырып, талдауға 
үйрету, білім алуға құштарлығын дамыту, тарихи 
деректер бойынша тұжырым жасай білу дағдысына 
үйрету. Оқу мен жазу арқылы сын тұрғысынан ойлауды 
дамыту; тәрбиелік – бабалардың ерлік рухын сезіндіру 
арқылы азаматтық тәрбие беру. Оқушылардың 
туған жерге деген сүйіспеншілігін арттыру, ұлттық 
қадір-қасиеттерді үлгі ету, ерлікке, батырлыққа, 
отаншылдыққа тәрбиелеу. 

Түрі: жаңа білімді меңгерту. Әдісі: проблемалық 
ізденіс, материалды-құрылымдық әңгімелеу, сұрақ-
жауап, тест әдісі, топпен жұмыс, жеке жұмыс. 
Көрнекілігі: ХІХ ғ. Қазақстан картасы. Есет Көтібарұлы, 
Жанқожа Нұрмұхамедұлының портреттері, суреттер, 
көтеріліс бойынша сызбанұсқалар, әдеби-көркем 
шығармалар, баспасөз материалдары. Пәнаралық 
байланыс: қазақ әдебиеті. 

Сабақтың барысы. 
І. Ұйымдастыру кезеңі.
ІІ. Қызығушылықты ояту. 
Сұрақтар мен тапсырмаларды орындау:
1. Ұлт-азаттық қозғалыс дегеніміз не?
2. Қазақстандағы 1783-1797, 1837-1847, 1836-1838 

жылдардағы қозғалыстардың барлығына тән ортақ 
белгілерді атаңдар. 

3. Картадан ұлт-азаттық көтерілістер қамтылған 
аумақтарды көрсетіп, бүкіл қазақ елін қамтыған 
қозғалыстарды атап, интерактивті тақта арқылы 
орындау.

4. Берілген тарихи уақыт пен оқиғаны сәйкестендіру. 
1723-1727 ж.   Орта жүзде хандық билік жойылды.

1731 ж.             К.Қасымұлы көтерілісі.
1773-1775 ж.         С.Датұлы көтерілісі.
1783-1797 ж.  Кіші жүздің Ресейге қосылуы.
1837-1847 ж. И.Тайманұлы мен М.Өтемісұлы
                               бастаған көтеріліс.
1836-1838 ж.  Кіші жүзде хандық биліктің
                               жойылуы.
1822 ж.   Е.Пугачев бастаған шаруалар
                               көтерілісі.
1824 ж.   Ақтабан шұбырынды, 
                               Алқакөл сұлама.
ІІ. Жаңа сабақты түсіндіру. 
1. Сырдария бойындағы қазақтардың Орта Азия 

мемлекеттеріне қарсы көтерілуінің себептері Жанқожа 
Нұрмұхамедұлының Қоқан және Хиуаға қарсы  іс-
қимылдары. 

2. Жанқожа Нұрмұхамедұлының 1856-1857 ж. патша 
үкіметіне қарсы бас көтеруі. 

3. Есет Көтібарұлы бастаған 1847-1858 жылдардағы 
Ресей отаршылдығына қарсы күресі. 

4. 1858 ж. Оңтүстік Қазақстандағы қазақ 
шаруаларының көтерілісі.

Жаңа материалды игеру жолдары. 
Өткен сабақтар көтерілістерді зерттеуге 

арналғандықтан оқушылардың оларды зерттеу жоспар-
ларын  ұғынады. Сабақ тақырыбын оқушылардың 
оқулық мәтінін толығымен өздері оқып, талқылауы 
арқылы жүргізу.

1. Оқулықтың берілген тақырыбын оқып, материал-
дың ең негізгісін кестенің «Негізгі мазмұны» бөлігіне 
түйіндеу. 

2. «Ықпал етуші факторлар» топ болып жұмыс істеу.
3. Мәліметтерді талдау. 

4. Проблемалар. Дәптермен жұмыс. Кестемен 
жұмыс.

Тақырыбы ХІХ ғасырдың 50-жылдарындағы 
қазақ шаруаларының азаттық күресі

Негізгі мазмұны
Мәліметтерді талдау
Ықпал етуші факторлар
Проблемалар

Жаңа тақырыпты түсіндіру. Қазақстандағы 
көтерілістерді тірек кестесі арқылы түсіндіру. 

Жанқожа Нұрмұхамедұлы бастаған көтеріліс:
1836-1856 ж.ж. Хиуа хандығына қарсы көтеріліс;
1856-1857 ж.ж. Ресей отаршылдарына қарсы 

көтеріліс.
Себептері:
- Әскери күшпен салық жинауы;
- Сыр бойына бекіністер салуға Арал қазақтарын 

күштеп қатыстыру;
- Еңбекпен өтейтін міндеткерліктер алу;
- Құрылыстар үшін көлік және адаммен қамтамасыз 

ету.
Сипаты:
Отаршылдық езгіге қарсы ұлт-азаттық, шағын 

халықтық бой көрсету.
Мақсаты:
Хиуа мен Қоқан хандығы және Ресей отаршылдары-

нан қазақ жерлерін азат ету.
Территориясы:
Арал теңізінің маңы, Сырдария бойы.
Қозғаушы күші:
Қазақ шаруалары, шекті, шөмекей, төртқара, 

қарасақал, кете – 5000 адам.

Жеңілу себептері:
Күрестің стихиялылығы, ұйымдастырудың әлсіз-

дігі, күштің тең болмауы, феодалдардың опасыздығы.
Тарихи маңызы:
Орта Азия хандықтары мен Ресей империясының 

отаршылдық езгісіне қарсы бағытталды. Халық 
бойында тәуелсіздік пен азаттыққа ұмтылыс зор екенін 
көрсетті. Патша үкіметінің Орта Азия мемлекетінің 
аумағын жаулап алу үрдісін тоқтатты. Ұлт-азаттық 
сипатта болды, стихиялы түрде зорлық-зомбылыққа 
қарсы ашық айқасқа шықты. Халық өз көсемдерінің 
бастауымен отаршылдық езгіге қарсы күресті.

Көтеріліс барысы.
Хиуа, Қоқан хандығына қарсы күрес.

1836 ж. – Жанқожа Нұрмұхамедұлы Әмудария мен 
Сырдария арасында орналасқан Хиуа әскеріне қарсы 
күрес бастайды.

1842 ж. күз – Хиуаның ірі бекінісі – Бесқаланы 
қиратты.

1843 ж. – Жанқожа жасағы Хиуа бекінісін қиратты.
1845 ж. – Жанқожа Кенесары өтініші бойынша Созақ 

бекінісін алуға қатысты.
1845 ж. – Жанқожа 2000 хиуалық әскерін жеңді. 

Даңқы үш жүзге тарады.
1847 ж. – Жанқожа Хиуаның, Қожанияз қала бекінісін 

қиратты.
1847 ж. – Хиуаның Райым бекінісін жойып жіберуге 

тырысқан әрекеті сәтсіз аяқталды.
Патша үкіметіне қарсы күрес.

1856 ж. – Сырдария қазақтарының қарулы күресі 
басталды, көтерілісшілер саны 3000-ға жетті.

1856 ж. желтоқсан – Жанқожа әскері Қазалы портын 
қоршауға алды.

1857 ж. қаңтар – көтерілісшілер саны 5000-ға жетті.
1857 ж. 9 қаңтар – Арықбалық деген жерде қақтығыс 

болды. Жанқожа әскері жеңіледі. Фитингоф отряды 
300 қазақ, 320 жаяу әскер 54 мылтық, 1 зеңбірекпен, 
2 ракеталық станокпен қаруланған. Жанқожа Бұхар 
жеріне, көтерілісшілер Хиуа жеріне көшіп кетеді.

1860 ж. – Жанқожа елге оралады.
1860 ж. – Жанқара көлі маңы Қарақұмда Жанқожа 

ауылын Елекей Қасымұлы 600 орыс әскерімен қоршап 
алып, Жанқожа батырды өлтірді. Отряд 130 түйе, 115 
жылқы, 216 сиыр, 2234 қой айдап әкетеді.

Есет Көтібарұлы бастаған көтеріліс барысы.
1847 ж. 18 шілде – Жем ауданында Есет Көтібаров 

адамдарымен Орынбор және Орал әскерлерінің 200 
қазағынан және патша әскері қатарында қызмет еткен 
сұлтандар басқарған 120 қазақтан құрылған жазалау 
отрядына шабуыл жасайды. Көтерілісшілер 30 адамнан 
айырылды. Жемнің жоғарғы ағысына шегінді.

1853 ж. көктем – Перовский жорығы үшін 1500 адам 
жинауды Арыстан Жантөринге тапсырады.

1853 ж. тамыз – Есет Көтібаров көтерілісшілері бұл 
талапқа қарсы шығады.

1853 ж. – Есет көтерілісшілерін М.Таукин мен 
А.Жантөрин отрядтары қудалайды.

1853 ж. наурыз – Кіші Борсық, Үлкен Борсық 
құмындағы Шаған жазығындағы Есет ауылына 2 
жазалаушы отряд жіберді.

1855 ж. маусым – Есетті ұстауды Орынбор генерал-
губернаторлығы Арыстан Жантөринге тапсырады.

1855 ж. – Арыстан Жантөрин отрядына Есет, Бекет, 
Ерназдар бастаған көтерілісшілер шабуыл жасайды. 
Арыстан Жантөринді өлтіреді, отрядты талқандайды.

1857 ж. – Үстіртке Сам, Асмантай құмдарына қарай 
шегінді.

1857 ж. – Сам құмдарында көтерілісшілер 
талқандалды.

1857-58 ж.ж. – Көтерілісшілерді қыспаққа алды.
1858 ж. – Есет батыр өз еркімен Ресей империясы-

ның бейбіт келісім жасау жөніндегі шартын қабылдады. 
Көтеріліс аяқталды. 165 ауыл тоналды. 3 қазақ атылды. 
18 қазақ Сібірге жер аударылды. Есет Торғай облыстық 
Ырғыз уездік бастығының көмекшісі болды.

1873 ж. – Хиуа жорығына қатысты. «Алтын 
медальмен» марапатталды.

1858  ж. Оңтүстік Қазақстан шаураларының 
көтерілісі

Себептері:
Ташкент билеушісі Мырза Ахметтің қазақ, қырғыз 

жерлерін күшпен тартып алып өз жақтарына беру. 
Салықтың көбеюі, тұрмыс құрмаған әйелдерге арнап 3 
сом 50 тиынды қосымша салық салуы. Балаларды Орта 
Азия базарларында құлдыққа сату.

Сипаты:
Отаршылдыққа қарсы ұлт-азаттық ірі халықтық 

қозғалыс.
Мақсаты:
Қоқандықтар езгісінен қазақ-қырғыз жерлерін азат 

ету.
Қозғаушы күші:
Қазақ-қырғыз шаруалары.
Территориясы:
Оңтүстік Қазақстан Сырдарияның орта Тоқмақ, 

Пішпек түбі, Созақ,  Мерке, Түркістан маңы.

Жеңілу себептері:
Күрестің стихиялылығы, ұйымдастырудың әлсіз-

дігі, феодалдардың рухсыздығы.
Тарихи маңызы:
Қазақ-қырғыз халықтарының біріккен қозғалысы, 

Оңтүстік Қазақстанды Қоқан тепкісінен босатып, Ресей 
құрамына кіруіне алғышарт жасады.

I. Жанқожа Нұрмұхамедұлы көтерілісі.
II. Есет Көтібарұлы көтерілісі.
III. 1858 ж. қазақ шаруаларының көтерілісі.
Өз бетімен ізденіс жұмысы: шығармашылық 

тапсырмалар. Реферат қорғау. Көтерілістердің 
тарихнамасын зерттеу тақырыбында және Есет 
Көтібарұлы мен Жанқожа Нұрмұхамедұлы жөнінде 
ізденіс жұмыстары.

Әдебиетпен байланыс: әдеби шығармалардан үзінді 
оқу.

Бекіту сұрақтары:
I. 1. Сыр бойындағы қазақтардың Орта Азия 

мемлекеттеріне қарсы күреске шығу себептері. 
Көтеріліс нәтижесі.

2. Жанқожа батырдың патша үкіметіне қарсы күреске 
шығу себептері, жылдары.

3. Есет батыр бастаған көтеріліс қай жылдары 
болды? Нәтижесі.

4. 1858 жылы қазақ шаруаларының көтерілісі 
кімдерге қарсы бағытталды? Қай жерлерді қамтыды?

II. «Ойлан, тап» ойыны.
Қашан, қайда, қандай оқиға болды?

Қашан? Қайда? Қандай оқиға болды?

Хиуа хандығында Хиуа бекінісін Жанқожа 
батыр құлатты.

1856 ж. жаз Сыр маңы

Арықбалық деген 
жерде

1847–1858 ж.
 

Әулиеата маңында
1858 ж.
мамыр

ІІІ. Толықтыру тестісі.
1. Жанқожа Нұрмұхамедұлы ... руынан шықты.
2. Хиуа ханының ұлы ... Жаңадария мен Қуаңдария 

аудандарында көптеген қамал тұрғызды.
3. 1856 жылы жазда ... ауданы көтерілісшілердің 

ошағы болды.
4. ... жылы Қазалы порты қоршауға алынады.
5. Жанқожа бастаған көтерілісшілер саны ... адамға 

жетті.
6. Есет Көтібарұлы көтерілісі ... жүзді қамтыды.
7. 1855 жылы 8 шілдеде Есет тобы ... лагеріне шабуыл 

жасап, сұлтанды сыбайластарымен қырып салды.
8. 1858 жылы қыркүйекте ... көтерілісті тоқтатып, 

патша билігін лажсыз мойындауға мәжбүр болды.
9. 1858 жылы наурызда ... маңында Қоқан езгісіне 

қарсы ең ірі көтеріліс басталды.
10. 1858 жылы көтеріліс ... халықтары тізе қосып, 

бірігіп қимылдады.
ІV. Дұрыс жауап таңдау тестісі.
1. Сыр қазақтары Қуаңдария өзені жағалауын-

дағы Қоқан бекіністерін қай жылы құлатты?
а) 1841 жылы;     ә) 1843 жылы;   
б) 1845 жылы;     в) 1848 жылы;     
г) 1850 жылы.
2. 1857 жылы Жанқожа әскерімен Фитингов 

отряды арасында шешуші шайқас өткен жер:
а) Тастөбе;           ә) Майтөбе;       

б) Арықбалық;    в) Хиуа;               
г) Райым.
3. Есет Көтібарұлы бастаған көтерілісті басуға 

қатысқан сұлтан:
а) Сүйік Абылайханұлы; ә) Арыстан Жантөреұлы; 
б) Қайыпқали сұлтан;      в) Тайшық сұлтан; 
г) Баймағамбет сұлтан.
4. Төмендегі Сыр бойы қазақтарының XIX 

ғасырдың 50-жылдары азаттық күресін басқарған 
кім?

а) Ж.Нұрмұхамедұлы;     ә) Есет Көтібарұлы; 
б) М.Өтемісұлы;              в) Тентек төре; 
г) Кенесары Қасымұлы.
5. XIX ғасырдың 50-жылдарында Мырза Ахмет 

енгізген 3 сом 50 тиындық салық:
а) қыздар мен тұрмыс құрмаған әйелдерге; 
ә) жан басына;       б) шаңыраққа; 
в) шаруаларға;       г) ерлерге.
6. Ресей мен Қоқан арасындағы қақтығыста 

қазақ феодалдарының ұстанған позициясы:
а) бейтарап болды; 
ә) жеңген жаққа шығуға дайын тұрды; 
б) тек Ресей әскерлерін қолдады; 
в) екіге бөлініп, екі жақта да соғысты; 
г) тек Қоқан ханын қолдады.
7. XIX ғасырдың ортасында Ұлы жүздің оңтүстік 

аймақтарын билігінде ұстаған хандық:
а) Қоқан хандығы;    ә) Хиуа хандығы; 
б) Ресей;                     в) Иран;       
г) Бұқара хандығы.
8. 1858 жылы наурызда Қоқан билігіне қарсы 

Жетісуда болған көтерілістің қозғаушы күштері:
а) қолөнершілер мен шеберлер; 

ә) ұйғырлар мен өзбектер; 
б) Жетісу жұмысшылары; 
в) қазақ және қырғыз шаруалары; 
г) мақташылар.
9. Есет Көтібарұлы көтерілісі қай жылдарды 

қамтыды?
а) 1836-1838 ж.ж.;     ә) 1837-1847 ж.ж.; 
б) 1847-1858 ж.ж.;     в) 1896-1900 ж.ж.; 
г) 1905-1907 ж.ж.
10. Түтін салығы қанша сомды құрады?
а) 1 сом;          ә) 1 сом 50 тиын;     
б) 3 сом;          в) 3 сом 50 тиын;        
г) 5 сом.
V. «Мені түсін». Портреттер сөйлейді. Ұлт-азаттық 

көтеріліс басшылары жөнінде.
VІ. Венн диаграммасы.

Қорытындылау.
Оқушыларды бағалау.
Үйге тапсырма: §12. ХІХ ғасырдың елуінші 

жылдарындағы Қазақ шаруаларының азаттық күресі. 

 
Есет  Жанқожа  

Ақбота ТОЙШЫБАЙҚЫЗЫ,
                                     Алматы облыстық академик

Ш.Смағұлов атындағы 
мектеп-интернатының

технология пәнінің мұғалімі.

ҰЛТТЫҚ БҰЙЫМ –                
АЯҚҚАП ТІГУ

Сабақтың мақсаты: аяққаптың жасалу жолын 
үйрету.

Сабақтың міндеттері: білімділік –  оқушы-
ларға  аяққаптың тарихынан, оның түрлерінен, 
ерекшеліктері мен қолданылуынан мағлұмат 
беру; дамытушылық – теориялық білімдерін іс 
жүзінде шығармашылықпен дамыту; тәрбиелік – 
оқушыларды ұлттық салт-дәстүрлерімізді сақтауға, 
әсемдікті өз қолдарымен жасауға, білімдерін 
шеберлікпен пайдалана білуге тәрбиелеу.

Түрі: жаңа сабақты меңгерту. Әдісі: сұрақ-
жауап, топпен жұмыс, ұлттық бағдар, әңгімелесу. 
Көрнекілігі: дайын әр түрлі аяққаптар, ою-
өрнек түрлерінен буклеттер, аяққап түрлерінен 
альбомдар, интерактивті тақта, нұсқау картасы, 
қолданбалы өнер жайындағы слайдтар. Құрал-
жабдықтар: ине, жіп, қайшы, киіз немесе қалың 
драп матасы, ою үлгілері. Пәнаралық байланыс: 
тарих, бейнелеу өнері, геометрия  пәндері.



110

Сабақтың барысы:
І. Ұйымдастыру кезеңі.
Сыныпқа сұрақ қою арқылы сабаққа дайындық-

тарын тексеру.
1. Қолданбалы қолөнердің қандай түрлерін 

білесіңдер?
2. Халқымыздың күнделікті тұрмысында сырмақ 

сыру, құрақ құрау, кесте тоқу, ши ораудың қандай 
маңызы болды?

3. Қолөнеріне байланысты қандай мақал-
мәтелдер білесіңдер?

Жаңа сабақ. Слайд арқылы дайын бұйымдарды 
көрсетіп, сабақ тақырыбын, мақсатын  түсіндіру.

Аяққап – халқымыздың тұрмысында ертеден 
сақталып келе жатқан, күнделікті тіршілігінде 
қолданылып жүрген, қазан басындағы аяқ-табақты 
жинақтап, таза сақтау үшін жасалған үй мүлкінің 
бірі. Оны қазақ үйдің ішінде керегенің басына іліп 
қоятын болған. Аяққап негізінде қоңыр киізден де, 
ақ киізден де оюмен өрнектеліп, шеткі жақтарына 
шашақ салып жасалады. Ауылдық жерде киіз үй 
тіккен малшылардың тұрмысында әлі де болса 
кездеседі. Аяққаптың атқарар міндеті бірдей 
болғанымен сыртқы пішіні, көркемдік көрінісі әр 
жерде әр түрлі. 

Аяққаптың түрлері кестелі, бастырмалы, 
қақпақты болып келеді:

а) Киізден өрнек салып тігілген аяққаптар;
ә) Қақпақты аяққаптар, себебі ыдыс-аяқ тазалығы 

үшін;

б) Қалың драп матаға оюын кестелеген немесе 
оюы бастырылған астарлы аяққаптар.

Аяққаптың жасалуы әр жерде әр түрлі болады.
Оны көбінесе киізден төрт бұрышты формада 
немесе екі жағы тік, төменгі жағы доғал формада 
жасайды. Қажетті көлемде пішіліп алынған екі 
бөлек киізді бір-біріне беттестіріп, жөрмеп тігеміз. 
Оюын дайындап кестелейміз. Кейде жібек жіппен 
өрнек салынып, сәндік үшін бауын да шашақтайды.

Аяққаптың жасалу жолы. Аяққаптың эскизін 
сызу немесе дайын үлгісін таңдау.

Матасын дайындау (киіз немесе қалың драп       
матасы).

Өлшем бойынша матасын қию, тігу.
Оюын таңдап, оны кесіп дайындау.
Оюын бастыру немесе кестелеу.
Астарлау, бау, шашағын тігу.
Моншақпен, таспамен әшекейлеу.
Аяққаптың оюын дайындау жолы.
Ою-өрнегіне келетін болсақ, сырмақ, текеметте 

қолданылатын күрделі оюлардың элементтері ғана 
пайдаланылады. Ою-өрнектің түрлері, атаулары 
өте көп және оюдың элементінде терең мағына, 
үлкен мән бар. Соның ішінде шеберлер қолданған 
аяққапта кездесетін оюдың түрлері: қошқар мүйіз, 
төртқұлақ, табақ, тышқан із секілді өрнектер. 
Тышқан із ою-өрнегі кілем, қоржын және тұрмыстық 
жиһаздарды әшекейлеуде кездеседі. Мұндай ою-
өрнектің композициясы жолақтың жиектемесіне 
толтырылады. Ою-өрнектің түстерінен де түрлі 

мән-мағына аңғаруға болады. 
Мысалы: Жасыл түс – көктем, жастық шақтың, 

қара түс – жердің, ақ түс – қуаныш, ақиқаттың, көк 
түс – аспанның белгісі.

Аяққаптың матасын, оюын дайындауда түстердің 
өзіндік үйлесімділігін дұрыс табу керек.

Сарамандық жұмыс: топпен жұмыста сынып 
оқушыларын санына қарай 2-3 топқа бөлу.

1-топ. Матаны пішеді. Пішілген матаны көктеп, 
құрастырады.

2-топ. Аяққаптың оюын дайындайды.
3-топ. Шашағын, бауын дайындайды.
Құрал-жабдықтармен жұмыс істеген кезде 

негізгі қауіпсіздік ережелерін ұмытпаймыз.
Сергіту сәті: Аяққаптың ішінде жұмбақтар 

бар. Бұл жұмбақтың шешуін тапсақ,  сарамандық 
жұмысымызға пайдаланатын құрал-жабдықтардың 
атауы шығады.

Жұмбақтар:
Танауында арқаны,
Бір батып,бір шығып,
Алға қарай тартады   (ине).

Қос таяқ,
Бастары – дөңгелек.
Тұтасты
Кеседі бөлек-бөлек  (қайшы).

Саусаққа киіп ем тобатай,
Инені жүгірттім оп-оңай (оймақ).
Сабақты бекіту сұрақтары:
1. Аяққапты не үшін қолданған?
2. Оған қандай ою-өрнектер пайдаланылған?
3. Аяққаптарды бүгінгі тұрмыста қолданылып 

жүрген сөмкелермен алмастыруға бола ма?
4. Аяққаптан басқа қандай дорба немесе қапшық 

түрлерін білесіңдер?
Мысал ретінде кесеқап туралы айтып кету. 
Кесеқап дегеніміз – ақ киізден конус тәрізді 

қылып жасайды да сыртына әр түрлі өрнектер 
түсіреді. Төбесі мен түбінің дөңгелектенген тұ-
сына шашақ тігеді. Кесеқапта дорбаға ұқсаған бау 
болған. Мұндай бұйымға жолға шыққанда ыдыс-
аяқты салып жүру өте ыңғайлы болған.

Сабақты қорыту.
- Сонымен, аяққап дегеніміз – ыдыс-аяқ салатын 

киізден жасалған әшекейлі дорба.
Үйге тапсырма: тігуді жалғастыру.
Оқушылардың білімін бағалау.

Сыныптан тыс тәлім

Райса РАХМЕТ,
№93 орта мектептің

қазақ тілі мен әдебиеті
пәнінің мұғалімі.

Қызылорда облысы,
Қазалы ауданы,

«Лақалы» ауылы.

ИНАБАТТЫ КЕЛІН

Мақсаты: ұмыт бола бастаған  салт-дәстүрді 
қайта түлетіп, халық арасына кеңінен насихаттау.  
Ұлттық мәдениетімізді жас ұрпақтың үлгі тұтуына, 
асыл аналарымыздың  салып кеткен  сара жолын  
жандандыру, өсиет ету. Бойына қазақ  келініне тән  
биязылықты  серік еткен  жеңгейлеріміздің  істерін 
қадір тұту.

1-жүргізуші: 
- «Ақ босаға» 
  Аналар, ардақты аналар!
  Өмір де сендермен көркейер. 
  Сендерден  өрбиді өркендеп
  Ғалым да, дарын да, атақты даналар.
  Әйелдер бар арлы, нұрлы, ұятты –
  Тірегі олар тіршіліктің зиятты.
  Кейде  маған  Хауа  ананың  қыздары 
  Жер  бетінде хор қызындай сияқты.

Әйел кейде  жұлдыз сынды тым алыс,
Сырын ұқпай ұдайы ашып тұрады іш.
Әйел – жұлдыз сырын ешкім ашпаған,
Біз білетін ізгілікке бастаған.
Сол ағыста  жанға қажет жылы нұр,
Сол  ағыста  махаббаттың  мұңы жүр.
Әйел деген – мәңгі-бақи тірі гүл,
Сөнбейтұғын жүректердің  Күні бұл!
2-жүргізуші: 
- Қымбатты жыр сүйер қауым! Бүгін  сіздер  

аналар  мерекесіне  арналған «Инабатты келін-2012»     
атты келіндер сынына  жиналып отырсыздар. 

Аналар мейрамы – адамзат мейрамы емес пе?  
Олай болса,  баршаларыңыздың  мереке күндеріңіз  
құтты болсын!

Келіндер  сыны басталмас бұрын әділқазылар 
алқасымен таныстыра кетейін.

1-жүргізуші: 
- Қазақпыз – қыз өсірген іңкәр қылып, 
  Қазақпыз –ұл өсірген шырқап жүріп,
  Қазақпыз – құс салып, ат жаратқан,
  Сайысқа  түскен және  тұлпар мініп,-

дей отыра, келіндер сынының сахнасын ашалық.
№1 нөмірлі қараторының  әдемісі – Қоңыртай  

келіні Гүлжанды ортаға  шақырамыз.
№2 нөмірлі  ақынға бір табан жақын  – Нағашыбай 

келіні  Айнұрды ортаға шақырамыз.
№3 нөмірлі  бидай өңді  ауылдың ибалы келіні 

–  Абай келіні Оралкүлді  ортаға шақырамыз. 

№4 нөмірлі Байтеректің  ортаңғы  келіні, үлкен  
кіші  мақтаған, қайын апалары жақтаған – Алтынбек 
келіні  Айнұрды ортаға  шақырамыз.

№5 нөмірлі  бикешіне  ақыл айтар, қайнысына 
қамқор болар – Жаңабай келіні Айманды 
шақырайық. 

2-жүргізуші: 
- Ақ жеңешем, үлгі-өнеге  көзіндей,
  Қазекемнің дәстүрінің  өзіндей,
  Халқыңменен жет келешек ұрпаққа 
  Көнермейтін  кемеңгердің  сөзіндей!
Кезекті жеңгелерімнің сәлемдесуіне  берейік.
  Бала туса күзетер шілдехана,
  Олар да өлең айтар шулап жаңа.
  Бұрынғы жақсылардан өрнек қалған,
  Бізде тақпақ, мақал бар, байқап қара.
1-жүргізуші: 
- Келіндеріміз ою оюдан  сынға түседі.
Ән – «Ақкелін». Орындайтын: Э.Шазындаева.
2-жүргізуші: 
- Келесі сын: жуа мен сәбіз туралы.
Ән: «Жеңешем». Орындайтын: Ә.Мақсатбаев.
1-жүргізуші: 
- Әжелерімізден келіндерге  мұра болып қалған 

игі істердің бірі – ұршық иіру. Кезекті  ұршық иі-
руге берейік.

Ән: «Кешікпей келем деп ең». Орындайтын: 
С.Бисеналиева.

2-жүргізуші: 
- Халқымыздың  ежелден үрдісі бар,
  Адастырмас ақ жолдан  үлгісі бар.
  Үлкен  сыйлау – ұққанға  соның бәрі
  Зерделі ұл, зейілді қызды сынар,-

дегендей, енді келіндеріміздің өз өнерін сынайық.
1-жүргізуші: 
- Биге кезек  берейік.
2-жүргізуші: 
- Келесі сынымыз – «Құрақ құрау».
Ән: «Әлемнің жарығы». Орындайтын: 

К.Махашова.
1-жүргізуші: 
- «Қыздың жиған жүгіндей» демекші, енді 

келіндерімізді  төсек жинатып  сынға салайық.
Көркем сөз оқу. «Нарынқұм новелласы».  

Р.Рахмет.
2-жүргізуші: 
- Қызмет ет халыққа,
  Абырой қос даңқына.
  Елдің  жоқта  намысын,
  Сөздің қанық парқына,-

дегендей оқыс істерге  шапшаң жауап беру.
1- жүргізуші: 
- Жаман әйел байына
  Жалғыз атын сойғызар.
  Жақсы әйел жарына
  Жоқтан құрап тойғызар.
Жамау жамауға кезек берейік.

Ән: «Жүрегім жүрегіммен егіз бе еді». 
Орындайтын: Ә.Мақсатбаев.

2-жүргізуші: 
- Қымбатты ән сүйер қауым, мінекей, келіндер 

сыны да соңғы  мәреге жетті. Әділқазылар алқасы  
балды жинақтап  боламын  дегенше келіндеріміздің  
мереке күніне арналған әндерін тыңдайық:

1. Абай келіні Оралкүл.
2. Қоңыртай келіні Гүлжан.
Осы кешті  ұйымдастыруға негізгі  ұйытқы 

болған  кітапқана меңгерушісі Күлайхан  апайға 
сөз береміз.

1- жүргізуші: 
-  Ағайынға аймақ болған,  жеңешем,
   Абысынға қаймақ болған, жеңешем,
   Жайнап жүрші, күлімдеші әрдайым 
   Ауылыма  көрік болған, жеңешем!
   
   Қиынын да, қызығын да тең бөліп,
   Жақсы ағаға серік болған, жеңешем,
   Аман болып жүре берші, жеңешем,
   Бақ  құсындай келіп қонған, жеңешем,-

деп бүгінгі кешті қорытындылағым келеді.
Көріп тамашалағандарыңызға көп-көп рахмет, 

келесі кездескенше аман-сау болыңыздар!

Күнсұлу ЖИЕНТАЕВА,

Ләззат ҚУАНЫШБЕКҚЫЗЫ,
«Бота» балабақшасының

тәрбиешілері.
Алматы облысы,
Қарасай ауданы,

«Үшқоңыр» ауылы.

«ЖОЛЫҢ БОЛСЫН,                       
ЖАС ҰЛАН!»

Залға балалар шар ұстап, «Көк тудың 
желбірегені» әнімен кіреді.

Асылкеней: 
- Тәрбие берген ұямыз, 
   Тәртіпті бала боламыз.
   Қоштасып балабақшамен,
   Біз мектепке барамыз.
Әмина: 
- Құрметті қонақтар, армысыздар!
   Бәріңізде есен-сау, бармысыздар.
   Ақ тілекті ағытып бір тастайық,
   Қоштасатын кешімізді біз бастайық.
Ортаға тәрбиеші апайларымыз: Күнсұлу 

Амангелдіқызын, Ләззат Қуанышбекқызын 
қошеметтеп шақырайық! (гүл беріледі)

1-тәрбиеші: 
- Әнұраны елімнің
   Шақырады бірлікке.

   Егеменді халқымның
   Болашағы – бірлікте!
Әнұран орындалады.
1-тәрбиеші: 
- Құрметті ата-аналар, хош келдіңіздер!
- Балалар – біздің болашағымыз, еліміздің ертеңі. 

Сол ертеңгі ел тізгінін ұстайтын ұрпағымызды 
баулу, бойына ізгілік нұрын себу – тәрбиеші 
апайлардың, ата-аналардың ардақты міндеті. Бүгін 
біз осы балаларды болашаққа, мектепке дайындап, 
балабақшадан шығарып салғалы   отырмыз. Олай 
болса «Жолың болсын, жас ұлан» атты қоштасу 
кешімізді бастауға рұқсат етіңіздер!

2-тәрбиеші: 
- Қымбатты ата-аналар, балабақша ұжымы, 

құрметті қонақтар! Бүгін біз бірнеше жыл мәпелеп, 
күтіп тәрбиелеген бүлдіршіндерімізді ұямыздан 
ұшырып, мектепке шығарып салғалы отырмыз. 
Әрине, бұл да – үлкен той. 

Тойларыңыз құтты болсын! 
Шашу шашылады.
2-тәрбиеші: 
- Көгілдір аспанымыз ашық болсын,
  Адамдар бір-біріне ғашық болсын!
  Төгілген мейірім мен шапағатқа
  Толы бұл қоштасу кеші құтты болсын!
Хор: «Біз мектепке барамыз».
Тақпақтар:
Ернат: 
- Кешегі сәби балаңыз,
  Жарады, міне, қараңыз.

  Білім-ғылым жолына
  Аттанып бүгін барамыз.
Жанарыс: 
- Сен үйреттің сөйлеуді,
  Сенде ойым есейді.
  Мектепке барам мен енді,
  Балабақшам, қош енді!
Асылжан: 
- Алма бақтай гүлге толған,
  Көбелектей гүлге қонған
  Балаңды баулып өсірдің,
  Балабақшам – бесігім!
Айша: 
- Қызықпын-ау өзім де,
  Мақтанарым шамалы.
  Үйге келген кезімде
  Кеткім келмей қалады.
               
  Ал, бақшаға бармасам,
  Тұра алмаймын тағы да.
  Мұнда қызық әрқашан,
  Келем тағы сағына.
Мадина: 
- Тәрбиеші, ол – жүректің кеңдігі,
   Білім менен ақыл-ойдың теңдігі.
   Шәкірт үшін одан асқан адам жоқ,
   Білінбейді еш уақытта кемдігі.
2-тәрбиеші: 
- Бүгін қызық, бүгін той
  Біздер үшін біліп қой.

  Әнге салып, би билеп,
  Жалғастырсын ойды ой! –

дей отырып, балаларымыздың «Вальс» биін 
тамашалаңыздар!

«Вальс».
1-тәрбиеші: 
- Көңілді өскен балалар
  Шырқап әнге салады..
  Тойымызға сән беріп,
  Шалқытады даланы! 
Аманғалиқызы Көркемнің орындауында – 

«Ертегілер» әні.
2-тәрбиеші: 
- Ал, балалар, тұрмайық,
  Мерекені тойлайық.
  Қызықтырып барлығын,
  Қызық ойын ойнайық.
Ойын: (аяқты басып, ұл-қыздардың атын атау).
Тақпақтар: 
Әйгерім: 
- Бақшадағы күндерді
  Есімізге сақтаймыз.
  Тәрбиеші сіңірген
  Еңбекті біз ақтаймыз. 
Қарақат: 
- Қызық күндер өткіздік
  Балабақша бағында.
  Көп оқыдық, көп білдік
  Ел мен Отан жайында.

Еркебұлан: 
- Баулып, баптап өсірдің,
  Бұзықтық етсек кешірдің.
  Ұмытпаймыз өзіңді,
  Балдай тәтті сөзіңді.
Қанат: 
- Мен бармақтай баламын, 
  Таудай үлкен боламын.
   Көктің жүзін шарлайтын,
   Атақты ұшқыш боламын.
Аян: 
- Бала-бақша – панамыз,
   Мектеп – біздің анамыз.
  Ұлағатты ұстаздан
  Оқып білім аламыз.
1-тәрбиеші:
- Қыздарымыз көңілді,
  Би билейді шаттанып.
  Танытып гүл өмірді,
  Шертеді сыр ақтарып, –

дей отырып, «Өзбек» биін тамашалайық.
Би: «Өзбек» биі.
Хор: «Тәрбиешім».
2-тәрбиеші: 
- Балабақшам – бесігім,
  Мені әнмен тербеткен.
  Жаңа өмірге есігім,
  Биік шыңға өрлеткен,-  

дей отырып, Азаматқызы Айгерім «Балабақшам» 
әнін тарту етеді.

Жеке ән: «Балабақшам».

Тақпақтар: 
Нұрсұлтан: 
- Балабақшам,
  Айтқызып жыр, өлеңді,
  Ән салдыртты, билетті.
  Шынықтырып денемді,
  Шымырлыққа үйретті.
Нұрғиса: 
- Балабақшам, қош енді,
  Әр кез аман бол деймін. 
  Атам менен әжемді
  Енді ертіп келмеймін.
Аружан: 
- Қош, балалар, қанатты
  Еркін сермеп қағыңдар.
  Жақсы оқып сабақты,
  Кілең бестік алыңдар. 
Әмина: 
- Білім алған бақшадан
  Біз – көңілді балдырған.
  Ізгілікке бастаған
  Мектеп бағын жандырған!
1-тәрбиеші: 
- Домбырадай мұраны
  Қастерлеуге тұрады.
  Сонда жатыр даланың
  Үні менен ұраны,–

дей отырып, Рауажұлы Алтайдың «Қасиетті домбы-
рам» әнін қабыл алыңыздар.

Жеке ән: «Қасиетті домбырам».

Ойын: «Мектепке жиналу».
Хор: «Қош енді, балабақша!».
Тақпақтар:
Досбол: 
- Қош бол, балабақшамыз,
   Естен кетпес қызығың.
   Қалды-ау сенде жақсы аңыз,
   Балдай тәтті шыжығың!
Алтай: 
- Біздер алты жастамыз,
  Сәбиліктен асқанбыз.
  Қазір мүлде басқамыз,
  Балалықтан қашқанбыз.
Айым: 
- Мектепке ертең барамыз,
  Оқимыз, сауық құрамыз.
  Қашық та болса арамыз,
  Сіздерге келіп тұрамыз.
                Еш алаңсыз бас қосатын
                Сенің орының бөлекше.
                Бақшамызбен қоштасатын
                Бүгінгі той ерекше!
Әйгерім: 
- Қуанышым менің мол,
  Мектебіме тарттым жол.
  Ұмытпаймын өзіңді,
  Балабақшам, қош сау бол!
Көркем: 
- Біз – балауса баламыз,
  Жетілді ой-санамыз.

  Бақшамызбен қоштасып,
  Мектепке кетіп барамыз.
          Бал күндерді қиялдап
          Сағынармыз әлі-ақ біз.
          Болса да бұл ұям – бақ,
           Ерте есейтті-ау бірақ күз!
Ойын: Кімге не керек?
Би: «Лезгинка».
Хор: «Қош бол, балабақша!».
1-тәрбиеші: 
- Айналайын гүлдерім,
  Естен кетпес үндерің!
  Қызық еді-ау тілдерің,
  Қандай ғажап күндерің!-

дей отырып, Арманқызы Әминаның «Бала тілегі»  
әнін тамашалайық.

Жеке ән: «Бала тілегі».
1-тәрбиеші: 
- Бишілердің өнері көп бойында,
  Көрсетеді балабақша тойында!
  Сұлу сезім сыр шертеді асқақтап,
  Талшыбықтай  мың бұралған жолында!
Би: «Теңізшілер».
 2-тәрбиеші: 
- Мереке шаттық сыйлап бәрімізге,
  Ғажайып сыр дарытқан әнімізге.
  Балалар билеп шалқып ортамызда,
  Айналды көрік беріп сәнімізге!
Би: «Кавбой» биі.
1-тәрбиеші: 
- Қыр гүліндей қызымыз,

   Күлім қағып тұрады.
   Сол ғой нағыз жырымыз,
   Сән-салтанат құрады,-  

демекші, Бақытжанқызы Айшаның орындауында 
«Сыңғырлап қоңырау» әнін қабыл алыңыздар.

2-тәрбиеші: 
- Батаменен ер көгерер,
  Жаңбырменен жер көгерер!

  Халық даналығына арқа сүйеп, Қанат атамыздан 
бата сұрайық.

Қанат ата:
- Бата десең, балалар,
  Қол жайыңдар бәрің де.
  Қолдап ата-бабалар,
  Мән беріңдер тәлімге.
         Балабақша – киелі
          Ұшқан ұяң өмірде.
          Мектеп – білім тірегі,
          Қасиет мол тегінде.
  Сондықтан да ұмытпа,
  Балалық бал дәуренді.
  Жүк түсті енді иыққа,
  Малданба құр серуенді.
         Бес алып кіл сабақта,
         Қуант ата-анаңды.
         Қарап көңіл қабаққа,
         Өсір ойлы санаңды!
Шуақ шашып өңірге,
Шарла бүкіл жер-көкті.
Нәрін тоқып көңілге,
Беске бітір мектепті! Әумин!

Зухра АЛДАБЕРГЕНОВА,                    
Алия БАЙСУНОВА,

№252 Г.Н.Ковтунов атындағы 
мектептің мұғалімдері.

Қызылорда облысы,
Шиелі ауданы.

ҚАЗАҚСТАН – ҰЛЫ ДОСТЫҚ 
МЕКЕНІ

Құрманғазының күйі «Балбырауын» ойнап 
тұрады. 

Сахнаға жүргізушілер шығады.
1- жүргізуші:  
- Жүрегімнен күмбірлеген күй ақты,
  Арнасынан аққан өзен сияқты.
  Арынды күй махаббатты шертеді
  Туған жерге, Отаныма шуақты.
2- жүргізуші:
- Жаныма ыстық мөлдіреген бұлағым,
  Адалдықтың тәрізді ол тұрағы.
  Асқар тауым, жазық далам, орманым,
  Туған өлкем – жерұйығым, жұмағым.
1-жүргізуші: 
- Армысыздар құрметті ұстаздар мен оқушылар!
2-жүргізуші: 
- Бүгін мектебімізде дүбірлі той – тәуелсіздіктің 

20 жылдығына байланысты қазақ тілі апталығының 
«Қазақстан – Ұлы достық мекені» атты ХХІ 
ғасырдың көшбасшысы сайысын ашық деп 

жариялаймыз.
1-жүргізуші: 
- Әннің де естісі бар, есері бар,
  Тыңдаушының көкейін тесері бар.
  Ақылдының сөзіндей ойлы күйді
  Тыңдағанда көңілдің өсері бар – 

демекші, «Туған жер» әнімен сахнаға 5 «Б» сынып 
оқушысы Досан Назеркені шақырамыз.

2-жүргізуші: 
- Құрметті ұстаздар мен шәкірттер! Бүгін біз 

дүниені дүр сілкіндірген, Тәуелсіздік туың ең алғаш 
көтерген әйгілі 1986 жылдың желтоқсанында қазақ 
елінің көктемі үшін саясатқа қарсы алғаш рет бас 
көтерген ұл-қыздарымыз жайлы сыр шертпекпіз. 
Ол оқиғаны ешбір қазақ азаматы ұмытуы мүмкін 
емес.

1-жүргізуші:
- Көңіл-күйді жасаған да – Желтоқсан,
  Жаңа ғұмыр бастаған да – Желтоқсан.
  Жас өмірін жастардың
  Абақтыға тастаған да – Желтоқсан.
  Қайрат, Ләззат, Ербол, Сәбира өмірлерін
  Ерте қиып тастаған да – Желтоқсан!
Ән: «Атамекен-ай». Орындайтындар 5 «А» 

сынып оқушылары.
(Қазақстан Республикасы жайлы слайдтар).
2-жүргізуші: - Бүгінгі сайыс – білім, өнер, 

шығармашылық ізденіс болмақ.
Сайыс 6 кезеңнен тұрады:
1. Таныстыру кезеңі.
2. «Әнді тап» сайысы.

3. «Сұрақ-жауап» сайысы.
4. «Үш тіл – үш тұғырың» аударма сайысы 

(полиглот)
5. Қазақтың ұлттық ойынын ата, бір ойынын 

көрсету.
6. Қазақтың ұлттық тағамдарын ата, бір тағамды 

көрсет.
1- жүргізуші: 
- Шалқытып мерекеде сайысайық,
  Өнерпаз өрендермен жарысайық.
  Әділдік пен шындықты арқа тұтқан
  Әділқазы алқасымен танысайық.
1. _______________________________________

___________________________________________
2. _______________________________________

___________________________________________
3. _______________________________________

___________________________________________
4. _______________________________________

___________________________________________
5 ._______________________________________

___________________________________________
6.  _______________________________________

___________________________________________
2-жүргізуші: - Әділқазылар алқасымен танысып 

болсақ, «Әдепті елдің баласы алыстан сәлем 
береді» деп сайысымызды бастайық.

1-тур. Таныстыру кезеңі.
Әр топ өзінің есімін, ұранын, эмблемасын, 

өзінің мүшелерін таныстыруы керек. Сөз кезегі топ 
жетекшілеріне беріледі.

1-жүргізуші: 
- Өлең – сөздің патшасы, сөз сарасы,
  Қиыннан қиыстырар ер данасы.
  Тілге жеңіл, жүрекке жылы тиіп,
  Теп-тегіс жұмыр келсін айналасы,- 

деп Абай атамыз айтқандай, келесі 2-тур «Әнді 
тап» деп аталады.

1. Жел теңізден соқты,
    Жел теңізден соқты.
    Сен маған айттың,
    Сен маған айттың.
    Енді келмеймін,
    Енді келмеймін.  («Ветер с моря дул»)
2. Шөпте шегіртке отыр,
    Шөпте шегіртке отыр.
    Тіпті қияр сияқты
    Жап-жасыл ол болады. («Кузнечик»)
3. Орманда шырша туды,
    Орманда ол өсті.
    Қыста да, жазда да шыршамыз
    Жап-жасыл болады.  («Ёлочка»)
4. Айтады, жолың болмайды,
    Қара мысық оны кессе.
   Ал әзірге, керісінше,
   Тек мысықтың жолы болмайды. 
                                             («Черный кот»)
5. Мені өзіңмен шақыр,
   Қатал қара түнмен келем.
   Мен сенің соңыңнан барам,
   



132

  Жолда қиындық кездессе де. 
                                 («Позови меня с собой»).
6. Мен деген – сен, сен деген – мен,
    Енді бізге ешкімнің керегі жоқ.
    Қазір өзімде бардың бәрін
    Мен тек жалғыз саған берем. 
                                 («Я – это ты, ты – это я»).
2-жүргізуші: 
- Тәуелсіздік – достығымыз,
  Ынтымағы жарасқан.
  Тәуелсіздік – ел бірлігі,
  Асқақ арман таласқан, – 

деп, ендігі кезекті музыкалық сәлемге береміз, 
5 «А» сынып оқушыларының орындауында – 
«Атамекен» әні.

2- жүргізуші: 
- Бірлік түбі – береке
  Береке түбі – мереке,– деп, кезекті 3-тур – 

«Сұрақ-жауап» сайысымызға берейік.
І командаға:
1. Қазақтың тұңғыш педагог-жазушысы кім?
(Ы.Алтынсарин)
2. Қазақтың батыр қыздарын ата? 
(Әлия, Мәншүк)
3. Тәуелсіздік күнін ата? 
(16 желтоқсан)
4. Қазақтың ұлттық аспабы? 
(Домбыра)
5. Экологиялық апатқа ұшыраған теңіз?
(Арал)
6. Шиелінің байлығы не? (Күріш, уран)

7. Заттың атын білдіретін қай сөз табы? (Зат есім)
8. Тұрлаусыз мүшелерді ата? 
(Толықтауыш, пысықтауыш, анықтауыш)
ІІ командаға:
1. Қазақтың атақты палуаны кім? (Қажымұқан)
2. Діни мейрамдарды ата: (Ораза, Құрбан айт)
3. Қазақтың ұлы ақыны кім? (Абай Құнанбайұлы)
4. Республика күні? (25 қазан)
5. 2008 жыл қандай жыл? (Отбасы)
6. Қазақ тілінде қанша жалғау бар? (4 жалғау)
7. Тұңғыш қазақ ғарышкері кім? (Т.Әубәкіров)
8. Тұрлаулы мүшелерді ата? 
(Бастауыш, баяндауыш)
1-жүргізуші: 
- Біреулер сынға түсер өнерімен,
  Біреулер жырға түсер өлеңімен.
  Не болса да айтады жүрегімен,
  Сөз аудару өнер деп білемін мен.
4-тур «Үш тіл – үш тұғырың». 
Аударма сайысын бастайық.
1. Родина.                    9. Семья.
2. Родитель.                 10. Урок.
3. Школа.                     11. Учитель.
4. Независимость.       12. Ученик.
5. Игра.                        13. Книга.
6. Уважаемый.             14. Любовь.
7. Ценить.                    15. Солнце.
8. Небо.                        16. Знание.
2-жүргізуші: 
- Таразылап, талқылап,
  Алдында тұр асқар сын.

  Ортаға шық, жас ұлан,
  Ұлттық ойын басталсын, - 

демекші, келесі сайысымыз:  
5-тур – «Қазақтың ұлттық ойынын атау, бір 

ойынын көрсету».
1-жүргізуші: 
- Келе жатқан үзілмей бабасынан,
  Қазақ үшін қымбат жоқ баласынан!
  Әлі талай шығады нағыз Шара
  Балғын биші қыздардың арасынан,– 

деп, сахнаға 6 «Б» сынып бишілерін шақырамыз. 
Қол соғып құрметтейік, ағайын!

2-жүргізуші:
- Шіркін, қазақ тағамы –
  Халқымыздың талғамы.
  Жоғалтпайық соны біз,
  Жалғастырсақ болғаны, – 

деп, 6-турдағы сайысымыздың кезегін ұлттық 
тағамға берейік.

1-жүргізуші:  
- Сіздер бүгін оқушыларымыздың батылдығы 

мен тапқырлығына, өнерлеріне  куә болдыңыздар.
2-жүргізуші: 
- Сайысымыздың қорытындысын есту үшін сөз 

кезегін әділқазылар алқасына   береміз.
«Қазақ тілі» әні орындалады. 
Орындайтындар – 8 «Б» сынып оқушылары.

Гүлсім ҚЫРЫМҚЫЗЫ,
Қызылорда облысының

Арал қаласындағы
№3 қалалық кітапхананың 

меңгерушісі.

ТҰҒЫРЫ БИІК ҚАЛАМГЕР

Табиғатқа жан бітіре оған адамның қимыл-
әрекетін, қасиет-қадірін тели суреттеу – Оралхан 
тіліне тән бір белгісі. 

                                                             Р.Сыздықова.
Бағдарламасы:
Кіріспе.
Өмірі мен шығармашылығы. Сыршыл да сұңғыла 

суреткер (Көркем сөз оқу).
Қорытынды.
Мақсаты: оқырмандарды жазушы О.Бөкейдің өмір 

жолымен, шығармашылығымен таныстыра отырып, 
көркем әдебиетке деген сүйіспеншілігін ояту.

Жүргізуші: – Құрметті оқырмандар, Өздеріңізге 
Республикалық «Бір ел – бір кітап» акциясы 
аясында жазушы О.Бөкейдің   әңгімелері ұсынылған  
болатын.  Осы бастаманы басшылыққа ала отырып, 
кітапханамызда «Оралхан Бөкей – көркем сөз 
өнерінің шебері» тақырыбында оқырмандармен әңгіме 
өткізгелі отырмыз.

Оралхан Бөкей 1943 жылы 28 қыркүйекте Шығыс 
Қазақстан облысының Қатонқарағай  ауданына  
қарасты Шыңғыстай ауылында туған. 1951 жылы 
Сұлтанмахмұт Торайғыров атындағы Шыңғыстай 
орта мектебін бітірген соң аға пионер вожатый және 

Алтай совхозында тракторист болып төрт жылдай 
жұмыс істеген. 1963 жылы әл Фараби атындағы Қазақ 
мемлекеттік ұлттық университетіне сырттай оқуға 
түседі де, оны 1969 жылы тәмәмдап   шығады. 1965-
1968 жылдар аралығында Болшенарым аудандық 
«Еңбек туы» газетінде корректор, аудармашы, 
редактордың орынбасары және облыстық «Коммунизм 
туы» газетінде әдеби қызметкер болған. 1968 жылы 
республикалық «Лениншіл жас» газетінің шақыруы 
бойынша Алматыға келеді. Осы  газетте Мәдениет және 
ғылым, әдебиет және өнер бөлімінің меңгерушісі болып 
істеді, ал 1974-1983 жылдары «Жұлдыз» жұрналының 
проза бөлімінің меңгерушісі әрі редколлегия мүшесі 
болған. Өмірінің соңғы күніне дейін «Қазақ әдебиеті» 
газетінің бас редакторлық қызметін атқарған. Өзінің 
қаламынан туындаған шығармалары «Қамшыгер» 
(1970), «Үркер» (1971), «Қайдасың, қасқа құлыным» 
(1973), «Мұзтау» (1976), «Ән салады шағылдар» 
(1978), «Үркер ауып барады» (1981), «Біздің жақта 
қыс ұзақ» (1984) әңгімелері мен повестер жинағы, «Өз 
отыңды өшірме» (1983), «Атау кере» (1991) романдары, 
«Құлыным менің» (1986) пьесалар жинағы, «Өнерге 
өлердей ғашық едім» (1995) эссе жинақтары жарық 
көрген.

«Алданған ұрпақ» трилогиялық романы қолжазбалық 
ойлар күйінде аяқталмай қалған «Құлыным менің» 
(1974), «Текетірес» (1976), «Қар қызы» (1982), 
«Зымырайды поездар» (1984), «Жау тылындағы бала» 
(1985), «Мен сізден қорқамын» (1987) пьесалары қазақ 
және орыс тілдерінде республикалық, облыстық, сон-
дай-ақ бұрынғы одақтас республикалар театрларында 
қойылған. О.Бөкей шығармалары бойынша «Кісікиік» 
(режиссер М.Смағұлов, 1985), «Сайтан көпір» 

(режиссер Д.Манаев. 1986) көркем фильмдер түсіріліп, 
«Кер бұғы» әңгімесінің желісі бойынша балет-спектакль 
(1986, балетмейстер Б.Аюханов) қойылды. О.Бөкей 
шығармалары бұрынғы КСРО және көптеген шетел 
халықтары тілдеріне аударылған. Шығармаларына 
адам бейнесіне оның іс-әрекетін әлеуметтік-қоғамдық 
жағдайлармен астастыра, реалистік-романтикалык 
табиғатын қанық беру тән. О.Бөкей – өз қатарынан 
айқын даралық стилімен көрінген суреткер.

Оралхан Бөкей – ұлттық әдебиетімізге ғана емес, 
ұлттық журналистикамызға да өзіндік мәнер, өзгеше 
өрнек, бетбұрыс әкелген қайталанбас қаламгер. 
Оралхан Бөкей драматург ретінде де көпке танымал. 
Оның «Құлыным менің», «Қар қызы», «Текетірес», 
«Зымырайды поездар», «Желтоқсан желі» пьесаларында 
да бүгінгі заман тынысы, замандастарымыздың алуан 
түрлі адамгершілік қарым-қатынастары, арман-
қиялы, ұмтылыс-құлшыныстары көрініс береді. Бұл 
шығармалар ұзақ жылдар театр сахналарынан түспей, 
көрермен көпшіліктің рухани азығына айналғаны 
белгілі. Рухани тазалық, жан сұлулығы дегенде 
жазушының «Өз отыңды  өшірме»  романындағы Дархан 
бейнесі де назар аударарлық дәрежеде  сомдалған 
дер едік. Ол – темір жол бойындағы шағын разьездің 
азаматы. Оның сонау жиырмасыншы жылдардан бүгінгі 
күнге дейінгі өмір жолын, ғұмыр белестерін, көрген-
түйгендерін саралағанда тағы сол адам – жұмбақтың 
қарапайымдылығы мен ұлылығына тәнті боласың. 
Сондықтан да бұл шығарманы адам туралы, оның 
тағдыры хақында жазылған десе де болады. «Біздің 
жақта қыс ұзақ» деген атпен біріктірілген екі повесть 
Алтай малшыларының қиын да қызғылықты өмірін, 
тау жайлаған ел тіршілігінің өзіндік романтикасын, 

адамдардың бойындағы азаматтық ерлік, өрлік 
мінездерін жарқын суреттеген туындылар. Оралхан 
өз шығармаларында табиғат сұлулығын тамсана 
жырлаумен бірге, кейіпкерлерінің ішкі жан-дүниесін, 
сезім буырқанысын сол табиғатпен астастыра 
суреттеудің шебері екендігін әңгіме барысында куә 
боламыз.

1-оқушы: – «Бәрі майдан үшін» повесінен үзінді. 
160-бет.

...Дариға-ай, арманым көп неғылайын деп, мұң 
мен налаға, қайғы мен қасіретке, өкінішімен аһ ұрған 
уайымы мол өмірдің қысқа жолы таусылып, туған үйдің 
ауласына келіп кірдім. Атам мен енем: – «Жарығым-ай, 
тірімісің»,- деп құшақтарын жая қарсы алды. Сондағы 
Атам жарықтықтың аузына түскені «азаматым-ай» 
деген сөз күні бүгінге дейін құлағымда...

....елең-алаңнан жұмысқа шықтым, енем қарап 
отырмайды. Майданға, жауынгерлерге деп көйлек 
тігеді, шұлық тоқиды, кендір сыдырып, арқан еседі.

2-оқушы: – «Сайтан көпір» повесінен үзінді.             
200-бет.

«Сайтан көпірден» қорықпай өтсе аман оралар еді. 
Бұл сөзді жанында біреу отырғандай самбырлап айтты. 
Тебіндеп жүрген торы бие басын тағы да оқыс көтеріп 
қалды. –Жайыла бер, жануарым,- деді дауыстап. –Сіз 
бен бізге күндіз-түні отырғаннан не әзір қалыпты. 
Аманның амандығын тілейін. Адамға адам тілекші 
болса, мен мына құсап, қос анамды құшақтап отырар ма 
едім. Ол кезде тілекшілер аз еді. Тар үстіндегі «Сайтан 
көпірден» бисмилланы айтпай өтем деп, қар көшкіннің 
астында қалдым...

3-оқушы: – «Өз отыңды өшірме» романынан 

үзінді. 233-бет.
Даланың төсіне жол салынды. Адамдардың жүрегіне 

жол сала алдық па? Ендігі ұлы міндет – осы еді. Ал, бұл 
құрылыстан қазақтың алғашқы пролетарларының бірі 
Дарханның да қалыс қалмасы ақиқат. «Жаңа қоғамның 
жаңа адамдары қалыптаса бастады,- деп еді бағанағы 
бір әңгімесінде былғары киген жігіт. –Өмірден орын 
алып үлгерген жат қылықты адамдарға қарсы күрес 
ашу керек. Ондай сырты бүтін іші түтін сарқыншақтар 
бізде әлі бар...

4-оқушы: – «Атау кере» повесінен үзінді.
Ерік өзен жиегінде көп тұрды. Салтанатты, жаулықты 

қыз көрінбейді. Көңілін алаң биледі. Қарсы бетке  
қарай-қарай қарашығы талып, жанары жасаурады. 
«Бүгін еді ғой келер күн». Иә, әр жылдың көктемінен 
бастап, қоңыр күзі түскенше, айына бір рет қылт етіп 
көрініп, Ерікпен алыстан амандасып, тілсіз тілдесетін. 
Қыз бүгін кешікті. Оның себебін Ерік ешқашан біле 
алмайтын, тіпті, қайтып шықпас торға – семьялық торға 
қамалған шығар.

Жүргізуші: – Жазушы, сыншы Тұрлыбек 
Мәмесейітовтің «Дидар» атты кітабын оқи отырып, 
жазушының көркем сөзді суреткер екендігінің куәсі 
боламыз. Жазушының «Қайдасың, қасқа құлыным» 
повесіндегі Таңатардың жұмбақ өлімі – Сарқынды 
шал трагедиясы көп жайды аңғартса керек. Сарқынды 
шал неге қобызын зарлатып, қайғылы күй тартады? 
Оған неге Алтай күрсінеді? Повестегі Сарқынды шал 
кектенбей қайтсін, кеңес үкіметі жер қайысқан қалың 
жылқысын тігерге тұяқ  қалдырмай, зорлықпен тартып 
алса, ауып келген кержақтар ата-бабасының қонысынан 
қуып шықса. Өмірі өз кіндігі кесіліп, жетесіз ұрпақты 

желкесіне мінгізіп, санамен сарғайып, қайғы жұтып 
қартайса деген сөзінен-ақ жазушының ой-өрісінің 
кеңдігін байқауға болады. Оралхан – әлемдегі ең биік 
шыңдардың бірі – Мұзтауды   көрген мұзбалақ қой. 
Ондай киелі тау кез келген күні көріне бермек емес. Ал 
Мұзтауды көрген адам лайым да бақытты ғұмыр кешеді 
дейтін аңыз бар ел арасында.

О.Бөкейдің   қай   шығармасын   алсақ  та, өмірге 
деген құштарлық, өмірді жақсартуға деген ұмтылыс 
мен мұндалайды. Қаламгердің кітаптары неміс, словак, 
болгар, ағылшын, венгр, араб, қытай, жапон және 
ТМД елдері халықтарының тілдерінде жарық көрді. 
О.Бөкей – Қазақстан Республикасы Мемлекеттік 
сыйлығының, Қазақстан Ленин комсомолы 
сыйлығының, Н.Островский атындағы Бүкілодақтық 
әдеби сыйлықтың, «Молодая гвардия», «Жалын» 
баспалары сыйлықтарының иегері. Жазушы «Құрмет 
белгісі» орденімен, Қазақ ССР төралқасының   Құрмет 
грамотасымен марапатталған. 1993 жылы небары елу 
жасында Үндістанда іс сапар кезінде кенеттен өмірден 
озды. Көпшілік оқырманды қамшының сабындай 
қысқа ғұмыр кешіп, өмірден ерте кеткен, артына мол 
мұра қалдырған Оралхан   Бөкей шығармаларын оқуға 
шақырамыз.

Пайдаланылған әдебиеттер:
1. О.Бөкеев. Екі томдық таңдамалы шығармалары Т1. 

А., «Жазушы», 1994-496. Қазақстан Республикасының 
мемлекеттік сыйлығының лауреаты, белгілі 
жазушы Оралхан Бөкейдің екі томдық таңдамалы 
шығармаларының бірінші кітабына оқырман қауымға 
кеңінен танымал «Құм мінезі», «Бәрі де майдан», 
«Сайтан көпір» және т.б. повестері еніп отыр.

2. О.Бөкеев. Екі томдық таңдамалы шығармалары. 

Т2. А., «Жазушы», 1996-496-б. Қазақстан Республикасы 
мемлекеттік сыйлығының лауреаты, белгілі жазушы 
О.Бөкейдің екі томдық таңдамалы шығармаларының 
екінші кітабына «Өз отыңды өшірме» романы мен 
«Атау кере» повесі еніп отыр.

3. О.Бөкеев. Атау кере. Мұзтау. Хикаяттар. Оралхан 
Бөкеев. А., «Ан-Арыс», 2010, 310-б.

Бұл кітапта романтикалық сарын, жаңашылдық 
белестер айқын сезіледі. Жастар жүрегіне өмірге деген 
отты сезім ұялатып, құштарлық үмітін оята білген. 
Оның қай шығармасын алсаң да Отансүйгіштік рухы 
мен мұндалап тұрады.

Жазушының бұл кітабы «Алтын қалам» сериясының 
жалғасы, көпшілік қауымға арналған.

4. О.Бөкей. Өз отыңды өшірме. Роман. А., «Өнер», 
2010, 384-б. «Қазақтың 100 романы» сериясы.

Қазақстан Республикасы Мемлекеттік сыйлығының 
лауреаты, белгілі жазушы Оралхан Бөкейдің екі 
томдық таңдамалы шығармаларының екінші кітабына 
«Өз отыңды өшірме» романы еніп отыр. Бұл кітапты 
оқи отырып, Дархан бейнесінің сонау жиырмасыншы 
жылдардан күні бүгінге дейінгі өмір жолына, ғұмыр 
белестеріне, көрген-түйгендеріне, ұлылығына куә 
боламыз.

5. О.Бөкей.Өнерге өлердей-ақ ғашық едім. Очерктер, 
көсемсөздер, эсселер. А., «Санат», 1995, 304-б.

Бұл кітапта елу жасқа жетпей, қайтпас сапарға 
аттанып кеткен аса дарынды қаламгер, ҚР мемлекеттік 
сыйлықтың лауреаты Оралхан Бөкейдің көркем шы-
ғармаларымен бірге әдебиеттің, өнер мен өмірдің 
келелі мәселелері, жастар проблемалары туралы әсерлі 
ойлары жазылған. Кітап кейіпкер жанының нәзіктігімен 
ерекшелене келе, жалпы оқырман қауымға арналған.

Балабақша бағында

Риза АРДАБАЕВА,
«Бота» балабақшасының 

тәрбиешісі.
Алматы облысы,
Қарасай ауданы,

«Үшқоңыр» ауылы.

МЕНІҢ ОТАНЫМ – ҚАЗАҚСТАН

Білім беру аймағы: қатынас.
Бөлімі: тіл дамыту.
Мақсаты: балаларға Отан, туған ел, туған жер, 

Қазақстан Республикасының рәміздері жайлы түсінік 
беру. Еліміздің нышандарын дұрыс атауға, оларды 
құрметтеуге, елін, жерін сүюге тәрбиелеу.

Сөздік жұмыс: рәміздер, Отан, туған жер.
Заттың дамыту ортасы: рәміздер, қабырға газеті, 

буклет, теледидар.

Іс-әрекет 
кезеңі

Тәрбиешінің 
іс-әрекеті

Баланың 
іс-әрекеті

Мотива-
циялық 
қозғалыс.

- Балалар, біз бүгін ерекше 
күнді атап өткелі отырмыз. 
Ол күн - Қазақстан 
Республикасының 
тәуелсіздік алған күні. 
Тәуелсіздік күні құтты 
болсын! Еліміздің көк 
байрағы желбіреп, 
елтаңбасы асқақтап, 
әнұраны шырқала берсін!
Әнұран айтылады.

Балалар қолдарын 
жүрегіне қойып, 
әнұранды орындайды.

Ұйымдас-
тырушы.

- Біздің Отанымыз қалай 
аталады?
- Олай болса, өз 
Отанымызға, елімізге, 
жерімізге жылы лебізімізді 
білдірейік.

- Қазақстан.

- Мен Отанымды 
сүйемін.
- Мен Отанымды 
қорғауға дайынмын.
- Біз - бақытты 
баламыз.

- Дұрыс айтасыңдар, 
балалар, көк туымыз 
желбіреп асқақтай берсін! 
Тәуелсіздігіміздің 20 
жылдық мерейтойы құтты 
болсын!

- Менің елім өте бай.
- Әрқашан күн 
сөнбесін!
- Туымыз желбірей 
берсін!

Тәрбиеші. Егемендік - ел болудың 
белгісі. Егемендігімізді 
алдық, ел болдық, 
өз әнұранымыз, өз 
елтаңбамыз, туымыз бар.

Теледидардан көрсету.

Қаламызда биік үйлер 
бар. Иә, бұл Алматыдағы 
ең биік үй – Қазақстан 
қонақ үйі. Ескерткіштер 
орнатылған. Елордамыз 
– Астана. Астанада 
Елбасымыз тұрады. 
Астана да - әсем, сұлу 
қала. Онда биік 
«Бәйтерек» бар.

Қазақстан – мекенім!
Беп-белгілі емес пе
Сенің ғажап екенің!
Ералы:
-Отан деген – 
Атамекен,
Отан деген – туған 
жер.
Отан – ана, Отан – 
өлкең,
Отан деген – туған ел!

Қорытын-
дылау.

- Біздің ауылымыздың аты 
қалай аталады?
-Үшқоңыр ауылында 
нелер орналасқан?
- Үшқоңыр ауылында биік 
таулар бар ма?
Олай болса, өз 
ауылымыздың сұлу, әдемі 
көрінісін жапсырайық.

- Үшқоңыр ауылы.

- Мектеп, балабақша, 
емхана, үйлер, т.б. бар.

